
Stavamritalahari Waves of Hymns of Nectar by Vishwanatha
Chakravarti Thakkur

શ્રીસ્તવામૃતલહરી

Document Information

Text title : Stavamritalahari Waves of Hymns of Nectar by Vishwanatha Chakravarti

File name : stavAmRRitalaharIsangraha.itx

Category : vishhnu, krishna, sangraha, vishvanAthachakravartin, stavAmRRitalaharI,

aShTaka, laharI

Location : doc_vishhnu

Author : Vishwanatha Chakravarti

Transliterated by : Jan Brzezinski (Jagadananda Das) jankbrz at yahoo.com and Neal

Delmonico (Nitai Das) ndelmonico at sbcglobal.net

Proofread by : Jan Brzezinski, Neal Delmonico

Acknowledge-Permission: http://granthamandira.net Gaudiya Grantha Mandira

Latest update : March 16, 2019

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

September 24, 2023

sanskritdocuments.org



Stavamritalahari Waves of Hymns of Nectar by Vishwanatha
Chakravarti Thakkur

શ્રીસ્તવામૃતલહરી

શ્રીવિશ્વનાથચક્રવર્તિઠક્કુરવિરચિતા 

Contents અનુક્રમણિકા
(1) Shri Gurudevashtakam (૧) શ્રીગુરુદેવાષ્ટકમ્
(2) Shri Gurucharanasmaranashtakam (૨) શ્રીગુરુચરણસ્મરણાષ્ટકમ્
(3) Shri Paramaguruprabhuvarashtakam (૩) શ્રીપરમગુરુપ્રભુવરાષ્ટકમ્
(4) Shri Ganganarayanadevashtakam (૪) શ્રીગઙ્ગાનારાયણદેવાષ્ટકમ્
(5) Shri Narottamashtakam (૫) શ્રીનરોત્તમાષ્ટકમ્
(6) Shri Lokanathaprabhuvarashtakam (૬) શ્રીલોકનાથપ્રભુવરાષ્ટકમ્
(7) Shri Shachinandanavijayashtakam (૭) શ્રીશચીનન્દનવિજયાષ્ટકમ્
(8) Shri Manmahaprabhorashtakam Svarupacharitamritam

(૮) શ્રીમન્મહાપ્રભોરષ્ટકમ્ શ્રીસ્વરૂપચરિતામૃતમ્
(9) Shri Svapnavilasamritashtakam (૯) શ્રીસ્વપ્નવિલાસામૃતાષ્ટકમ્
(10) Shri Gopaladevashtakam (૧૦) શ્રીગોપાલદેવાષ્ટકમ્
(11) Shri Madanagopalashtakam (૧૧) શ્રીમદનગોપાલાષ્ટકમ્
(12) Shri Govindadevashtakam (૧૨) શ્રીગોવિન્દદેવાષ્ટકમ્
(13) Shri Gopinathadevashtakam (૧૩) શ્રીગોપિનાથદેવાષ્ટકમ્
(14) Shri Gokulanandagovindadevashtakam (૧૪) શ્રીગોકુલનન્દગોવિન્દદેવાષ્ટકમ્
(15) Shri Svayambhagavattvashtakam (૧૫) શ્રીસ્વયંભગવત્ત્વાષ્ટકમ્
(16) Shri Jaganmohanashtakam (૧૬) શ્રીજગન્મોહનાષ્ટકમ્
(17) Shri Anuragavallih (૧૭) શ્રીઅનુરાગવલ્લિઃ
(18) Shri Vrindadevyashtakam (૧૮) શ્રીવૃન્દાદેવ્યષ્ટકમ્
(19) Shri Radhikadhyanamritastotram (૧૯) શ્રીરાધિકાધ્યાનામૃતસ્તોત્રમ્
(20) Shri Rupachintamanih (૨૦) શ્રીરૂપચિન્તામણિઃ
(21) Shri Sankalpakalpadrumah (૨૧) શ્રીસઙ્કલ્પકલ્પદ્રુમઃ

1



શ્રીસ્તવામૃતલહરી

(22) Nikunjakelivirudavali (૨૨) નિકુઞ્જકેલિવિરુદાવલી
(23) Suratakathamritam Aryashatakam (૨૩) સુરતકથામૃતં આર્યશતકમ્
(24) Shri Nandishvarashtakam (૨૪) શ્રીનન્દીશ્વરાષ્ટકમ્
(25) Shri Vrindavanashtakam 2 (૨૫) શ્રીવૃન્દાવનાષ્ટકમ્ ૨
(26) Shri Govardhanashtakam (૨૬) શ્રીગોવર્ધનાષ્ટકમ્
(27) Shri Krishnakundashtakam (૨૭) શ્રીકૃષ્ણકુણ્ડાષ્ટકમ્
(28) Shri Gitavali 2 (૨૮) શ્રીગીતાવલી ૨

2 sanskritdocuments.org



Stavamritalahari Waves of Hymns of Nectar by Vishwanatha
Chakravarti Thakkur

શ્રીસ્તવામૃતલહરી

(1) Shri Gurudevashtakam ॥ (૧) શ્રીગુરુદેવાષ્ટકમ્ ॥

સંસારદાવાનલલીઢલોક
ત્રાણાય કારુણ્યઘનાઘનત્વમ્ ।

પ્રાપ્તસ્ય કલ્યાણગુણાર્ણવસ્ય
વન્દે ગુરોઃ શ્રીચરણારવિન્દમ્ ॥ ૧॥

મહાપ્રભોઃ કીર્તનનૃત્યગીત
વાદિત્રમદ્યન્મનસો રસેન ।

રોમાઞ્ચકમ્પાશ્રુતરઙ્ગભાજો
વન્દે ગુરોઃ શ્રીચરણારવિન્દમ્ ॥ ૨॥

શ્રીવિગ્રહારાધનનિત્યનાના
શ‍ૃઙ્ગારતન્મન્દિરમાર્જનાદૌ  ।

યુક્તસ્ય ભક્તાંશ્ચ નિયુઞ્જતોઽપિ
વન્દે ગુરોઃ શ્રીચરણારવિન્દમ્ ॥ ૩॥

ચતુર્વિધશ્રીભગવત્પ્રસાદ 
સ્વાદ્વન્નતૃપ્તાન્ હરિભક્તસઙ્ઘાન્  ।

કૃત્વૈવ  તૃપ્તિં  ભજતઃ સદૈવ
વન્દે ગુરોઃ શ્રીચરણારવિન્દમ્ ॥ ૪॥

શ્રીરાધિકામાધવયોરપાર
માધુર્યલીલાગુણરૂપનામ્નામ્ ।

પ્રતિક્ષણાસ્વાદનલોલુપસ્ય
વન્દે ગુરોઃ શ્રીચરણારવિન્દમ્ ॥ ૫॥

નિકુઞ્જયૂનો રતિકેલિસિદ્ધ્યૈ

યા યાલિભિર્યુક્તિરપેક્ષણીયા ।
તત્રાતિદાક્ષ્યાદતિવલ્લભસ્ય
વન્દે ગુરોઃ શ્રીચરણારવિન્દમ્ ॥ ૬॥

સાક્ષાદ્ધરિત્વેન સમસ્તશાસ્ત્રૈ-
રુક્તસ્તથા ભાવ્યત એવ સદ્ભિઃ ।

કિન્તો પ્રભોર્યઃ પ્રિય એવ તસ્ય
વન્દે ગુરોઃ શ્રીચરણારવિન્દમ્ ॥ ૭॥

યસ્ય પ્રસાદાદ્ભગવત્પ્રસાદો
યસ્યાપ્રસાદાન્ ન ગતિઃ કુતોઽપિ ।

ધ્યાયન્ સ્તુવંસ્તસ્ય યશસ્ત્રિસન્ધ્યં
વન્દે ગુરોઃ શ્રીચરણારવિન્દમ્ ॥ ૮॥

શ્રીમદ્ગુરોરષ્ટકમેતદુચ્ચૈ-
ર્બ્રાહ્મે મુહૂર્તે પઠતિ પ્રયત્નાત્ ।

યસ્તેન વૃન્દાવનનાથ સાક્ષાત્
સેવૈવ લભ્યા જુષણોઽન્ત  એવ ॥ ૯॥

ઇતિ શ્રીમદ્વિશ્વનાથચક્રવર્તિવિરચિતં   શ્રીગુરુદેવાષ્ટકં સમ્પૂર્ણમ્ ।

(2) Shri Gurucharanasmaranashtakam ॥ (૨) શ્રીગુરુચરણસ્મરણાષ્ટકમ્
॥

પ્રાતઃ શ્રીતુલસીનતિઃ સ્વકરતસ્તત્પિણ્ડિકાલેપનં
તત્સામ્મુખ્યમથ સ્થિતિં  સ્મૃતિરથ સ્વસ્વામિનોઃ પાદયોઃ ।

તત્સેવાર્થબહુપ્રસૂનચયનં નિત્યં સ્વયં યસ્ય તં
શ્રીરાધારમણં મુદા ગુરુવરં વન્દે નિપત્યાવનૌ ॥ ૧॥

મધ્યાહ્ને તુ નિજેશપાદકમલધ્યાનાર્ચનાન્નાર્પણ
પ્રાદક્ષિણાનતિસ્તુતિપ્રણયિતા નૃત્યં સતાં સઙ્ગતિઃ  ।

શ્રીમદ્ભાગવતાર્થસીધુમધુરાસ્વાદઃ સદા યસ્ય તં
શ્રીરાધારમણં મુદા ગુરુવરં વન્દે નિપત્યાવનૌ ॥ ૨॥

પ્રક્ષાલ્યાઙ્ઘ્રિયુગં  નતિસ્તુતિજયં કર્તું મનોઽત્યુત્સુકં
સાયં ગોષ્ઠમુપાગતં વનભુવો દ્રષ્ટું નિજસ્વામિનમ્ ।

પ્રેમાનન્દભરેણ નેત્રપુટયોર્ધારા ચિરાદ્યસ્ય તં
શ્રીરાધારમણં મુદા ગુરુવરં વન્દે નિપત્યાવનૌ ॥ ૩॥

રાત્રૌ શ્રીજયદેવપદ્યપઠનં તદ્ગીતગાનં રસા
સ્વાદો ભક્તજનૈઃ કદાચિદભિતઃ સઙ્કીર્તને નર્તનમ્ ।

રાધાકૃષ્ણવિલાસકેલ્યનુભવાદુન્નિદ્રતા યસ્ય તં
શ્રીરાધારમણં મુદા ગુરુવરં વન્દે નિપત્યાવનૌ ॥ ૪॥

નિન્દેત્યક્ષરયોર્દ્વયં પરિચયં પ્રાપ્તં ન યત્કર્ણયોઃ
સાધૂનાં સ્તુતિમેવ યઃ સ્વરસનામાસ્વાદયત્યન્વહમ્ ।

વિશ્વાસ્યં જગદેવ યસ્ય ન પુનઃ કુત્રાપિ દોષગ્રહઃ
શ્રીરાધારમણં મુદા ગુરુવરં વન્દે નિપત્યાવનૌ ॥ ૫॥

યઃ કોઽપ્યસ્તુ પદાબ્જયોર્નિપતિતો   યઃ સ્વીકરોત્યેવ તં
શીઘ્રં સ્વીયકૃપાબલેન કુરુતે ભક્તૌ તુ મત્વાસ્પદમ્ ।

નિત્યં ભક્તિરહસ્યશિક્ષણવિધિર્યસ્ય સ્વભૃત્યેષુ તં
શ્રીરાધારમણં મુદા ગુરુવરં વન્દે નિપત્યાવનૌ ॥ ૬॥

સર્વાઙ્ગૈર્નતભૃત્યમૂર્ધ્નિ   કૃપયા સ્વપાદાર્પણં
સ્મિત્વા ચારુ કૃપાવલોકસુધયા તન્માનસોદાસનમ્ ।

તત્પ્રેમોદયહેતવે સ્વપદયોઃ સેવોપદેશઃ સ્વયં
શ્રીરાધારમણં મુદા ગુરુવરં વન્દે નિપત્યાવનૌ ॥ ૭॥

રાધે ! કૃષ્ણ ! ઇતિ પ્લુતસ્વરયુતં નામામૃતં નાથયો-
ર્જિહ્વાગ્રે   નટયન્ નિરન્તરમહો નો વેત્તિ વસ્તુ ક્વચિત્ ।

યત્કિઞ્ચિદ્વ્યવહારસાધકમપિ પ્રેમ્નૈવ મગ્નોઽસ્તિ યઃ
શ્રીરાધારમણં મુદા ગુરુવરં વન્દે નિપત્યાવનૌ ॥ ૮॥

ત્વત્પાદામ્બુજસીધુસૂચકતયા પદ્યાષ્ટકં સર્વથા
યાતં યત્પરમાણુતાં પ્રભુવર પ્રોદ્યત્કૃપાવારિધે ।

મચ્ચેતોભ્રમરોઽવલમ્બા તદિદં પ્રાપ્યાવિલમ્બં ભવત્
સઙ્ગં  મઞ્જુનિકુઞ્જધામ્નિ  જુષતાં  તત્સ્વામિનોઃ સૌરભમ્ ॥ ૯॥

ઇતિ શ્રીમદ્વિશ્વનાથચક્રવર્તિવિરચિતં   શ્રીગુરુચરણસ્મરણાષ્ટકં સમ્પૂર્ણમ્ ।

(3) Shri Paramaguruprabhuvarashtakam ॥ (૩) શ્રીપરમગુરુપ્રભુવરાષ્ટકમ્
॥

પ્રપન્નજનનીવૃતિ જ્વલતિ સંસૃતિર્જ્વાલયા
યદીયનયનોદિતાતુલકૃપાતિવૃષ્ટિર્દ્રુતમ્  ।

વિધૂય દવથું કરોત્યમલભક્તિવાપ્યૌચિતીં
સ કૃષ્ણચરણઃ પ્રભુઃ પ્રદિશતુ સ્વપાદામૃતમ્ ॥ ૧॥

યદાસ્યકમલોદિતા વ્રજભુવો મહિમ્નાં તતિઃ
શ્રુતા બત વિસર્જયેત્પતિકલત્રપુત્રાલયાન્ ।

કલિન્દતનયાતટી વનકુટીરવાસં નયેત્
સ કૃષ્ણચરણઃ પ્રભુઃ પ્રદિશતુ સ્વપાદામૃતમ્ ॥ ૨॥

વ્રજામ્બુજદૃશાં કથં ભવતિ ભાવભૂમા કથં
ભવેદનુગતિઃ કથં કિમિહ સાધનં કોઽધિકૃત્ ।

ઇતિ સ્ફુટમવૈતિ કો યદુપદેશભાગ્યં વિના
સ કૃષ્ણચરણઃ પ્રભુઃ પ્રદિશતુ સ્વપાદામૃતમ્ ॥ ૩॥

તપસ્વિયતિકર્મિણાં   સદસિ તાર્કિકાનાં   તથા
પ્રતિસ્વમતવૈદુષીપ્રકટનોઢગર્વશ્રિયામ્ ।

વિરાજતિ રવિર્યથા તમસિ યઃ સ્વભક્ત્યોજસા
સ કૃષ્ણચરણઃ પ્રભુઃ પ્રદિશતુ સ્વપાદામૃતમ્ ॥ ૪॥

કિમદ્ય પરિધાસ્યતે કિમથ ભોજ્યતે રાધયા
સમં મદનમોહનો મદનકોટિનિમજ્જિતઃ ।

ઇતીષ્ટવરિવસ્યયા નયતિ યોઽષ્ટયામાન્ સદા
સ કૃષ્ણચરણઃ પ્રભુઃ પ્રદિશતુ સ્વપાદામૃતમ્ ॥ ૫॥

મૃદઙ્ગકરતાલિકામધુરકીર્તને  નર્તયન્
જનાન્ સુકૃતિનો  નટન્ સ્વયમપિ પ્રમોદામ્બુધૌ ।

નિમજ્જતિ દૃગમ્બુભિઃપુલકસઙ્કુલઃસ્નાતિ યઃ
સ કૃષ્ણચરણઃ પ્રભુઃ પ્રદિશતુ સ્વપાદામૃતમ્ ॥ ૬॥

સમં ભગવતો જનૈઃ પ્રવરભક્તિશાસ્ત્રોદિતં
રસં સુરસયન્મુહુઃ  પરિજનાંશ્ચ યઃ સ્વાદયન્ ।

સ્વશિષ્યશતવેષ્ટિતો જયતિ ચક્રવર્ત્યાખ્યયા
સ કૃષ્ણચરણઃ પ્રભુઃ પ્રદિશતુ સ્વપાદામૃતમ્ ॥ ૭॥

સ્થિતિઃ સુરસરિત્તટે મદનમોહનો જીવનં
સ્પૃહા રસિકસઙ્ગમે  ચતુરિમા જનોદ્ધારણે ।

ઘૃણા વિષયિષુ ક્ષમા ઝટિતિ યસ્ય ચાનુવ્રજે
સ કૃષ્ણચરણઃ પ્રભુઃ પ્રદિશતુ સ્વપાદામૃતમ્ ॥ ૮॥

ઇદં પ્રભુવરાષ્ટકં પઠતિ યસ્તદીયો જન-
સ્તદઙ્ઘ્રિકમલેષ્ટધીઃ  સ ખલુ રઙ્ગવત્પ્રેમભાક્  ।

વિલાસભૃતમઞ્જુલ્યાલ્યતિકૃપૈકપાત્રીભવન્
નિકુઞ્જનિલયાધિપાવચિરમેવ તૌ સેવતે ॥ ૯॥

ઇતિ શ્રીમદ્વિશ્વનાથચક્રવર્તિવિરચિતં   શ્રીશ્રીપરમગુરુપ્રભુવરાષ્ટકં સમ્પૂર્ણમ્ ।

8 sanskritdocuments.org



Stavamritalahari Waves of Hymns of Nectar by Vishwanatha
Chakravarti Thakkur

શ્રીસ્તવામૃતલહરી

(4) Shri Ganganarayanadevashtakam ॥ (૪) શ્રીગઙ્ગાનારાયણદેવાષ્ટકમ્
॥

કુલસ્થિતાન્ કર્મિણ   ઉદ્દિધીર્ષુ-
ર્ગઙ્ગૈવ  યસ્મિન્ કૃપયાવિશેષ ।

શ્રીચક્રવર્તી દયતાં સ ગઙ્ગા
નારાયણઃ પ્રેમરસામ્બુધિર્મામ્ ॥ ૧॥

નરોત્તમો ભક્ત્યવતાર એવ
યસ્મિન્ સ્વભક્તિં  નિદધૌ મુદૈવ ।

શ્રીચક્રવર્તી દયતાં સ ગઙ્ગા
નારાયણઃ પ્રેમરસામ્બુધિર્મામ્ ॥ ૨॥

વૃન્દાવને યસ્ય યશઃ પ્રસિદ્ધં
અદ્યાપિ ગીયતે સતાં સદઃસુ ।

શ્રીચક્રવર્તી દયતાં સ ગઙ્ગા
નારાયણઃ પ્રેમરસામ્બુધિર્મામ્ ॥ ૩॥

શ્રીગોવિન્દદેવદ્વિભુજત્વશંસિ
શ્રુતિં  વદન્ સદ્વિપદં નિરાસ્થત્ ।

શ્રીચક્રવર્તી દયતાં સ ગઙ્ગા
નારાયણઃ પ્રેમરસામ્બુધિર્મામ્ ॥ ૪॥

સૌશીલ્યયુક્તો ગુણરત્નરાશિઃ
પાણ્ડિત્યસારઃ પ્રતિભાવિવસ્વાન્ ।

શ્રીચક્રવર્તી દયતાં સ ગઙ્ગા
નારાયણઃ પ્રેમરસામ્બુધિર્મામ્ ॥ ૫॥

જનાન્ કૃપાદૃષ્ટિભિરેવ સદ્યઃ
પ્રપદ્યમાનાન્ સ્વપદેઽકરોદ્યઃ ।

શ્રીચક્રવર્તી દયતાં સ ગઙ્ગા
નારાયણઃ પ્રેમરસામ્બુધિર્મામ્ ॥ ૬॥

લોકે પ્રભુત્વં સ્થિરભક્તિયોગં
યસ્મૈ સ્વયં ગૌરહરિર્વ્યતાનીત્ ।

શ્રીચક્રવર્તી દયતાં સ ગઙ્ગા
નારાયણઃ પ્રેમરસામ્બુધિર્મામ્ ॥ ૭॥

વૃન્દાવનીયાતિરહસ્યભક્તેર્જ્ઞાનં
વિના યઃ ન કુતોઽપિ સિદ્ધ્યેત્ ।

શ્રીચક્રવર્તી દયતાં સ ગઙ્ગા
નારાયણઃ પ્રેમરસામ્બુધિર્મામ્ ॥ ૮॥

વિશ્રમ્ભવાન્ યશ્ચરણેષુ
ગઙ્ગાનારાયણપ્રેમામ્બુરાશેઃ  ।

એતત્પઠેદષ્ટકમેકચિત્તઃ
સ તત્પરીવારપદં પ્રયાતિ ॥ ૯॥

ઇતિ શ્રીમદ્વિશ્વનાથચક્રવર્તિવિરચિતં   શ્રીશ્રીગઙ્ગાનારાયણદેવાષ્ટકં  સમ્પૂર્ણમ્ ॥

(5) Shri Narottamashtakam ॥ (૫) શ્રીનરોત્તમાષ્ટકમ્ ॥

શ્રીકૃષ્ણનામામૃતવર્ષિવક્ત્ર 
ચન્દ્રપ્રભાધ્વસ્તતમોભરાય ।

ગૌરાઙ્ગદેવાનુચરાય  તસ્મૈ
નમો નમઃ શ્રીલનરોત્તમાય ॥ ૧॥

સઙ્કીર્તનાનન્દજમન્દહાસ્ય
દન્તદ્યુતિદ્યોતિતદિઙ્મુખાય ।

સ્વેદાશ્રુધારાસ્નપિતાય તસ્મૈ
નમો નમઃ શ્રીલનરોત્તમાય ॥ ૨॥

મૃદઙ્ગનાદશ્રુતિમાત્રચઞ્ચત્
પદામ્બુજામન્દમનોહરાય ।

સદ્યઃ સમુદ્યત્પુલકાય તસ્મૈ
નમો નમઃ શ્રીલનરોત્તમાય ॥ ૩॥

ગન્ધર્વગર્વક્ષપણસ્વલાસ્ય
વિસ્માપિતાશેષકૃતિવ્રજાય  ।

સ્વસૃષ્ટગાનપ્રથિતાય તસ્મૈ
નમો નમઃ શ્રીલનરોત્તમાય ॥ ૪॥

આનન્દમૂર્ચ્છાવનિપાતભાત
ધૂલીભરાલઙ્કૃતવિગ્રહાય ।

યદ્દર્શનં ભાગ્યભરેણ તસ્મૈ
નમો નમઃ શ્રીલનરોત્તમાય ॥ ૫॥

સ્થલે સ્થલે યસ્ય કૃપાપ્રપાભિઃ

કૃષ્ણાન્યતૃષ્ણા જનસંહતીનામ્ ।
નિર્મૂલિતા એવ ભવન્તિ તસ્મૈ
નમો નમઃ શ્રીલનરોત્તમાય ॥ ૬॥

યદ્ભક્તિનિષ્ઠા પલરેખિકેવ
સ્પર્શઃ પુનઃ સ્પર્શમણીવ યસ્ય ।

પ્રામાણ્યમેવં શ્રુતિવદ્યદીયં
તસ્મૈ નમઃ શ્રીલનરોત્તમાય ॥ ૭॥

મૂર્તૈવ ભક્તિઃ કિમયં કિમેષ
વૈરાગ્યસારસ્તનુમાન્ નૃલોકે ।

સમ્ભાવ્યતે યઃ કૃતિભિઃ  સદૈવ
તસ્મૈ નમઃ શ્રીલનરોત્તમાય ॥ ૮॥

રાજન્મૃદઙ્ગકરતાલકલાભિરામં
ગૌરાઙ્ગગાનમધુપાનભરાભિરામમ્  ।

શ્રીમન્નરોત્તમપદામ્બુજમઞ્જુનૃત્યં
ભૃત્યં કૃતાર્થયતુ માં ફલિતેષ્ટકૃત્યમ્ ॥ ૯॥

ઇતિ શ્રીમદ્વિશ્વનાથચક્રવર્તિવિરચિતં   શ્રીનરોત્તમાષ્ટકં સમ્પૂર્ણમ્ ।

(6) Shri Lokanathaprabhuvarashtakam ॥ (૬) શ્રીલોકનાથપ્રભુવરાષ્ટકમ્॥

યઃ કૃષ્ણચૈતન્યકૃપૈકવિત્ત-
સ્તત્પ્રેમહેમાભરણાઢ્યચિત્તઃ ।

નિપત્ય ભૂમૌ સતતં નમામ-
સ્તં લોકનાથં પ્રભુમાશ્રયામઃ ॥ ૧॥

યો લબ્ધવૃન્દાવનનિત્યવાસઃ
પરિસ્ફુરત્કૃષ્ણવિલાસરાસઃ ।

સ્વાચારચર્યસતતાવિરામ-
સ્તં લોકનાથં પ્રભુમાશ્રયામઃ ॥ ૨॥

સદોલ્લસદ્ભાગવતાનુરક્ત્યા
યઃ કૃષ્ણરાધાશ્રવણાદિભક્ત્યા ।

અયાતયામીકૃતસર્વયામ-
સ્તં લોકનાથં પ્રભુમાશ્રયામઃ ॥ ૩॥

વૃન્દાવનાધીશપદાબ્જસેવા
સ્વાદેઽનુમજ્જન્તિ ન હન્ત કે વા ।

યસ્તેષ્વપિ શ્લાઘાતમોઽભિરામ-
સ્તં લોકનાથં પ્રભુમાશ્રયામઃ ॥ ૪॥

યઃ કૃષ્ણલીલારસ એવ લોકાન્
અનુન્મુખાન્વીક્ષ્ય બિભર્તિ  શોકાન્ ।

સ્વયં તદાસ્વાદનમાત્રકામ-
સ્તં લોકનાથં પ્રભુમાશ્રયામઃ ॥ ૫॥

કૃપાબલં યસ્ય વિવેદ કશ્ચિત્

નરોત્તમો નામ મહાન્વિપશ્ચિત્ ।
યસ્ય પ્રથીયાન્વિષયોપરામ-

સ્તં લોકનાથં પ્રભુમાશ્રયામઃ ॥ ૬॥
રાગાનુગાવર્ત્મનિ યત્પ્રસાદા-

દ્વિશન્ત્યાવિજ્ઞા અપિ નિર્વિષાદાઃ   ।
જને કૃતાગસ્યપિ યસ્ત્વવામ-

સ્તં લોકનાથં પ્રભુમાશ્રયામઃ ॥ ૭॥
યદ્દાસદાસાનુદાસદાસાઃ
વય્હં ભવામઃ ફલિતાભિલાષાઃ ।

યદીયતાયાં સહસા વિશામ-
સ્તં લોકનાથં પ્રભુમાશ્રયામઃ ॥ ૮॥

શ્રીલોકનાથાષ્ટકમત્યુદારં
ભક્ત્યા પઠેદ્યઃ પુરુષાર્થસારમ્ ।

સ મઞ્જુલાલીપદવીં  પ્રપદ્ય
શ્રીરાધિકાં સેવત એવ સદ્યઃ ॥ ૯॥

સોઽયં શ્રીલોકનાથઃ સ્ફુરતુ પુરુકૃપારશ્મિભિઃ સ્વૈઃ સમુદ્યન્
ઉદ્ધૃત્યોદ્ધૃત્ય યો નઃ પ્રચુરતમતમઃ કૂપતો દીપિતાભિઃ ।

દૃગ્ભિઃ સ્વપ્રેમવીથ્યા દિશમદિશદહો યાં શ્રિતા દિવ્યલીલા
રત્નાઢ્યં વિન્દમાના વયમપિ નિભૃતં શ્રીલગોવર્ધનં સ્મઃ ॥ ૧૦॥

ઇતિ શ્રીમદ્વિશ્વનાથચક્રવર્તિવિરચિતં   શ્રીશ્રીલોકનાથપ્રભુવરાષ્ટકં સમ્પૂર્ણમ્ ॥

(7) Shri Shachinandanavijayashtakam ॥ (૭) શ્રીશચીનન્દનવિજયાષ્ટકમ્
॥

ગદાધર યદા પરઃ સ કિલ કશ્ચનાલોકિતો
મયા શ્રિતગયાધ્વના મધુરમૂર્તિરેકસ્તદા   ।

નવામ્બુદ ઇવ બ્રુવન્ ધૃતનવામ્બુદો નેત્રયો-
ર્લુઠન્ ભુવિ નિરુદ્ધવાગ્વિજયતે શચીનન્દનઃ ॥ ૧॥

અલક્ષિતચરીં હરીત્યુદિતમાત્રતઃ કિં  દશાં
અસાવતિબુધાગ્રણીરતુલકમ્પસમ્પાદિકામ્ ।

વ્રજન્નહહ મોદતે ન પુનરત્ર શાસ્ત્રેષ્વિતિ
સ્વશિષ્યગણવેષ્ટિતો વિજયતે શચીનન્દનઃ ॥ ૨॥

હા હા કિમિદમુચ્યતે પઠ પઠાત્ર કૃષ્ણં મુહુ -
ર્વિના   તમિહ સાધુતાં દધતિ કિં  બુધા ધાતવઃ ।

પ્રસિદ્ધ ઇહ વર્ણસઙ્ઘટિતસમ્યગામ્નાયકઃ
સ્વનામ્નિ યદિતિ બ્રુવન્વિજયતે શચીનન્દનઃ ॥ ૩॥

નવામ્બુજદલે યદીક્ષણસવર્ણતાદીર્ઘતે
સદા સ્વહૃદિ ભાવ્યતાં સપદિ સાધ્યતાં તત્પદમ્ ।

સ પાઠયતિ વિસ્મિતાન્ સ્મિતમુખઃ સ્વશિષ્યાનિતિ
પ્રતિપ્રકરણં પ્રભુર્વિજયતે   શચીનન્દનઃ ॥ ૪॥

ક્વ યાનિ કરવાણિ કિં  ક્વ નુ મયા હરિર્લભ્યતાં
તમુદ્દિશતુ કઃ સખે કથય કઃ પ્રપદ્યેત મામ્ ।

ઇતિ દ્રવતિ ઘૂર્ણતે કલિતભક્તકણ્ઠઃ શુચા
સ મૂર્ચ્છયતિ માતરં વિજયતે શચીનન્દનઃ ॥ ૫॥

સ્મરાર્બુદદુરાપયા તનુરુચિચ્છટાચ્છાયયા
તમઃ કલિતમઃકૃતં નિખિલમેવ નિર્મૂલયન્ ।

નૃણાં નયનસૌભગં દિવિષદાં મુખૈસ્તારયન્
લસન્નધિધરઃ પ્રભુર્વિજયતે   શચીનન્દનઃ ॥ ૬॥

અયં કનકભૂધરઃ પ્રણયરત્નમુચ્ચૈઃ કિરન્
કૃપાતુરતયા વ્રજન્નભવદત્ર વિશ્વમ્ભરઃ ।

યદક્ષિ પથસઞ્ચરત્સુરધુનીપ્રવાહૈર્નિજં 
પરં ચ જગદાર્દ્રયન્વિજયતે શચીનન્દનઃ ॥ ૭॥

ગતોઽસ્મિ મધુરાં મમ પ્રિયતમા વિશાખા સખી
ગતા નુ બત કિં  દશાં વદ કથં નુ વેદાનિ તામ્ ।

ઇતીવ સ નિજેચ્છયા વ્રજપતેઃ સુતઃ પ્રાપિત-
સ્તદીયરસચર્વણાં વિજયતે શચીનન્દનઃ ॥ ૮॥

ઇદં પઠતિ યોઽષ્ટકં ગુણનિધે શચીનન્દન
પ્રભો તવ પદામ્બુજે સ્ફુરદમન્દવિશ્રમ્ભવાન્ ।

તમુજ્જ્વલમતિં  નિજપ્રણયરૂપવર્ગાનુગં
વિધાય નિજધામનિ દ્રુતમુરીકુરુષ્વ સ્વયમ્ ॥ ૯॥

ઇતિ શ્રીવિશ્વનાથચક્રવર્તિઠક્કુરવિરચિતસ્તવામૃતલહર્યાં 
શ્રીશચીનન્દનવિજયાષ્ટકં સમ્પૂર્ણમ્ ।

(8) Shri Manmahaprabhorashtakam Athava
Shrisvarupacharitamritam ॥ (૮) શ્રીમન્મહાપ્રભોરષ્ટકમ્ અથવા

શ્રીસ્વરૂપચરિતામૃતમ્ ॥

સ્વરૂપ ! ભવતો ભવત્વયમિતિ સ્મિતસ્નિગ્ધયા
ગિરૈવ રઘુનાથમુત્પુલકિગાત્રમુલ્લાસયન્ ।

રહસ્યુપદિશન્ નિજપ્રણયગૂઢમુદ્રાં સ્વયં
વિરાજતુ ચિરાય મે હૃદિ સ ગૌરચન્દ્રઃ પ્રભુઃ ॥ ૧॥

સ્વરૂપ ! મમ હૃદ્વ્રણં બત વિવેદ રૂપઃ કથં
લિલેખ યદયં પઠ ત્વમપિ તાલપત્રેઽક્ષરમ્ ।

ઇતિ પ્રણયવેલ્લિતં વિદધદાશુ રૂપાન્તરં
વિરાજતુ ચિરાય મે હૃદિ સ ગૌરચન્દ્રઃ પ્રભુઃ ॥ ૨॥

સ્વરૂપ ! પરકીયસત્પ્રવરવસ્તુનાશેચ્છતાં
દધજ્જન ઇહ ત્વયા પરિચિતો ન વેતીક્ષયમ્ ।

સનાતનમુદિત્ય વિસ્મિતમુખં મહાવિસ્મિતં
વિરાજતુ ચિરાય મે હૃદિ સ ગૌરચન્દ્રઃ પ્રભુઃ ॥ ૩॥

સ્વરૂપ ! હરિનામ યજ્ જગદઘોષયં તેન કિં
ન વાચયિતુમપ્યથાશકમિમં શિવાનન્દજમ્ ।

ઇતિ સ્વપદલેહનૈઃ શિશુમચીકરન્ યઃ કવિં
વિરાજતુ ચિરાય મે હૃદિ સ ગૌરચન્દ્રઃ પ્રભુઃ ॥ ૪॥

સ્વરૂપ ! રસરીતિરમ્બુજદૃશાં વ્રજે ભણ્યતાં
ઘનપ્રણયમાનજા શ્રુતિયુગં મમોત્કણ્ઠતે ।

રમા યદિહ માનિની તદપિ લોકયેતિ બ્રુવન્

વિરાજતુ ચિરાય મે હૃદિ સ ગૌરચન્દ્રઃ પ્રભુઃ ॥ ૫॥
સ્વરૂપ ! રસમન્દિરં ભવસિ મન્મુદામાસ્પદં
ત્વમત્ર પુરુષોત્તમે વ્રજભુવીવ મે વર્તસે ।

ઇતિ સ્વપરિરમ્ભણૈઃ પુલકિનં વ્યધાત્તં ચ યો
વિરાજતુ ચિરાય મે હૃદિ સ ગૌરચન્દ્રઃ પ્રભુઃ ॥ ૬॥

સ્વરૂપ ! કિમપીક્ષિતં ક્વ નુ વિભો નિશિ સ્વપ્નતઃ
પ્રભો કથય કિં  નુ તન્નવયુવા વરામ્ભોધરઃ ।

વ્યધાત્કિમયમીક્ષ્યતે કિમુ ન હીત્યગાત્તાં દશાં
વિરાજતુ ચિરાય મે હૃદિ સ ગૌરચન્દ્રઃ પ્રભુઃ ॥ ૭॥

સ્વરૂપ ! મમ નેત્રયોઃ પુરત એવ કૃષ્ણો હસન્ન્
ઉપૈતિ ન કરગ્રહં બત દદાતિ હા કિં  સખે ।

ઇતિ સ્ખલતિ ધાવતિ શ્વસિતિ ઘૂર્ણતે યઃ સદા
વિરાજતુ ચિરાય મે હૃદિ સ ગૌરચન્દ્રઃ પ્રભુઃ ॥ ૮॥

સ્વરૂપચરિતામૃતં કિલ મહાપ્રભોરષ્ટકં
રહસ્યતમમદ્ભુતં પઠતિ યઃ કૃતી પ્રત્યહમ્ ।

સ્વરૂપપરિવારતાં નયતિ તં શચીનન્દનો
ઘનપ્રણયમાધુરીં  સ્વપદયોઃ સમાત્વાદયન્ ॥ ૯॥

ઇતિ શ્રીવિશ્વનાથચક્રવર્તિઠક્કુરવિરચિતસ્તવામૃતલહર્યાં 
શ્રીમહાપ્રભોરષ્ટકં સમ્પૂર્ણમ્ ।

18 sanskritdocuments.org



Stavamritalahari Waves of Hymns of Nectar by Vishwanatha
Chakravarti Thakkur

શ્રીસ્તવામૃતલહરી

(9) Shri Svapnavilasamritashtakam ॥ (૯) શ્રીસ્વપ્નવિલાસામૃતાષ્ટકમ્ ॥

પ્રિયે ! સ્વપ્ને દૃષ્ટા સરિદિનસુતેવાત્ર પુલિનં
યથા વૃન્દારણ્યે નટનપટવસ્તત્ર બહવઃ ।

મૃદઙ્ગાદ્યં  વાદ્યં વિવિધમિહ કશ્ચિદ્દ્વિજમણિઃ
સ વિદ્યુદ્ગૌરાઙ્ગઃ  ક્ષિપતિ જગતીં  પ્રેમજલધૌ ॥ ૧॥

કદાચિત્કૃષ્ણેતિ પ્રલપતિ રુદન્ કર્હિચિદસૌ 
ક્વ રાધે હા હેતિ શ્વસિતિ પતતિ પ્રોઞ્ઝતિ ધૃતિમ્ ।

નટત્યુલ્લાસેન ક્વચિદપિ ગણૈઃ સ્વૈઃ પ્રણયિભિ-
સ્તૃણાદિબ્રહ્માન્તં જગદતિતરાં રોદયતિ સઃ ॥ ૨॥

તતો બુદ્ધિર્ભ્રાન્તા મમ સમજનિ પ્રેક્ષ્ય કિમહો
ભવેત્સોઽયં કાન્તઃ કિમયમહમેવાસ્મિ ન પરઃ ।

અહં ચેત્ક્વ પ્રેયાન્મમ સ કિલ ચેત્ક્વાહમિતિ મે
ભ્રમો ભૂયો ભૂયાનભવદથ નિદ્રાં ગતવતી ॥ ૩॥

પ્રિયે ! દૃષ્ટ્વા તાસ્તાઃ કુતુકિનિ મયા દર્શિતચરી 
રમેશાદ્યા મૂર્તીર્ન ખલુ ભવતી વિસ્મયમગાત્ ।

કથં વિપ્રો વિસ્માપયિતુમશકત્ત્વાં તવ કથં
તથા ભ્રાન્તિં  ધત્તે સ હિ ભવતિ કો હન્ત કિમિદમ્ ॥ ૪॥

ઇતિ પ્રોચ્ય પ્રેષ્ઠાં ક્ષણમથ પરામૃષ્ય રમણો
હસન્નાકૂતજ્ઞં વ્યનુદદથ તં કૌસ્તુભમણિમ્ ।

તથા દીપ્તં તેને સપદિ સ યથા દૃષ્ટમિવ ત-
દ્વિલાસાનાં લક્ષ્મં સ્થિરચરગણૈઃ સર્વમભવત્ ॥ ૫॥

વિભાવ્યાથ પ્રોચે પ્રિયતમ મયા જ્ઞાતમખિલં

તવાકૂતં યત્ત્વં સ્મિતમતનુથાસ્તત્ત્વમસિ સઃ ।
સ્ફુટં યન્ નાવદીર્યદભિમતિરત્રાપ્યહમિતિ
સ્ફુરન્તી મે તસ્માદહમપિ સ એવેત્યનુમિમે ॥ ૬॥

યદપ્યસ્માકીનં રતિપદમિદં કૌસ્તુભમણિં
પ્રદીપ્યાત્રૈવાદીદૃશદખિલજીવાનપિ ભવાન્ ।

સ્વશક્ત્યાવિર્ભૂય સ્વમખિલવિલાસં પ્રતિજનં
નિગદ્ય પ્રેમાબ્ધૌ પુનરપિ તદાધાસ્યસિ જગત્ ॥ ૭॥

યદુક્તં ગર્ગેણ વ્રજપતિસમક્ષં શ્રુતિવિદા
ભવેત્પીતો વર્ણઃ ક્વચિદપિ તવૈતન્ ન હિ મૃષા ।

અતઃ સ્વપ્નઃ સત્યો મમ ચ ન તદા ભ્રાન્તિરભવત્
ત્વમેવાસૌ સાક્ષાદિહ યદનુભૂતોઽસિ તદૃતમ્ ॥ ૮॥

પિબેદ્યસ્ય સ્વપ્નામૃતમિદમહો ચિત્તમધુપઃ
સ સન્દેહસ્વપ્નાત્ત્વરિતમિહ જાગર્તિ  સુમતિઃ ।

અવાપ્તશ્ચૈતન્યં પ્રણયજલધૌ ખેલતિ યતો
ભૃશં ધત્તે તસ્મિન્નતુલકરુણાં કુઞ્જનૃપતિઃ ॥ ૯॥

ઇતિ શ્રીવિશ્વનાથચક્રવર્તિઠક્કુરવિરચિતસ્તવામૃતલહર્યાં 
શ્રીસ્વપ્નવિલાસામૃતાષ્ટકં સમ્પૂર્ણમ્ ।

(10) Shri Gopaladevashtakam ॥ (૧૦) શ્રીગોપાલદેવાષ્ટકમ્ ॥

મધુરમૃદુલચિત્તઃ પ્રેમમાત્રૈકવિત્તઃ
સ્વજનરચિતવેષઃ પ્રાપ્તશોભાવિશેષઃ ।

વિવિધમણિમયાલઙ્કારવાન્ સર્વકાલં
સ્ફુરતુ હૃદિ સ એવ શ્રીલગોપાલદેવઃ ॥ ૧॥

નિરુપમગુણરૂપઃ સર્વમાધુર્યભૂપઃ
શ્રિતતનુરુચિદાસ્યઃ કોટિચન્દ્રસ્તુતાસ્યઃ ।

અમૃતવિજયિહાસ્યઃ પ્રોચ્છલચ્ચિલ્લિલાસ્યઃ
સ્ફુરતુ હૃદિ સ એવ શ્રીલગોપાલદેવઃ ॥ ૨॥

ધૃતનવપરભાગઃ સવ્યહસ્તસ્થિતાગઃ
પ્રકટિતનિજકક્ષઃ પ્રાપ્તલાવણ્યલક્ષઃ ।

કૃતનિજજનરક્ષઃ પ્રેમવિસ્તારદક્ષઃ
સ્ફુરતુ હૃદિ સ એવ શ્રીલગોપાલદેવઃ ॥ ૩॥

ક્રમવલદનુરાગસ્વપ્રિયાપાઙ્ગભાગ
ધ્વનિતરસવિલાસજ્ઞાનવિજ્ઞાપિહાસઃ ।

સ્મૃતરતિપતિયાગઃ પ્રીતિહંસીતડાગઃ
સ્ફુરતુ હૃદિ સ એવ શ્રીલગોપાલદેવઃ ॥ ૪॥

મધુરિમભરમગ્ને ભાત્યસવ્યેઽવલગ્ને
ત્રિવલિરલસવત્ત્વાત્યસ્ય પુષ્ટાનતત્વાત્ ।

ઇતરત ઇહ તસ્યા મારરેખેવ રસ્યા
સ્ફુરતુ હૃદિ સ એવ શ્રીલગોપાલદેવઃ ॥ ૫॥

વહતિ વલિતહર્ષં વાહયંશ્ચાનુવર્ષં

ભજતિ ચ સગણં સ્વં ભોજયન્ યોઽર્પયન્ સ્વમ્ ।
ગિરિમુકુટમણિં  શ્રીદામવન્મિત્રતાશ્રીઃ
સ્ફુરતુ હૃદિ સ એવ શ્રીલગોપાલદેવઃ ॥ ૬॥

અધિધરમનુરાગં માધવેન્દ્રસ્ય તન્વં-
સ્તદમલહૃદયોત્થાં પ્રેમસેવાં વિવૃણ્વન્ ।

પ્રકટિતનિજશક્ત્યા વલ્લભાચાર્યભક્ત્યા
સ્ફુરતુ હૃદિ સ એવ શ્રીલગોપાલદેવઃ ॥ ૭॥

પ્રતિદિનમધુનાપિ પ્રેક્ષ્યતે સર્વદાપિ
પ્રણયસુરસચર્યા યસ્ય વર્યા સપર્યા ।

ગણયતુ કતિ ભોગાન્ કઃ કૃતી તત્પ્રયોગાન્
સ્ફુરતુ હૃદિ સ એવ શ્રીલગોપાલદેવઃ ॥ ૮॥

ગિરિધરવરદેવસ્યાષ્ટકેનેમમેવ
સ્મરતિ નિશિ દિને વા યો ગૃહે વા વને વા ।

અકુટિલહૃદયસ્ય પ્રેમદત્વેન તસ્ય
સ્ફુરતુ હૃદિ સ એવ શ્રીલગોપાલદેવઃ ॥ ૯॥

ઇતિ શ્રીવિશ્વનાથચક્રવર્તિઠક્કુરવિરચિતસ્તવામૃતલહર્યાં 
શ્રીગોપાલદેવાષ્ટકં સમ્પૂર્ણમ્ ।

(11) Shri Madanagopalashtakam ॥ (૧૧) શ્રીમદનગોપાલાષ્ટકમ્ ॥

મૃદુતલારુણ્યજિતરુચિરદરદપ્રભં
કુલિશકઞ્જારિદરકલસઝષચિહ્નિતમ્  ।

હૃદિ મમાધાય નિજચરણસરસીરુહં
મદનગોપાલ ! નિજસદનમનુ રક્ષ મામ્ ॥ ૧॥

મુખરમઞ્જીરનખશિશિરકિઋણાવલી
વિમલમાલાભિરનુપદમુદિતકાન્તિભિઃ ।

શ્રવણનેત્રશ્વસનપથસુખદ નાથ હે
મદનગોપાલ ! નિજસદનમનુ રક્ષ મામ્ ॥ ૨॥

મણિમયોષ્ણીષદરકુટિલિમણિલોચનો -
ચ્ચલનચાતુર્યચિતલવણિમણિગણ્ડયોઃ ।

કનકતાટઙ્કરુચિમધુરિમણિ મજ્જયન્
મદનગોપાલ ! નિજસદનમનુ રક્ષ મામ્ ॥ ૩॥

અધરશોણિમ્નિ દરહસિતસિતિમાર્ચિતે 
વિજિતમાણિક્યરદકિરણગણમણ્ડિતે ।

નિહિતવંશીક જનદુરવગમલીલ હે
મદનગોપાલ ! નિજસદનમનુ રક્ષ મામ્ ॥ ૪॥

પદકહારાલિપદકટકનટકિઙ્કિણી
વલય તાટઙ્કમુખનિખિલમણિભૂષણૈઃ ।

કલિતનવ્યાભ નિજતનુરુચિભૂષિતૈ-
ર્મદનગોપાલ ! નિજસદનમનુ રક્ષ મામ્ ॥ ૫॥

ઉડુપકોટીકદનવદનરુચિપલ્લવૈ-

ર્મદનકોટીમથનનખરકરકન્દલૈઃ ।
દ્યુતરુકોટીસદનસદયનયનેક્ષણૈ-

ર્મદનગોપાલ ! નિજસદનમનુ રક્ષ મામ્ ॥ ૬॥
કૃતનરાકારભવમુખવિબુધસેવિત !

દ્યુતિસુધાસાર ! પુરુકરુણ ! કમપિ ક્ષિતૌ ।
પ્રકટયન્ પ્રેમભરમધિકૃતસનાતનં
મદનગોપાલ ! નિજસદનમનુ રક્ષ મામ્ ॥ ૭॥

તરણિજાતીરભુવિ તરણિકરવારક
પ્રિયકષણ્ડાસ્થમણિસદનમહિતસ્થિતે !
લલિતયા સાર્ધમનુપદરમિત ! રાધયા
મદનગોપાલ ! નિજસદનમનુ રક્ષ મામ્ ॥ ૮॥
મદનગોપાલ ! તવ સરસમિદમષ્ટકં
પઠતિ યઃ સાયમતિસરલમતિરાશુ તમ્ ।

સ્વચરણામ્ભોજરતિરસસરસિ મજ્જયન્
મદનગોપાલ ! નિજસદનમનુ રક્ષ મામ્ ॥ ૯॥

ઇતિ શ્રીવિશ્વનાથચક્રવર્તિઠક્કુરવિરચિતસ્તવામૃતલહર્યાં 
શ્રીમદનગોપાલાષ્ટકં સમ્પૂર્ણમ્ ।

(12) Shri Govindadevashtakam ॥ (૧૨) શ્રીગોવિન્દદેવાષ્ટકમ્ ॥

જામ્બૂનદોષ્ણીષવિરાજિમુક્તા
માલામણિદ્યોતિશિખણ્ડકસ્ય ।

ભઙ્ગ્યા  નૃણાં લોલુપયન્ દૃશઃ શ્રી
ગોવિન્દદેવઃ શરણં મમાસ્તુ ॥ ૧॥

કપોલયોઃ કુણ્ડલલાસ્યહાસ્ય-

ચ્છવિચ્છિટાચુમ્બિતયોર્યુગેન ।
સંમોહયન્ સમ્ભજતાં ધિયઃ શ્રી
ગોવિન્દદેવઃ શરણં મમાસ્તુ ॥ ૨॥

સ્વપ્રેયસીલોચનકોણશીધુ
પ્રાપ્ત્યૈ પુરોવર્તિ  જનેક્ષણેન ।

ભાવં કમપ્યુદ્ગમયન્ બુધાનાં
ગોવિન્દદેવઃ શરણં મમાસ્તુ ॥ ૩॥

વામપ્રગણ્ડાર્પિતગણ્ડભાસ્વત્ 
તાટઙ્કલોલાલકકાન્તિસિક્તૈઃ ।

ભ્રૂવલ્ગનૈરુન્મદયન્ કુલસ્ત્રી-
ર્ગોવિન્દદેવઃ શરણં મમાસ્તુ ॥ ૪॥

દૂરે સ્થિતાસ્તા મુરલીનિનાદૈઃ
સ્વસૌરભૈર્મુદ્રિતકર્ણપાલીઃ ।

નાસારુધો હૃદ્ગત એવ કર્ષન્
ગોવિન્દદેવઃ શરણં મમાસ્તુ ॥ ૫॥

નવીનલાવણ્યભરૈઃ ક્ષિતૌ શ્રી

રૂપાનુરાગામ્બુનિધિપ્રકાશૈઃ ।
સતશ્ચમત્કારવતઃ પ્રકુર્વન્
ગોવિન્દદેવઃ શરણં મમાસ્તુ ॥ ૬॥

કલ્પદ્રુમાધોમણિમન્દિરાન્તઃ
શ્રીયોગપીઠામ્બુરુહાસ્યયા સ્વમ્ ।

ઉપાસયંસ્તત્રવિદોઽપિ મન્ત્રૈ-
ર્ગોવિન્દદેવઃ શરણં મમાસ્તુ ॥ ૭॥

મહાભિષેકક્ષણસર્વવાસોઽ
લઙ્કૃત્યઙ્ગીકરણોચ્છલન્ત્યા  ।

સર્વાઙ્ગભાસાકુલયંસ્ત્રિલોકીં 
ગોવિન્દદેવઃ શરણં મમાસ્તુ ॥ ૮॥

ગોવિન્દદેવાષ્ટકમેતદુચ્ચૈઃ
પઠેત્તદીયાઙ્ઘ્રિનિવિષ્ટવીર્યઃ  ।

તં મજ્જયન્નેવ કૃપાપ્રવાહૈ-
ર્ગોવિન્દદેવઃ શરણં મમાસ્તુ ॥ ૯॥

ઇતિ શ્રીવિશ્વનાથચક્રવર્તિઠક્કુરવિરચિતસ્તવામૃતલહર્યાં 
શ્રીગોવિન્દદેવાષ્ટકં સમ્પૂર્ણમ્ ।

(13) Shri Gopinathadevashtakam ॥ (૧૩) શ્રીગોપિનાથદેવાષ્ટકમ્ ॥

આસ્યે હાસ્યં તત્ર માધ્વીકમસ્મિન્
વંશી તસ્યાં નાદપીયૂષસિન્ધુઃ ।

તદ્વીચીભિર્મજ્જયન્ ભાતિ ગોપી-
ર્ગોપીનાથઃ પીનવક્ષા ગતિર્નઃ ॥ ૧॥

શોણોષ્ણીષભ્રાજિમુક્તાસ્રજોદ્યત્
પિઞ્છોત્તંસસ્પન્દનેનાપિ નૂનમ્ ।

હૃન્નેત્રાલીવૃત્તિરત્નાનિ મુઞ્ચન્
ગોપીનાથઃ પીનવક્ષા ગતિર્નઃ ॥ ૨॥

બિભ્રદ્વાસઃ પીતમૂરૂરુકાન્ત્યા
શ્લીષ્ટં ભાસ્વત્કિઙ્કિણીકં નિતમ્બે ।

સવ્યાભીરીચુમ્બિતપ્રાન્તબાહુ -
ર્ગોપીનાથઃ પીનવક્ષા ગતિર્નઃ ॥ ૩॥

ગુઞ્જામુક્તારત્નગાઙ્ગેયહારૈ -
ર્માલ્યૈઃ કણ્ઠે લમ્બમાનૈઃ ક્રમેણ ।

પીતોદઞ્ચત્કઞ્ચુકેનાઞ્ચિતશ્રી-
ર્ગોપીનાથઃ પીનવક્ષા ગતિર્નઃ ॥ ૪॥

શ્વતોષ્ણીષઃ શ્વેતસુશ્લોકધૌતઃ
સુશ્વેતસ્રક્દ્વિત્રશઃ શ્વેતભૂષઃ ।

ચુમ્બન્ શર્યામઙ્ગલારાત્રિકે  હૃ-
દ્ગોપીનાથઃ પીનવક્ષા ગતિર્નઃ ॥ ૫॥

શ્રીવત્સશ્રીકૌસ્તુભોદ્ભિન્નરોમ્ણાં

વર્ણૈઃ શ્રીમાન્ યશ્ચતુર્ભિઃ   સદેષ્ટઃ ।
દૃષ્ટઃ પ્રેમ્ણૈવાતિધન્યૈરનન્યૈ-

ર્ગોપીનાથઃ પીનવક્ષા ગતિર્નઃ ॥ ૬॥
તાપિઞ્છઃ કિં  હેમવલ્લીયુગાન્તઃ
પાર્શ્વદ્વન્દ્વોદ્દ્યોતિવિદ્યુદ્ઘનઃ  કિમ્ ।

કિં  વા મધ્યે રાધયોઃ શ્યામલેન્દુ-
ર્ગોપીનાથઃ પીનવક્ષા ગતિર્નઃ ॥ ૭॥

શ્રીજાહ્નવ્યા મૂર્તિમાન્   પ્રેમપુઞ્જો
દીનાનાથાન્ દર્શયન્ સ્વં પ્રસીદન્ ।

પુષ્ણન્ દેવાલભ્યફેલાસુધાભિ-
ર્ગોપીનાથઃ પીનવક્ષા ગતિર્નઃ ॥ ૮॥

ગોપીનાથાષ્ટકં તુષ્ટચેતા-
સ્તત્પદાબ્જપ્રેમપુષ્ણીભવિષ્ણુઃ ।

યોઽધીતે તન્મન્તુકોટીરપશ્યન્
ગોપીનાથઃ પીનવક્ષા ગતિર્નઃ ॥ ૯॥

ઇતિ શ્રીવિશ્વનાથચક્રવર્તિઠક્કુરવિરચિતસ્તવામૃતલહર્યાં 
શ્રીગોપિનાથાષ્ટકં સમ્પૂર્ણમ્ ।

(14) Shri Gokulanandagovindadevashtakam ॥ (૧૪)
શ્રીગોકુલનન્દગોવિન્દદેવાષ્ટકમ્ ॥

કોટિકન્દર્પસન્દર્પવિધ્વંસન
સ્વીયરૂપામૃતાપ્લાવિતક્ષ્માતલ ।

ભક્તલોકેક્ષણં સક્ષણં તર્ષયન્
ગોકુલાનન્દ ગોવિન્દ તુભ્યં નામઃ ॥ ૧॥

યસ્ય સૌરભ્યસૌલભ્યભાગ્ગોપિકા
ભાગ્યલેશાય લક્ષ્મ્યાપિ તપ્તં તપઃ ।

નિન્દિતેન્દીવરશ્રીક તસ્મૈ મુહુ -
ર્ગોકુલાનન્દ ગોવિન્દ તુભ્યં નામઃ ॥ ૨॥

વંશિકાકણ્ઠયોર્યઃ સ્વરસ્તે સ ચેત્
તાલરાગાદિમાન્ શ્રુત્યનુભ્રાજિતઃ ।

કા સુધા બ્રહ્મ કિં  કા નુ વૈકુણ્ઠમુ-
દ્ગોકુલાનન્દ ગોવિન્દ તુભ્યં નામઃ ॥ ૩॥

યત્પદસ્પર્શમાધુર્યમજ્જત્કુચા
ધન્યતાં યાન્તિ ગોપ્યો રમાતોઽપ્યલમ્ ।

યદ્યશો દુન્દુભેર્ઘોષણા સર્વજિ-
દ્ગોકુલાનન્દ ગોવિન્દ તુભ્યં નામઃ ॥ ૪॥

યસ્ય ફેલાલવાસ્વાદને પાત્રતાં
બ્રહ્મરુદ્રાદયો યાન્તિ નૈવાન્યકે ।

આધરં શીધુમેતેઽપિ વિન્દન્તિ નો
ગોકુલાનન્દ ગોવિન્દ તુભ્યં નામઃ ॥ ૫॥

યસ્ય લીલામૃતં સવથાકર્ષકં
બ્રહ્મસૌખ્યાદપિ સ્વાદુ સર્વે જગુઃ ।

તત્પ્રમાણં સ્વયં વ્યાસસૂનુઃ શુકો
ગોકુલાનન્દ ગોવિન્દ તુભ્યં નામઃ ॥ ૬॥

યત્ ષડૈશ્વર્યમપ્યાર્યભક્તાત્મનિ
ધ્યાતમુદ્યચ્ચમત્કારમાનન્દયેત્ ।

નાથ તસ્મૈ રસામ્ભોધયે કોટિશો
ગોકુલાનન્દ ગોવિન્દ તુભ્યં નામઃ ॥ ૭॥

ગોકુલાનન્દગોવિન્દદેવાષ્ટકં
યઃ પઠેન્ નિત્યમુત્કણ્ઠિતસ્ત્વત્પદોઃ ।

પ્રેમસેવાપ્તયે સોઽચિરાન્માધુરી
સિન્ધુમજ્જન્મના વાઞ્છિતં વિન્દતામ્ ॥ ૮॥

ઇતિ શ્રીવિશ્વનાથચક્રવર્તિઠક્કુરવિરચિતસ્તવામૃતલહર્યાં 
શ્રીગોકુલનન્દગોવિન્દદેવાષ્ટકં સમ્પૂર્ણમ્ ।

(15) Shri Svayambhagavattvashtakam ॥ (૧૫) શ્રીસ્વયંભગવત્ત્વાષ્ટકમ્ ॥

સ્વજન્મન્યૈશ્વર્યં બલમિહ વધે દૈત્યવિતતે-
ર્યશઃ પાર્થત્રાણે યદુપુરિ મહાસમ્પદમધાત્ ।

પરં જ્ઞાનં જિષ્ણૌ મુષલમનુ વૈરાગ્યમનુ યો
ભગૈઃ ષડ્ભિઃ પૂર્ણઃ સ ભવતુ મુદે નન્દતનયઃ ॥ ૧॥

ચતુર્બાહુત્વં  યઃ સ્વજનિ સમયે યો મૃદશને
જગત્કોટીં  કુક્ષ્યન્તરપરિમિતત્વં સ્વવપુષઃ ।

દધિસ્ફોટે બ્રહ્મણ્યતનુત પરાનન્તતનુતાં
મહૈશ્વર્યઃ પૂર્ણઃ સ ભવતુ મુદે નન્દતનયઃ ॥ ૨॥

બલં બક્યાં દન્તચ્છદનવરયોઃ કેશિનિ નૃગે
નિઋપે બાહ્વોરઙ્ઘ્રેઃ  ફણિનિ વપુષઃ કંસમરુતોઃ ।

ગિરિત્રે દૈત્યેષ્વપ્યતનુત નિજાસ્ત્રસ્ય યદતો
મહૌજોભિઃ પૂર્ણઃ સ ભવતુ મુદે નન્દતનયઃ ॥ ૩॥

અસઙ્ખ્યાતો ગોપ્યો વ્રજભુવિ મહિષ્યો યદુપુરે
સુતાઃ પ્રદ્યુમ્નાદ્યાઃ સુરતરુસુધર્માદિ ચ ધનમ્ ।

બહિર્દ્વારિ બ્રહ્માદ્યાપિ બલિવહં સ્તૌતિ યદતઃ
શ્રિયાં પૂરૈઃ પૂર્ણઃ સ ભવતુ મુદે નન્દતનયઃ ॥ ૪॥

યતો દત્તે મુક્તિં  રિપુવિતતયે યન્ નરજનિ-
ર્વિજેતા   રુદ્રાદેરપિ નતજનાધીન ઇતિ યત્ ।

સભાયાં દ્રૌપદ્યા વરકૃદતિપૂજ્યો નૃપમખે
યશોભિસ્તત્પૂર્ણઃ સ ભવતુ મુદે નન્દતનયઃ ॥ ૫॥

ન્યધાદ્ગીતારત્નં ત્રિજગદતુલં યત્પ્રિયસખે

પરં તત્ત્વં પ્રેમ્ણોદ્ધવપરમભક્તે ચ નિગમમ્ ।
નિજપ્રાણપ્રેસ્ઠાસ્વપિ રસભૃતં ગોપકુલજા-

સ્વતો જ્ઞાનૈઃ પૂર્ણઃ સ ભવતુ મુદે નન્દતનયઃ ॥ ૬॥
કૃતાગસ્કં વ્યાધં સતનુમપિ વૈકુણ્ઠમનયન્
મમત્વસ્યૈકાગ્રાનપિ પરિજનાન્ હન્ત વિજહૌ ।

યદ્યપ્યેતે શ્રુત્યા ધુવતનુતયોક્તાસ્તદપિ હા
સ્વવૈરાગ્યૈઃ પૂર્ણઃ સ ભવતુ મુદે નન્દતનયઃ ॥ ૭॥

અજત્વં જન્મિત્વં રતિરરતિતેહારહિતતા
સલીલત્વં વ્યાપ્તિઃ પરિમિતિરહંતામમતયોઃ ।

પદે ત્યાગાત્યાગાવુભયમપિ નિત્યં સદુરરી
કરોતીશઃ પૂર્ણઃ સ ભવતુ મુદે નન્દતનયઃ ॥ ૮॥

સમુદ્યત્સન્દેહજ્વરશતહરં ભેષજવરં
જનો યઃ સેવેત પ્રથિતભગવત્ત્વાષ્ટકમિદમ્ ।

તદૈશ્વર્યસ્વાદૈઃ સ્વધિયમતિવેલં સરસયન્
લભેતાસૌ તસ્ય પ્રિયપરિજનાનુગ્યપદવીમ્ ॥ ૯॥

ઇતિ શ્રીવિશ્વનાથચક્રવર્તિઠક્કુરવિરચિતસ્તવામૃતલહર્યાં 
શ્રીશ્રીસ્વયંભગવત્ત્વાષ્ટકં સમ્પૂર્ણમ્ ।

32 sanskritdocuments.org



Stavamritalahari Waves of Hymns of Nectar by Vishwanatha
Chakravarti Thakkur

શ્રીસ્તવામૃતલહરી

(16) Shri Jaganmohanashtakam ॥ (૧૬) શ્રીજગન્મોહનાષ્ટકમ્ ॥

ગુઞ્જાવલીવેષ્ટિતચિત્રપુષ્પ
ચૂડાવલન્મઞ્જુલનવ્યપિઞ્છમ્ ।

ગોરોચનાચારુતમાલપત્રં
વન્દે જગન્મોહનમિષ્ટદેવમ્ ॥ ૧॥

ભ્રૂવલ્ગનોન્માદિતગોપનારી
કટાક્ષબાણાવલિવિદ્ધનેત્રમ્ ।

નાસાગ્રરાજન્મણિચારુમુક્તં
વન્દે જગન્મોહનમિષ્ટદેવમ્ ॥ ૨॥

આલોલવક્રાલકકાન્તિચુમ્બિ
ગણ્ડસ્થલપ્રોન્નતચારુહાસ્યમ્ ।

વામપ્રગણ્ડોચ્ચલકુણ્ડલાન્તં
વન્દે જગન્મોહનમિષ્ટદેવમ્ ॥ ૩॥

બન્ધૂકબિમ્બદ્યુતિનિન્દિકુઞ્ચત્
પ્રાન્તાધર્ભ્રાજિતવેણુવક્ત્રમ્ ।

કિઞ્ચિત્તિરશ્ચીનશિરોઽધિભાતં
વન્દે જગન્મોહનમિષ્ટદેવમ્ ॥ ૪॥

અકુણ્ઠરેખાત્રયરાજિકણ્ઠ
ખેલત્સ્વરાલિશ્રુતિરાગરાજિમ્ ।

વક્ષઃસ્ફુરત્કૌસ્તુભમુન્નતાંસં
વન્દે જગન્મોહનમિષ્ટદેવમ્ ॥ ૫॥

આજાનુરાજદ્વલયાઙ્ગદાઞ્ચિ

સ્મરાર્ગલાકારસુવૃત્તબાહુમ્ ।
અનર્ઘમુક્તામણિપુષ્પમાલં
વન્દે જગન્મોહનમિષ્ટદેવમ્ ॥ ૬॥

શ્વાસૈજદશ્વત્થદલાભતુન્દ
મધ્યસ્થરોમાવલિરમ્યરેખમ્ ।

પીતામ્બરં મઞ્જુલકિઙ્કિણીકં
વન્દે જગન્મોહનમિષ્ટદેવમ્ ॥ ૭॥

વ્યત્યસ્તપાદં મણિનૂપુરાઢ્યં
શ્યામં ત્રિભઙ્ગં  સુરશાખિમૂલે ।

શ્રીરાધયા સાર્ધમુદારલીલં
વન્દે જગન્મોહનમિષ્ટદેવમ્ ॥ ૮॥

શ્રીમજ્જગન્મોહનદેવમેતત્
પદ્યાષ્ટકેન સ્મરતો જનસ્ય ।

પ્રેમા ભવેદ્યેન તદઙ્ઘ્રિસાક્ષાત્
સેવામૃતેનૈવ નિમજ્જનં સ્યાત્ ॥ ૯॥

ઇતિ શ્રીવિશ્વનાથચક્રવર્તિઠક્કુરવિરચિતસ્તવામૃતલહર્યાં 
શ્રીજગન્મોહનાષ્ટકં સમ્પૂર્ણમ્ ।

(17) Shri Anuragavallih ॥ (૧૭) શ્રીઅનુરાગવલ્લિઃ ॥

દેહાર્બુદાનિ ભગવાન્! યુગપત્પ્રયચ્છ
વક્ત્રાર્બુદાનિ ચ પુનઃ પ્રતિદેહમેવ ।

જિહ્વાર્બુદાનિ કૃપયા પ્રતિવક્ત્રમેવ
નૃત્યન્તુ તેષુ તવ નાથ! ગુણાર્બુદાનિ ॥ ૧॥

કિમાત્મના? યત્ર ન દેહકોટ્યો
દેહેન કિં  ? યત્ર ન વક્ત્રકોટ્યઃ ।

વક્ત્રેણ કિં  ? યત્ર ન કોટિજિહ્વાઃ
કિં  જિહ્વયા? યત્ર ન નામકોટ્યઃ ॥ ૨॥

આત્માસ્તુ નિત્યં શતદેહવર્તી
દેહસ્તુ નાથાસ્તુ સહસ્રવક્ત્રઃ ।

વક્ત્રં સદા રાજતુ લક્ષજિહ્વં
ગૃહ્ણાતુ જિહ્વા તવ નામકોટિમ્ ॥ ૩॥

યદા યદા માધવ! યત્ર યત્ર
ગાયન્તિ યે યે તવ નામલીલાઃ ।

તત્રૈવ કર્ણાયુતધાર્યમાણા
સ્તાસ્તે સુધા નિત્યમહં ધયાનિ ॥ ૪॥

કર્ણાયુતસ્યૈવ ભવન્તુ લક્ષ
કોટ્યો રસજ્ઞા ભગવંસ્તદૈવ ।

યેનૈવ લીલાઃ શ‍ૃણવાનિ નિત્યં
તેનૈવ ગાયાનિ તતઃ સુખં મે ॥ ૫॥

કર્ણાયુતસ્યેક્ષટકોટિરસ્યા

હૃત્કોટિરસ્યા રસનાર્બુદં સ્તાત્ ।
શ્રુત્વૈવ દૃષ્ટ્વા તવ રૂપસિન્ધુ
માલિઙ્ગ્ય  માધુર્યમહો! ધયાનિ ॥ ૬॥

નેત્રાર્બુદસ્યૈવ ભવન્તુ કર્ણ
નાસારસજ્ઞા હૃદયાર્બુદં વા ।

સૌન્દર્યસૌસ્વર્યસુગન્ધપૂર
માધુર્યસંશ્લેષરસાનુભૂત્યૈ ॥ ૭॥

ત્વત્પાર્શ્વગત્યૈ પદકોટિરસ્તુ
સેવાં વિધાતું મમ હસ્તકોટિઃ ।

તાં શિક્ષિતું સ્તાદપિ બુદ્ધિકોટિ
રેતાન્વરાન્મે ભગવન્! પ્રયચ્છ ॥ ૮॥

ઇતિ શ્રીવિશ્વનાથચક્રવર્તિઠક્કુરવિરચિતસ્તવામૃતલહર્યાં 
શ્રીઅનુરાગવલ્લિઃ સમાપ્તા ।

(18) Shri Vrindadevyashtakam ॥ (૧૮) શ્રીવૃન્દાદેવ્યષ્ટકમ્ ॥

ગાઙ્ગેયચામ્પેયતડિદ્વિનિન્દિ
રોચિઃપ્રવાહસ્નપિતાત્મવૃન્દે! ।

બન્ધૂકબન્ધુદ્યુતિદિવ્યવાસો
વૃન્દે! નુમસ્તે ચરણારવિન્દમ્ ॥ ૧॥

બિમ્બાધરોદિત્વરમન્દહાસ્ય
નાસાગ્રમુક્તાદ્યુતિદીપિતાસ્યે ।

વિચિત્રરત્નાભરણાશ્રિયાઢ્યે!
વૃન્દે! નુમસ્તે ચરણારવિન્દમ્ ॥ ૨॥

સમસ્તવૈકુણ્ઠશિરોમણૌ શ્રી
કૃષ્ણસ્ય વૃન્દાવનધન્યધામ્નિ ।

દત્તાધિકારે વૃષભાનુપુત્ર્યા
વૃન્દે! નુમસ્તે ચરણારવિન્દમ્ ॥ ૩॥

ત્વદાજ્ઞયા પલ્લવપુષ્પભૃઙ્ગ
મૃગાદિભિર્માધવકેલિકુઞ્જાઃ ।

મધ્વાદિભિર્ભાન્તિ વિભૂષ્યમાણા
વૃન્દે! નુમસ્તે ચરણારવિન્દમ્ ॥ ૪॥

ત્વદીયદૂત્યેન નિકુઞ્જયુનો-
રત્યુત્કયોઃ કેલિવિલાસસિદ્ધિઃ ।

ત્વત્સૌભગં કેન નિરુચ્યતાં ત-
દ્વૃન્દે ! નુમસ્તે ચરણારવિન્દમ્ ॥ ૫॥

રાસાભિલાષો વસતિશ્ચ વૃન્દા

વને ત્વદીશાઙ્ઘ્રિસરોજસેવા  ।
લભ્યા ચ પુંસાં કૃપયા તવૈવ
વૃન્દે! નુમસ્તે ચરણારવિન્દમ્ ॥ ૬॥

ત્વં કીર્ત્યસે સાત્વતતન્ત્રાવિદ્ભિ-
ર્લીલાભિધાના કિલ કૃષ્ણશક્તિઃ ।

તવૈવ મૂર્તિસ્તુલસી   નૃલોકે
વૃન્દે! નુમસ્તે ચરણારવિન્દમ્ ॥ ૭॥

ભક્ત્યા વિહીના અપરાધલક્ષૈઃ
ક્ષિપ્તાશ્ચ કામાદિતરઙ્ગમધ્યે  ।

કૃપામયિ! ત્વાં શરણં પ્રપન્ના
વૃન્દે! નુમસ્તે ચરણારવિન્દમ્ ॥ ૮॥

વૃન્દાષ્ટકં યઃ શ‍ૃણુયાત્પઠેદ્વા
વૃન્દાવનાધીશપદાબ્જભૃઙ્ગઃ  ।

સ પ્રાપ્ય વૃન્દાવનનિત્યવાસં
તત્પ્રેમસેવાં લભતે કૃતાર્થઃ ॥ ૯॥

ઇતિ શ્રીવિશ્વનાથચક્રવર્તિઠક્કુરવિરચિતસ્તવામૃતલહર્યાં 
શ્રીવૃન્દાદેવ્યષ્ટકં સમ્પૂર્ણમ્ ।

(19) Shri Radhikadhyanamritastotram ॥ (૧૯)
શ્રીરાધિકાધ્યાનામૃતસ્તોત્રમ્ ॥

તડિચ્ચમ્પકસ્વર્ણકાશ્મીરભાસઃ
સ્વકાન્ત્યા ભૃશં દણ્ડયિત્ર્યા વિલાસઃ ।

સ્વરૂપસ્ય તસ્યાસ્તુ વર્ણ્યઃ
સુબોધદ્રવો નામવર્ણોઽપિ કર્ણ્યઃ ॥ ૧॥

પ્રફુલ્લકુસુમપ્રભાદ્યોતિતાનાં
લસચ્ચન્દ્રિકાપ્રોતમેઘોપમાનામ્ ।

કચાનાં સચાતુર્યબન્ધેયમેણી
દૃશઃ સચ્ચમર્યાગ્રિમા ભાતિ વેણી ॥ ૨॥

મહાનર્ઘ્યચૂડામણીકામલેખા
પ્લુતા રાજતે ચારુસીમન્તરેખા ।

ઉડુદ્યોતિમુક્તૈકપઙ્ક્તિં   વહન્તી
કિમાસ્યેન્દુસૌધૈકધારોચ્ચલન્તી ॥ ૩॥

નવેન્દૂપમે પત્રપાશ્યાપ્રભાલે
સુલીલાલકાલીવૃતે ચારુભાલે ।

મદેનાન્તરા ચિત્રિતં ચિત્રકં તત્
વિભાત્યચ્યુતાતૃપ્તનેત્રૈકસમ્પત્ ॥ ૪॥

અતિશ્યામલા વિજ્યકન્દર્પચાપ
પ્રભાજિષ્ણુતાં ભ્રૂદ્વયી કુઞ્ચિતાપ  ।

મુખામ્ભોજમાધ્વીકપાનાદભીષ્ટા-
દચેષ્ટાલિપઙ્ક્તિઃ  કિમેષા નિવિષ્ટા ॥ ૫॥

સફર્યાવિવ પ્રેષ્ઠલાવણ્યવન્યે
પ્સિતે રાજતસ્તે દૃશૌ હન્ત ધન્યે ।

લસત્કજ્જલાક્તે તયોઃ શ્યામપક્ષ્મ
ક્વચિદ્વિન્દતે કાન્તતામ્બૂલલક્ષ્મ ॥ ૬॥

તડિત્કન્દલી મૂર્ધ્નિ  નક્ષત્રયુક્તા
સ્થિરાધઃસુધાબુદ્બુદદ્વન્દ્વસક્તા ।

યદિ સ્યાત્સરોજાન્તરે તાં ચ ભાસા
મૃગાક્ષ્યાસ્તિરસ્કુર્વતી ભાતિ નાસા ॥ ૭॥

કપોલાક્ષિબિમ્બાધરશ્રીવિષક્તં
બહ્વેન્મૌક્તિકં પીતનીલાતિરક્તમ્ ।

સ્મિતોદ્યત્પુટોદીર્ણમાધુર્યવૃષ્ટિ-
ર્લસત્યચ્યુતસ્વાન્તતર્ષૈકસૃષ્ટિઃ ॥ ૮॥

લસત્કુણ્ડલે કુણ્ડલીભૂય મન્યે
સ્થિતે કામપાશાયુધે હન્ત ધન્યે ।

શ્રુતી રત્નચક્રીશલાકાઞ્ચિતાગ્રે
દૃશૌ કર્ષતઃ શ્રીહરયે સમગ્રે ॥ ૯॥

અતિસ્વચ્છમન્તઃસ્થતામ્બૂલરાગ-
ચ્છટોદ્ગારિ શોભામ્બુધૌ કિં  લલાગ ।

કપોલદ્વયં લોલતાટઙ્કરત્ન
દ્યુમચ્ચુમ્બિતં પ્રેયસો યત્ર યત્નઃ ॥ ૧૦॥

સ્ફુટદ્બન્ધુજીવપ્રભાહારિદન્ત-
ચ્છદદ્વન્દ્વમાભાતિ તસ્યા યદન્તઃ ।

સ્મિતજ્યોત્સ્નયા ક્ષાલિતં યા સતૃષ્ણં
ચકોરીકરોત્યત્યન્વહં હન્ત કૃષ્ણમ્ ॥ ૧૧॥

ન સા વિન્દતે પાકિમારુણ્યભાજિ-
ચ્છવિર્યત્તુલાં દાડિમીબીજરાજિઃ ।

કથં વર્ણ્યતાં યા ત્વિયં દન્તપઙ્ક્તિ -

ર્મુકુન્દાધરે  પૌરુષં યા વ્યનક્તિ ॥ ૧૨॥
મુખામ્ભોજમાધુર્યધારા વહન્તી
યદન્તઃ કિયન્ નિમ્નતાં પ્રાપયન્તી ।

કિમેષા કસ્તૂરિકાબિન્દુભૃત્તં
હરિં  કિં  દધાનં વિભાત્યાસાવૃત્તમ્ ॥ ૧૩॥

સ કણ્ઠસ્તડિત્કમ્બુસૌભાગ્યહારી
ત્રિરેખઃ પિકસ્તવ્યસૌસ્વર્યધારી ।

સ્રજં માલિકાં માલિકાં મૌક્તિકાનાં
દધત્યેવ યઃ પ્રેયસા ગુમ્ફિતાનામ્ ॥ ૧૪॥

ઉરોજદ્વયં તુઙ્ગતાપીનતાભ્યાં
સમં સખ્યયુક્ કૃષ્ણપાણ્યમ્બુજાભ્યામ્ ।

નખેન્દુર્યદોદેતુમિચ્છાં વિધત્તે
તદા કઞ્ચુકી કાલિકા નાપિ ધત્તે ॥ ૧૫॥

મ્રદિમ્ણા શિરીષસ્ય સૌભાગ્યસારં
ક્ષિપન્ત્યા વહન્ત્યા ભુજાભોગભારમ્ ।

તુલાશૂન્યસૌન્દર્યસીમાં દધત્યા
નિજપ્રેયસેઽજસ્રસૌખ્યં દદત્યાઃ ॥ ૧૬॥

શ્રિતાયાઃ સ્વકાન્તસ્વતાં કમ્રગાત્ર્યાઃ
શ્રિયાઃ શ્રીવિલાસાન્ ભૃશં ખર્વયન્ત્યાઃ ।

ગતાંસદ્વયી સૌભગૈકાન્તકાન્તં
યદા પાણિનોત્ક્રામયેતિ સાલકાન્તમ્ ॥ ૧૭॥

તડિદ્ધામભૃત્કઙ્કણાનદ્ધસીમા
ઘનદ્યોતચૂડાવલી સાસ્ત્રસીમા ।

ચકાસ્તિ પ્રકોષ્ઠદ્વયે યા સ્વનન્તી
સ્મરાજૌ સુખાબ્ધૌ સખીઃ પ્લાવયન્તી ॥ ૧૮॥

તદ્ભાતિ રક્તોત્પલદ્વન્દ્વશોચિ-
સ્તિરસ્કારિપાણિદ્વયં યત્ર રોચિઃ ।

શુભાઙ્કાવલેઃ સૌભગં યદ્વ્યનક્તિ
પ્રિયાન્તર્હૃદિ  સ્થાપને યસ્ય શક્તિઃ ॥ ૧૯॥
(ચતુર્ભિઃ   કુલકમ્)

નખજ્યોતિષા ભાન્તિ તાઃ પાણિશાખાઃ
કરોત્યૂર્મિકાલઙ્કૃતા   યા વિશાખા ।

સમાસજ્ય કૃષ્ણાઙ્ગુલીભિર્વિલાસ   -

સ્તદાસાં યદા રાજતે હન્ત રાસઃ ॥ ૨૦॥
જનિત્વૈવ નાભિસરસ્યુદ્ગતા સા
મૃણાલીવ રોમાવલિર્ભાતિ ભાસા ।

સ્તનચ્છદ્મનૈવામ્બુજાતે યદગ્રે
મુખેન્દુપ્રભામુદ્રિતે તે સમગ્રે ॥ ૨૧॥

કૃશં કિં  નુ શોકેન મુષ્તિપ્રમેયં
ન લેભે મણિભૂષણં યત્પિધેયમ્ ।

નિબદ્ધં વલીભિશ્ચ મધ્યં તથાપિ
સ્ફુટં તેન સુસ્તવ્યસૌન્દાર્યમપિ ॥ ૨૨॥

ક્વનત્કિઙ્કિણીમણ્ડિતં શ્રોણીરોધઃ
પરિસ્ફારિ યદ્વર્ણને ક્વાસ્તિ બોધઃ ।

કિયાન્વા કવેર્હન્ત યત્રૈવ નિત્યં
મુકુન્દસ્ય  દૃક્ખઞ્જનોઽવાપ નૃત્યમ્ ॥ ૨૩॥

પ્રિયાનઙ્ગકેલિભરૈકાન્તવાટી
પટીવ સ્ફુરત્યઞ્ચિતા પટ્ટશાટી ।

વિચિત્રાન્તરીયોપરિ શ્રીભરેણ
ક્ષિપન્તી નવેન્દીવરાભામ્બરેણ ॥ ૨૪॥

કદલ્યાવિવાનઙ્ગમાઙ્ગલ્યસિદ્ધૌ 
સમારોપિતે શ્રીમદૂરૂ સમૃદ્ધૌ ।

વિભાતઃ પરં વૃત્તતાપીનતાભ્યાં
વિલાસૈર્હરેઃ ચેતનાહારિ યાભ્યામ્ ॥ ૨૫॥

વિરાજત્યહો જાનુયુગ્મં પટાન્તઃ
સમાકર્ષતિ દ્રાગથાપ્યચ્યુતાન્તઃ ।

યદાલક્ષ્યતે તત્ર લાવણ્યસમ્પત્
સુવ્રિત્તં લસત્કાનકં સમ્પુટં તત્ ॥ ૨૬॥

તનુત્વં ક્રમાન્મૂલતશ્ચારુજઙ્ઘે
પ્રયાતઃ પરિપ્રાપ્તસૌભાગ્યસઙ્ઘે  ।

પદામ્ભોજયોર્નાલતા ધારયન્ત્યૌ
સ્વભામન્તરીયાન્તરે ગોપયન્ત્યૌ ॥ ૨૭॥

જયત્યઙ્ઘ્રિપઙ્કેરુહદ્વન્દ્વમિષ્ટં
દલાગ્રે નખેન્દુવ્રજેનાપિ હૃષ્ટમ્ ।

ક્વનન્નૂપુરં હંસકારાવભક્તં
હરિં  રઞ્જયત્યેવ લાક્ષારસાક્તમ્ ॥ ૨૮॥

દરામ્ભોજતાટઙ્કવલ્લીરથદ્યૈ-
ર્મહાલક્ષનૈર્ભવ્યવૃન્દાભિવાદ્યૈઃ ।

યુતં યત્તલં માર્દવારુણ્યશાલિ
સ્મૃતં યદ્ભવેદચ્યુતાભીષ્ટપાલિ ॥ ૨૯॥

પ્રિયે શ્યામલો લેઢુભૃઙ્ગો  નલિન્યા
મરન્દં પરં દન્દશીતિ ક્ષુદન્યા ।

યદેતં બતેત્યચ્યુતોક્ત્યાઞ્ચલાન્ત-
ર્મુખાબ્જે સિતેન્દું દધે સાલકાન્તઃ ॥ ૩૦॥

તમાલમ્બ્ય લબ્ધૌજસો માધવસ્ય
સ્ફુટં પાણિચાપલ્યમલ્પં નિરસ્ય ।

તયા સ્વાધરઃ સાધુ કર્પૂરલિપ્તઃ
કૃતો નેતિ નેત્યક્ષરોદ્ગારદીપ્તઃ ॥ ૩૧॥

સ જાગર્તિ  તસ્યાઃ પરિવારચેત-
સ્તટેઽનુક્ષણં રમ્યલીલાસમેતઃ ।

અથાપ્યષ્ટયામિક્યમુષ્યાઃ સપર્યા
યથાકાલમાચર્યતે તેન વર્યા ॥ ૩૨॥

ઇતિ શ્રીવિશ્વનાથચક્રવર્તિઠક્કુરવિરચિતસ્તવામૃતલહર્યાં 
શ્રીરાધિકાધ્યાનામૃતસ્તોત્રં સમ્પૂર્ણમ્ ।

(20) Shri Rupachintamanih ॥ (૨૦) શ્રીરૂપચિન્તામણિઃ ॥

છત્રં શક્તિયવાઙ્કુશં પવિચતુર્જમ્બૂફલં કુણ્ડલં
વેદીદણ્ડગદારથામ્બુજચતુઃસ્વસ્તિં  ચ કોણાષ્ટકમ્ ।

શુદ્ધં પર્વતમૂર્ધ્વરેખામલોઽઙ્ગષ્ઠાત્કનિષ્ઠાવધે -
ર્બિભ્રદ્દક્ષિણપાદપદ્મમમલં   શચ્યાત્મજશ્રીહરેઃ ॥ ૧॥

શઙ્ખાકાશકમણ્ડલું ધ્વજલતાપુષ્પસ્રગર્ધેન્દુકં
ચક્રં નિર્જ્યધનુસ્ત્રિકોણવલયાપુષ્પં ચતુસ્કુમ્ભકમ્ ।

મીનં ગોષ્પદકૂર્મમાસુહૃદયાઙુષ્ઠાત્કનિષ્ઠાવધે -
ર્બિભ્રદ્સવ્યપદામ્બુજં   ભગવતો વિશ્વમ્ભરસ્ય સ્મર ॥ ૨॥

યવમઙ્ગુષ્ઠમૂલે  ચ તત્તલે ચાતપત્રકમ્ ।
અઙ્ગુષ્ઠતર્જનીસન્ધિભાગસ્થામૂર્ધ્વરેખિકામ્  ॥ ૩॥
સુકુઞ્જિકાં  સૂક્ષ્મરૂપાં સ્મર રે મે મનઃ સદા ।
તર્જન્યાસ્તુ તલે દણ્ડં વારિજં મધ્યમાતલે ॥ ૪॥
તત્તલે પર્વતાકારં તત્તલે ચ રથં સ્મર ।
રથસ્ય દક્ષિણે પાર્શ્વે ગદાં વામે ચ શક્તિકામ્ ॥ ૫॥
કનિષ્ઠાયાસ્તલેઽઙ્કુશં તત્તલે કુલિશં  સ્મર ।
વેદિકાં તત્તલે વ્યાપ્તાં તત્તલે કુણ્ડલં તતઃ ॥ ૬॥
એષાં ચિહ્નતલે દીપ્તં સ્વસ્તિકાનાં ચતુષ્ટયમ્ ।
અષ્ટકોણસમાયુક્તં સન્ધૌ જમ્બૂચતુષ્ટયમ્ ॥ ૭॥
અસવ્યાઙ્ઘ્રૌ  મહાલક્ષ્મ સ્મર ગૌરહરેર્મનઃ ।
અથ વામપદાઙ્ગુષ્ઠમૂલે  શઙ્ખં  તલે પવિમ્ ॥ ૮॥

મધ્યમાતલયાકાશં તદ્દ્વયાધો  ધનુઃ સ્મર ।
ગુણેન રહિતં ચાપં વલયાં મણિમૂલકે ॥ ૯॥
કનિષ્ઠાયાસ્તલે ચૈકં સુશોભનકમણ્ડલુમ્ ।
તસ્ય તલે ગોષ્પદાખ્યં સત્પતાકાં ધ્વજાં પુનઃ ॥ ૧૦॥
ચિન્તય તત્તલે પુષ્પં વલ્લીં  તસ્ય તલે સ્મર ।
ગોષ્પદસ્ય તલેઽપ્યેકં ત્રિકોણાકૃતિમણ્ડલમ્  ॥ ૧૧॥
ચિન્તય તત્તલે કુમ્ભાન્ ચતુરઃ સમનોરમાન્ ।
તેષાં મધ્યે ચાર્ધચન્દ્રં તલે કૂર્મં સુશોભનમ્ ॥ ૧૨॥
શફરીં તત્તલે રમ્યાં તસ્યાપિ દક્ષિણે પુનઃ ।
કૂર્મસ્ય તુલ્યભાગે તુ નિમ્ને ઘટતલેઽપિ ચ ॥ ૧૩॥
મનોરમાં પુષ્પમાલાં સ્મર વામાઙ્ઘ્રિપઙ્કજે  ।
ઇતિ દ્વાત્રિંશચ્ચિહ્નાનિ   ગૌરાઙ્ગસ્ય  પદાબ્જયોઃ ॥ ૧૪॥
ઇતિ શ્રીવિશ્વનાથચક્રવર્તિઠક્કુરવિરચિતસ્તવામૃતલહર્યાં 

શ્રીરૂપચિન્તામણિઃ સમ્પૂર્ણા ।

stavAmRRitalaharIsangraha.pdf 45



Stavamritalahari Waves of Hymns of Nectar by Vishwanatha
Chakravarti Thakkur

શ્રીસ્તવામૃતલહરી

(21) Shri Sankalpakalpadrumah ॥ (૨૧) શ્રીસઙ્કલ્પકલ્પદ્રુમઃ ॥

શ્રીશ્રીરાધામદનગોપાલો વિજયતે
વૃન્દાવનેશ્વરિ વયોગુણરૂપલીલા
સૌભાગ્યકેલિકરુણાજલધેઽવધેહિ ।

દાસી ભાવાનિ સુખયાનિ સદા સકાન્તાં
ત્વામાલીભિઃ પરિવૃતામિદમેવ યાચે ॥ ૧॥

શ‍ૃઙ્ગારયાણિ  ભવતીમભિસારયાણિ
વીક્ષ્યૈવ કાન્તવદનં પરિવૃત્ય યાન્તીમ્ ।

ધૃત્વાઞ્ચલેન હરિસન્નિધિમાનયાનિ
સમ્પ્રાપ્ય તર્જનસુધાં હૃષિતા ભવાનિ ॥ ૨॥

પાદે નિપત્ય શિરસાનુનયાનિ રુષ્ટાં
તાં પ્રત્યપાઙ્ગકલિકામપિ  ચાલયાનિ ।

તદ્દોર્દ્વયેન સહસા પરિરમ્ભયાનિ
રોમાઞ્ચકઞ્ચુકવતીમવલોકયાનિ ॥ ૩॥

પ્રાણપ્રિયે કુસુમતલ્પમલઙ્કુરુ ત્વં
ઇત્યચ્યુતોકિત્મકરન્દરસં ધયાનિ ।

માં મુઞ્ચ માધવ સતીમિતિ ગદ્ગદાર્ધ
વાચસ્તવૈત્ય નિકટં હરિમાક્ષિપાનિ ॥ ૪॥

વામામુદસ્ય નિજવક્ષસિ તેન રુદ્ધાં
આનન્દબાષ્પતિમિતાં મુહુરુચ્છલન્તીમ્ ।

વ્યસ્તાલકાં સ્ખલિતવેણીમબદ્ધનીવીં
ત્વાં વીક્ષ્ય સાધુ જનુરેવ કૃતાર્થયાનિ ॥ ૫॥

તલ્પે મયૈવ રચિતે બહુશિલ્પભાજિ
પૌષ્પે નિવેશ્ય ભવતીં  નનનેતિ વાચમ્ ।

કૃષ્ણં સુખેન રમયન્તમનન્તલીલં
વાતાયનાત્તનયનૈવ નિભાલયાનિ ॥ ૬॥

સ્થિત્વા બહિર્વ્યજનયન્ત્રનિબદ્ધડોરી
પાણિર્વિકર્ષણવશાન્મૃદુ   બીજયાનિ ।

ઉત્તુઙ્ગકેલિકલિતશ્રમબિન્દુજાલં
આલોપયાનિ મણિતૈઃ સ્મિતમુદ્ગીરાણિ ॥ ૭॥

શ્રીરૂપમઞ્જરિમુખપ્રિયકિઙ્કરીણાં
આદેશમેવ સતતં શિરસા વહાનિ ।

તેનૈવ હન્ત તુલસી પરમાનુકમ્પા
પાન્નીભવાનિ કરવાણિ સુખેન સેવામ્ ॥ ૮॥

માલ્યાનિ હારકટાદિમૃજા વિચિત્ર
વર્તિઃ   શિતાંશુઘુસૃણાગુરુચન્દનાદિ ।

વીટીર્લવઙ્ગખપુરાદિયુતાઃ  સખીભિઃ
સાર્ધં મુદા વિરચયાનિ કલાં પ્રકાશ્ય ॥ ૯॥

ત્વાં સ્રસ્તવેષવસનાભરણાં સકાન્તાં
વીક્ષ્ય પ્રસાધનવિધૌ દ્રુતમુદ્યતાભિઃ ।

શ્રીરૂપરઙ્ગતુલસીરતિમઞ્જરીભિ -
ર્દૃષ્ટાનયાનિ તવ સંમુખમેવ તાનિ ॥ ૧૦॥

ત્વામાશિખાચરણમૂઢવિચિત્રવેષાં
સ્પ્રષ્ટું પુનશ્ચ ધૃતતૃષ્ણમવેક્ષ્ય કૃષ્ણમ્ ।

આયાન્તમેવ વિકટભ્રૂકુટીવિભઙ્ગ
હુઙ્કૃત્યુદઞ્ચિતમુખી વિનિવર્તયાનિ ॥ ૧૧॥

તત્રૈત્ય વિસ્મયવતીં  લલિતાં પ્રતીહ
સાધ્વીત્વકણ્ટકવિનિષ્ક્રમનાર્થમસ્યાઃ ।

પ્રાપ્તં ન્યસિદ્ધદયિ મામિયમેવ ધૂર્તે-
ત્યુક્તિં  હરેઃ સ્વહૃદયં રસયાનિ નિત્યમ્ ॥ ૧૨॥

નિષ્ક્રમ્ય કુઞ્જભવનાદ્વિપિને વિહર્તું
કાન્તૈકબાહુપરિરબ્ધતનું પ્રયાન્તીમ્ ।

ત્વામાલીભિઃ સહ કથોપકથાપ્રફુલ્લ
વક્ત્રામહં વ્યજનપાણિરનુપ્રયાણિ ॥ ૧૩॥

ગાયાનિ તે ગુણગણાંસ્તવ વર્ત્મ ગમ્યં
પુષ્પાસ્તરૈર્મૃદુલયાનિ સુગન્ધયાનિ ।

સાલીતતિઃ પ્રતિપદં સુમનોઽતિવૃષ્ટિં
સ્વામિન્યહં પ્રતિદિશં તનવાનિ બાઢમ્ ॥ ૧૪॥

પ્રેષ્ઠસ્વપાનિ કૃતકૌસુમહાર કાઞ્ચી
કેયૂરકુણ્ડલકિરીટવિરાજિતાઙ્ગીમ્  ।

ત્વાં ભૂષયાણિ પુનરાત્મકવિત્વપુષ્પૈ-
રાસ્વાદયાનિ રસિકાલિતતીરિમાનિ ॥ ૧૫॥

ચન્દ્રાંશુરૂપ્યસલિલૈરવસિક્તરોધ
સ્યઞ્ચત્કદમ્બસુરભાવલિગીતકીર્તિ  ।

આરબ્ધરાસરભસાં હરિણા સહ ત્વાં
તત્પાઠિતૈવ વિદુષી કલયાનિ વીણામ્ ॥ ૧૬॥

રાસં સમાપ્ય દયિતેન સમં સખીભિ-
ર્વિશ્રાન્તિભાજિ   નવમાલતિકાનિકુઞ્જે ।

ત્વય્યાનયાનિ રસવત્કરકામ્રરમ્ભા-
દ્રાક્ષાદિકાનિ સરસં પરિવેષયાણિ ॥ ૧૭॥

તલ્પે સરોજદલકૢપ્તમનઙ્ગકેલિ
પર્યાપ્તમાપ્તકલયા રચિતં તુલસ્યા ।

ત્વાં પ્રેયસા સહ રસાદધિશાયયાનિ
તામ્બૂલમાશાયિતુમુલ્બનમુલ્લસાનિ ॥ ૧૮॥

સંવાહયાનિ ચરણાવલકૈઃ સ્પૃશાનિ
જિઘ્રાણિ સૌરભસમૂઢચમત્ક્રિયાબ્ધિઃ ।

અક્ષ્ણોર્દધાન્યુરસિજૌ પરિરમ્ભયાનિ
ચુમ્બાન્યલક્ષિતમવેક્ષિતસૌકુમાર્યાઃ ॥ ૧૯॥

અન્તે નિશસ્તનુતરપ્રસૃતાલકાલ્યા
તાડઙ્કહારતતિગન્ધવહાગ્રમુક્તાઃ ।

પ્રેષ્ઠસ્ય તે તવ ચ સંગ્રથિતા નિભાલ્ય
તત્રાનયાનિ પરમાપ્તસખીઃ પ્રબોધ્ય ॥ ૨૦॥

તા દર્શયાનિ સુખસિન્ધુષુ મજ્જયાનિ
તાભ્યઃ પ્રસાદમતુલં સહસાપ્નુવાનિ ।

તન્નૂપુરાદિરણિતૈર્ગતસાન્દ્રનિદ્રાં
શય્યોત્થિતાં સચકિતાં ભવતીં  ભજાનિ ॥ ૨૧॥

હે સ્વામિનિ પ્રિયસખીત્રપયાકુલાયા
કાન્તાઙ્ગતસ્તવ  વિયોક્તુમપારયન્ત્યાઃ ।

ઉદ્ગ્રન્થયાન્યલકકુણ્ડલમાલ્યમુક્તા
ગ્રન્થિં  વિચક્ષણતયાઙ્ગુલિકૌશલેન  ॥ ૨૨॥

નાશાગ્રતઃ શ્રુતિયુગાચ્ચ વિયોજયાનિ
તદ્ભૂષણં મણિસરાંસ્તુ વિસૂત્રયાણિ ।

પ્રાણાર્બુદાદધિકમેવ સદા તવૈકં
રોમાપિ દેવિ કલયાનિ કૃતાવધાના ॥ ૨૩॥

ત્વાં સાલિમાત્મસદનં નિભૃતં વ્રજન્તીં
ત્યક્ત્વા હરેરનુપથં તદલક્ષિતૈત્ય ।

તં ખણ્ડિતામનુનયન્તમવેક્ષ્ય ચન્દ્રાં
તદ્વૃત્તમાલિતતિસંસદિ  વર્ણયાનિ ॥ ૨૪॥

પ્રક્ષાલયાનિ વદનં સલિલૈઃ સુગન્ધૈ-
ર્દન્તાન્ રસાલજદલૈસ્તવ ધાવયાનિ ।

નિર્ણેજયાનિ રસનાં તનુહેમપત્ર્યા
સન્દર્શયાનિ મુકુરં નિપુણં પ્રમૃજ્ય ॥ ૨૫॥

સ્નાનાય સૂક્ષ્મવસનં પરિધાપયાનિ
હારાઙ્ગદાદ્યપ્યઙ્ગાદવતારયાણિ   ।

અભ્યઞ્જયાણ્યરુણસૌરભહૃદ્યતૈલૈ-
ર્વર્તયાનિ નવકુઙ્કુમચન્દ્રચૂર્ણૈઃ  ॥ ૨૬॥

નીરૈર્મહાસુરભિભિઃ સ્નપયાનિ ગાત્રા-
દમ્ભાંસિ સૂક્ષ્મવસનૈરપસારયાણિ ।

કેશાન્ જવાદગુરુધૂમકુલેન યત્ના-
દાશોષયાણિ રભસેન સુગન્ધયાનિ ॥ ૨૭॥

વાસો મનોભિરુચિતં પરિધાપયાનિ

સૌવર્ણકઙ્કતિકયા ચિકુરાન્વિશોધ્ય ।
ગુમ્ફાનિ વેણીમમલૈઃ કુસુમૈર્વિચિત્રાં 
અગ્રે લસચ્ચમરિકામણિજાતભાતામ્ ॥ ૨૮॥

ચૂડામણિં  શિરસિ મૌક્તિકપત્રપાસ્યાં
ભાલે વિચિત્રતિલકં ચ મુદારચય્ય ।

અઙ્ક્ત્વાક્ષિણી શ્રુતિયુગં મણિકુણ્ડલાઢ્યં
નાસામલઙ્કૃતવતીં  કરવાણિ દેવિ ॥ ૨૯॥

ગણ્ડદ્વયે મકરિકે ચિબુકે વિલિખ્ય
કસ્તુરિકેષ્ટપૃષતં કુચયોશ્ચ ચિત્રમ્ ।

બાહ્વોસ્તવાઙ્ગદયુગં  મણિબન્ધયુગ્મે
ચૂડા મસારકલિતાઃ કલયાનિ યત્નાત્ ॥ ૩૦॥

પાણ્યઙ્ગુલીઃ  કનકરત્નમયોર્મિકાભિ  -
રભ્યર્ચયાનિ હૃદયં પદકોત્તમેન ।

મુક્તોતકઞ્ચુલિકયોરસિજૌ વિચિત્ર
માલ્યેન હારનિચયેન ચ કણ્ઠદેશમ્ ॥ ૩૧॥

કાઞ્ચ્યા નિતમ્બમર્થહંસકનૂપુરાભ્યાં
પાદામ્બુજે દલતતિં  ક્વણદઙ્ગુરીયૈઃ  ।

લાક્ષારસૈરરુણમપ્યનુરઞ્જયાનિ
હે દેવિ તત્તલયુગં કૃતપુણ્યપુઞ્જા ॥ ૩૨॥

અઙ્ગાનિ  સાહજિકસૌરભયન્ત્યથાનિ
દેવ્યર્ચયાનિ નવકુઙ્કુમચર્ચયૈવ  ।

લીલામ્બુજં કરતલે તવ ધારયાણિ
ત્વાં દર્શયાનિ મણિદર્પણમર્પયિત્વા ॥ ૩૩॥

સૌન્દર્યમદ્ભુતમવેક્ષ્ય નિજં સ્વકાન્ત
નેત્રાલિલોભનમવેત્ય વિલોલગાત્રીમ્ ।

પ્રાણાર્બુદેન વિધુવર્તિકદીપકૈશ્ચ 
નિર્મઞ્છયાનિ નયનામ્બુનિમજ્જિતાઙ્ગી  ॥ ૩૪॥

ગોષ્ઠેશ્વરીપ્રહિતયા સહ કુન્દવલ્લ્યા
પ્રાભાતિકપ્રિયતમાશનસાધનાય ।

યાન્તીં  સમં પ્રિયસખીભિરનુપ્રયાણિ

તામ્બૂલસમ્પુટમણિવ્યજનાદિપાણિઃ ॥ ૩૫॥
ગોષ્ઠેશ્વરીસદનમેત્ય પદે પ્રણમ્ય
તસ્યાસ્તદાપ્તભવિકાં ત્રપયાવૃટાઙ્ગીમ્  ।

ઘ્રાતં તયા શિરસિ તન્નયનામ્બુસિક્તાં
ત્વાં વીક્ષ્ય તામહમપિ પ્રણમામિ ભક્ત્યા ॥ ૩૬॥

મૂર્તં તપોઽસિ વૃષભાનુકુલસ્ય ભાગ્યં
ગેહસ્ય મેઽસિ તનયસ્ય ચ મે વરાઙ્ગિ  ।

નૈરુજ્યદાસ્યમૃતપાણિરભૂર્વરેણ
દુર્વાસસો યદિતિ તદ્વચસા હસાનિ ॥ ૩૭॥

સ્નાતાનુલિપ્તવપુષો દયિતસ્ય તસ્ય
તાત્કાલિકે મધુરિમન્યતિલોલિતાક્ષીમ્ ।

સ્વામિન્યવેત્ય ભવતીં  ક્વચન પ્રદેશે
તત્રૈવ કેન ચ મિષેણ સમાનયાનિ ॥ ૩૮॥

પ્રક્ષાલયાનિ ચરણૌ ભવદઙ્ગતઃ  સ્રઙ્ -
માલ્યાદિ પાકરચનાનુપયોગિ યત્તત્ ।

ઉત્તારયાણિ તદિદં તુ તવાસ્ત્વિતિ ત્વ-
દ્વાચોલ્લસાનિ વિકસન્મધુમાધવીવ ॥ ૩૯॥

પક્ત્વાસ્થિતાં મધુરપાયસશાકસૂપ
ભાજિપ્રભૃત્યમૃતનિન્દિચતુર્વિધાન્નમ્   ।

ત્વાં લોકયાનિ નનનેતિ મુહુર્વદન્તીં
ગોષ્ઠેશયાપિ પરિવેષયિતું નિદિષ્ટામ્ ॥ ૪૦॥

તૃપ્ત્યુત્થિતાં પ્રિયતમાઙ્ગરુચિં   ધયન્ત્યા
વાતાયન્તાર્પિતદૃશઃ   સહસોલ્લસન્ત્યાઃ ।

આનન્દજદ્યુતિતરઙ્ગભરે  મનોજ
મઞ્જુકૃતે તવ મનો મમ મજ્જયાનિ ॥ ૪૧॥

રાધે તવૈવ ગૃહમેતદહં ચ જાતે
સૂનોઃ શુભે કિમપરાં ભવતીમવૈમિ ।

તદ્ભુઙ્ક્ષ્વ  સમ્મુખમિતિ વ્રજપાગિરા ત્વ-
દ્વક્ત્રે સ્મિતં સ્વહૃદયં રસયાનિ નિત્યમ્ ॥ ૪૨॥

યાન્તં વનાય સખીભિઃ સમમાત્મકાન્તં
પિત્રાદિભિઃ સરુદિતૈરનુગમ્યમાનમ્ ।

વીક્ષ્યાપ્તગૌરવગેહાં દિનનાથપૂજા
વ્યાજેન લબ્ધગહનાં ભવતીં  ભજાનિ ॥ ૪૩॥

કાન્તં વિલોક્ય કુસુમાવચયે પ્રવૃત્તાં
આદાય પત્રપુટીકામનુયાન્યહં ત્વામ્ ।

કા તસ્કરીયમિતિ તદ્વચસા ન કાપી-
ત્યુક્ત્યા સહાર્પિતદૃશં   ભવતીં  સ્મરાણિ ॥ ૪૪॥

પુષ્પાણિ દર્શય કિયન્તિ હૃતાનિ ચૌરી-
ત્યુક્ત્યૈવ પુષ્પપુટિકામપિ ગોપયાનિ ।

તદ્વીક્ષ્ય હન્ત મમ કક્ષતલે ક્ષિપન્તં
પાણિં  બલાત્તમભિમૃશ્ય ભવાનિ દૂના ॥ ૪૫॥

રક્ષાદ્ય દેવિ કૃપયા નિજદાસિકાં માં
ઇત્યુચ્ચકાતરગિરા શરણં વ્રજાનિ ।

કિં  ધૂર્ત દુઃખયસિ મજ્જનમિત્યમુષ્ય
બાહું  કરેણ તુદતીં  ભવતીં  શ્રયાણિ ॥ ૪૬॥

ત્યક્ત્વૈવ માં ભવદુરઃકવચં વિખણ્ડ્ય
પ્રાપ્તાં શ્રજં તવ ગલાત્સ્વગલે નિધાય ।

પુષ્પાણિ ચૌરિ મમ કિં  તવ કણ્ઠહેતો-
સ્તત્કણ્ઠમેવ સુભૃશં પરિપીડયાનિ ॥ ૪૭॥

રાજાસ્તિ કન્દરતલે ચલ તત્ર ધૂર્તે
તસ્યાજ્ઞયૈવ સહસા ચ વિવસ્ત્રયિષ્યે ।

તાં વીક્ષ્ય હૃષ્યતિ સ ચેન્ નિજદિવ્યમુક્તા
માલાં પ્રદાસ્યતિ લલાટતટે મદીયે ॥ ૪૮॥

દોષો ન તે વ્રજપતેસ્તનયોઽસિ તસ્ય
દુષ્ટસ્ય યન્ નરપતેઃ ખલુ સેવકોઽભૂઃ ।

તદ્બુદ્ધિરીદૃગભવન્મમ ચાત્ર સાધ્વ્યા
ભાલે કિમેતદભવલ્લિખિતં વિધાત્રા ॥ ૪૯॥

ઇત્યાદિવાઙ્મયસુધામહહ શ્રુતિભ્યાં
સ્વાભ્યાં ધયાન્યુદરપૂરમથેક્ષણાભ્યામ્ ।

રૂપામૃતં તવ સકાન્તતયા વિલાસ
સીધું ચ દેવિ વિતરાણ્યથ માદયાનિ ॥ ૫૦॥

પ્રેષ્ઠે સરસ્યભિનવાં કુસુમૈર્વિચિત્રાં 
હિન્દોલિકાં પ્રિયતમેન સહાધિરૂઢામ્ ।

ત્વાં દોલયાન્યથ કિરાણિ પરાગરાજિ-
ર્ગાયાનિ ચારુમહતીમપિ વાદયાનિ ॥ ૫૧॥

વૃન્દાવને સુરમહીરુહયોગપીઠે
સિંહાસને   સ્વરમણેન વિરાજમાનામ્ ।

પાદ્યાર્ઘ્યધૂપવિધુદીપચતુર્વિધાન્ન 
સ્રગ્ભૂષણાદિભિરહં પરિપૂજયાનિ ॥ ૫૨॥

ગોવર્ધને મધુવનેષુ મધૂત્સવેન
વિદ્રાવિતાત્રપસખીશતવાહિનીકામ્ ।

પિષ્ટાત યુદ્ધમનુ કાન્તજયાય યાન્તીં
ત્વાં ગ્રાહયાણિ નવજાતુષકૂપિકાલીઃ  ॥ ૫૩॥

અગ્રે સ્થિતોઽસ્મિ તવ નિશ્ચય એવ વક્ષ
ઉદ્ઘાટ્ય કન્દુકચયં ક્ષિપ ચેદ્બલિષ્ઠા ।

ઉદ્ઘાટ્ય કઞ્ચુકમુરઃ કિલ દર્શયન્તી
ત્વં ચાપિ તિષ્ઠ યદિ તે હૃદિ વીરતાસ્તિ ॥ ૫૪॥

યત્કથ્યસે તદયમેવ તવ સ્વભાવો
યત્પૂર્વજન્મનિ ભવાનજિતઃ કિલાસીત્ ।

મિથ્યૈવ તત્યદિહ ભોઃ કતિશો જિતોઽભૂ-
ર્મત્કિઙ્કરીભિરપિ તદ્વિગતત્રપોઽસિ ॥ ૫૫॥

ઇત્યેવમુત્પુલકિની કલયાનિ વાચઃ
સિઞ્જાનકઙ્કણઝનત્કૃતદુન્દુભીકમ્ ।

યુદ્ધં મુખામુખિ રદારદિ ચારુબાહુ
બાહવ્યમન્દનખરાનખરિ સ્તુવાનિ ॥ ૫૬॥

કસ્યાઞ્ચિદદ્રિનૃપદીવ્યદુપત્યકાયાં
સ પ્રેયસિ ત્વયિ સખીશતવેષ્ટિતાયામ્ ।

વિશ્રાન્તિભાજિ વનદેવતયોપનીતા
નીષ્ટાનિ સીધુચષકાણિ પુરા દધાનિ ॥ ૫૭॥

હા કિં  કિં  કિં  ધધરણી ઘુઘુઘૂર્ણતીયં
ધાધાધધાવતિ ભયાદ્વિવિવૃક્ષપુઞ્જઃ ।

ભીભીભિભીરુરહમત્ર કથં જિજીવા-
મ્યેવં લગિષ્યસિ સદા દયિતસ્ય કણ્ઠે ॥ ૫૮॥

ત્વત્સ્વામિની પ્રલપતીયમિમાં ગદેન
હીનાં કરોમિ કલયાત્ર નિરેહિ નેતઃ ।

ઇત્યુક્તિસીધુરસતર્પિતહૃત્તદૈવ 
નિષ્ક્રમ્ય જાલ વિતતૌ વિદધાનિ નેત્રે ॥ ૫૯॥

ઘ્રાણાક્ષિકર્ણવદને જલસેકતત્યા
કૃષ્ણસ્ત્વયા જિત ઇતઃ સહસા નિમજ્જ્ય ।

ગ્રાહો ભવન્ સ ખલુ યત્કુરુતે સ્મ તત્તુ
વેદાન્યહં તવ મુખામ્બુજમેવ વીક્ષ્ય ॥ ૬૦॥

અભ્યઞ્જયાનિ સસખીદયિતાં સહાલિ-
સ્ત્વાં સ્નાપયાનિ વસનાભરણૈર્વિચિત્રમ્   ।

શ‍ૃઙ્ગારયાણિ  મણિમન્દિર પુષ્પતલ્પે
સમ્ભોજયાનિ કરકાદ્યથ શાયયાનિ ॥ ૬૧॥

વાણીરકુઞ્જ ઇહ તિષ્ઠતિ દેવી નિહ્નુત્ય
મૃગ્યસિ કથં તદિતઃ પરત્ર ।

સત્યામિમાં મમ ગિરં તમવિશ્વસન્તં
યાન્તં મયિ પ્રદર્શ્ય ભવતી હર્ષયાણિ ॥ ૬૨॥

સ્વામિન્યમૂત્રહરિરસ્તિ કદમ્બકુઞ્જે
નિહ્નુત્ય મૃગ્યસિ કથં તદિતઃ પરત્ર ।

સત્યામિમાં મમ ગિરં ખલુ વિશ્વસત્યાઃ
પાણૌ જયં તવ નયાનિ તમાપ્નુવત્યાઃ ॥ ૬૩॥

રાધે જિતા ચ જયિની ચ પણં ન દાતું
આદાતુમપ્યહહ ચુમ્બનમીશિષે ત્વમ્ ।

નાશ્લેષચુમ્બમધુરાધરપાનતોઽન્યં
દ્યૂતે ગ્લહં રસવિદઃ પ્રવરં વદન્તિ ॥ ૬૪॥

ગોવર્ધનેઽત્ર મમ કાપિ સખી પુલિન્દ

કન્યાસ્તિ ભૃઙ્ગ્યતિતરાં  નિપુણેદૃશેઽર્થે ।
મદ્ગ્રાહ્યદેયપણવસ્તુનિ મન્નિયુક્તા
સા તે ગૃહીષ્યતિ ચ દાસ્યતિ ચોપગૂહમ્ ॥ ૬૫॥

ઉક્ત્વેત્થમાત્મદયિતં પ્રતિ વક્ષ્યસે માં
યાહીત્યથોત્પુલકિની દ્રુતપાદપાતા ।

તામાનયાન્યુપ મુકુન્દમથાસયાનિ
તં લજ્જયાનિ સુમુખીરતિ હાસયાનિ ॥ ૬૬॥

સ્વીયા કિલ વ્રજપુરે મુરલી તવૈકા
પ્રાભૂન્ ન તામપિ ભવાનવિતું સ્વભાર્યામ્ ।

સા લમ્પટાપિ ભવતોઽધરસીધુસિક્તા-
પ્યન્યં પુમાંસમિહ મૃગ્યતિ ચિત્રમેતત્ ॥ ૬૭॥

વંશીં  સતીં  ગુણવતીં  સુભગાં દ્વિષન્ત્યોઽ
સાધ્વ્યો ભવત્ય ઇહ તત્સમતામલબ્ધાઃ ।

તાં ક્વાપિ બન્ધમનયંસ્તદહં ભુજાભ્યાં
બદ્ધ્વૈવ વઃ શિખરિગહ્વરગાઃ કરોમિ ॥ ૬૮॥

ઇત્યાગતં હરિમવેક્ષ્ય રહસ્તદીય
કક્ષાદહં મુરલિકાં સહસા ગૃહીત્વા ।

તાં ગોપયાનિ તદલક્ષિતમાત્તચિત્ર
પુષ્પેષુ સઙ્ગરરસાં  કલયાનિ ચ ત્વામ્ ॥ ૬૯॥

બ્રહ્મન્નિમામનુગૃહાણ ભવન્તમેવ
ભાસ્વન્તમર્ચયિતુમિચ્છતિ મે સ્નુષેયમ્ ।

ઇત્યાર્યયા પ્રણમિતાં ધૃતવિપ્રવેશે
કૃષ્ણેઽર્પિતાં   ચ ભવતીં  સ્મિતભાગ્ભજાનિ ॥ ૭૦॥

યાન્તીં  ગૃહં સ્વગુરુનિઘ્નતયાતિલૌલ્યાત્-
કાન્તાવલોકનકૃતે મિષમામૃશન્તીમ્ ।

દૂરેઽનુયાનિ યદતોઽનુવિવર્તિતાસ્યાં 
એહીતિ વક્ષ્યસિ તદાસ્યરુચો ધયન્તી ॥ ૭૧॥

ગેહાગતાં વિરહિણીં  નવપુષ્પતલ્પે
ત્વાં શાયયાનિ પરતઃ કિલ મુર્મુરાભાત્ ।

તસ્માત્પરત્ર શયનં વિસપુઞ્જકૢપ્તં

અધ્યાશયાનિ વિધુચન્દનપઙ્કલિપ્તામ્ ॥ ૭૨॥
આકર્ણ્ય ચન્દનકલાકથિતં વ્રજેશા
સન્દેશમુત્સુકમતેઃ સરસા સહાલ્યાઃ ।

સાયન્તનાશનકૃતે દયિતસ્ય નવ્ય
કર્પૂરકેલિબટકાદિવિનિર્મિતૌ   તે ॥ ૭૩॥

લિમ્પાનિ ચુલ્લિમથ તત્ર કટાહમચ્છ
મારોહયાણિ દહનં રચયાનિ દીપ્તમ્ ।

નિરાજ્યખણ્ડકદલીમરિચેન્દુસીરિ
ગોધૂમચૂર્ણમુખવસ્તુ સમાનયાનિ ॥ ૭૪॥

અત્યદ્ભુતં મલયજદ્રવસેકતત્યા
વૃદ્ધિં  જગામ યદિદં વિરહાનલૌજઃ ।

કર્પૂર કેલીબટકાવલિસાધનાગ્નિ
જ્વાલેન શાન્તિમનયત્તદિતિ બ્રુવાણિ ॥ ૭૫॥

ધૂલિર્ગવાં દિશમરુદ્ધ હરેઃ સહામ્બા
રાવેત્યુદન્તમતુલં મધુ પાયયાનિ ।

તત્પાનસંમદનિરસ્તસમસ્તકૃત્યાં
ત્વામુત્થિતાં સહગણામભિસારયાણિ ॥ ૭૬॥

તત્કૃષ્ણવર્ત્મનિકટસ્થલમાનયાનિ
નિર્વાપયાણિ વિરહાનલમુન્નતં તે ।

આયાત એષ ઇતિ વલ્લિનિગૂઢગાત્રીં
આકૃષ્ય મહ્યમહહેશ્વરિ કોપયાનિ ॥ ૭૭॥

શ્રીકૃષ્ણદૃઙ્મધુલિહૌ ભવદાસ્યપદ્મં
આઘ્રાપયાણ્યતિતૃષન્ તવ દૃક્ચકોરીમ્ ।

તદ્વક્ત્રચન્દ્રવિકસત્સ્મિતધારયૈવ
સંજીવયાનિ મધુરિમ્ણિ નિમજ્જયાનિ ॥ ૭૮॥

વૈવશ્યમસ્ય તવ ચાદ્ભુતમીક્ષયાણિ
ત્વામાનયાનિ સદનં લલિતાનિદેશાત્ ।

કર્પૂરકેલ્યમૃતકેલિતતિં  પ્રદાતું
ગોષ્ઠેશ્વરીમનુ સરાણિ સમં સખીભિઃ ॥ ૭૯॥

ગત્વા પ્રણમ્ય તવ શં કથયાનિ દેવિ
પૃષ્ટા તયાથ બટકાવલિં  ભોક્ષયિત્વા ।

તાં હર્ષયાણિ ભવદદ્ભુતસદ્ગુણાલી-
સ્તત્કીર્તિતાઃ   સવયસે શ‍ૃણવાનિ હૃષ્ટા ॥ ૮૦॥

વીક્ષ્યાગતં તનયમુન્નતસમ્ભ્રમોર્મિ
મગ્નાં સ્તનાક્ષિપયસામભિષિચ્ય પૂરૈઃ ।

અભ્યઞ્જનાદિકૃતયે નિજદાસિકાસ્તા
માં ચાપિ તાં નિદિશતીં  મનસા સ્તવાનિ ॥ ૮૧॥

સ્નાનાનુલેપવસનાભરણૈર્વિચિત્ર 
શોભસ્ય મિત્રસહિતસ્ય તયા જનન્યા ।

સ્નેહેન સાધુ બહુભોજિતપાયિતસ્ય
તસ્યાવશેષિતમલક્ષિતમાદદાનિ ॥ ૮૨॥

તેનૈવ કાન્તવિરહજ્વરભેષજેન
તાત્કાલિકેન તદુદન્તરસેન ચાપિ ।

આગત્ય સાધુ શિશિરીકરવાણિ શીઘ્રં
ત્વન્નેત્રકર્ણરસનાહૃદયાણિ દેવિ ॥ ૮૩॥

સ્નાનાય પાવનતડાગજલે નિમગ્નાં
તીર્થાન્તરે તુ નિજબન્ધુવૃતો જલસ્થઃ ।

સંમજ્જ્ય તત્ર જલમધ્યત એત્ય સ ત્વાં
આલિઙ્ગ્ય  તત્ર ગત એવ સમુત્થિતઃ સ્યાત્ ॥ ૮૪॥

તન્ નો વિદુર્નિકટગા   અપિ તે નનન્દૃ
સ્વસ્રાદયો ન કિલ તસ્ય સહોદરાદ્યાઃ ।

જ્ઞાત્વાહમુત્પુલકિતૈવ સહાલિરેત-
ચ્ચાતુર્યમેત્ય લલિતાં પ્રતિ વર્ણયામિ ॥ ૮૫॥

ઉદ્યાનમધ્યવલભીમધિરુહ્ય તત્ર
વાતાયનાર્પિતદૃશં   ભવતીં  વિધાય ।

સન્દર્શ્ય તત્પ્રિયતમં સુરભીર્દુહાનં
આનન્દવારિધિમહોર્મિષુ   મજ્જયાનિ ॥ ૮૬॥

ગત્વા મુકુન્દમથ  ભોજિતપાયિતં તં
ગોષ્ઠેશયા તવ દશાં નિભૃતં નિવેદ્ય ।

સઙ્કેતકુઞ્જમધિગત્ય પુનઃ સમેત્ય
ત્વાં જ્ઞાપયાન્યયિ તદુત્કલિકાકુલાનિ ॥ ૮૭॥

ત્વાં શુક્લકૃષ્ણરજનીસરસાભિસાર
યોગ્યૈર્વિચિત્રવસનાભરણૈર્વિભૂષ્ય     ।

પ્રાપય્ય કલ્પતરુકુઞ્જમનઙ્ગસિન્ધૌ
કાન્તેન તેન સહ તે કલયાનિ કેલીઃ ॥ ૮૮॥

હે શ્રીતુલસ્યુરુકૃપાદ્યુત તરઙ્ગિણી  ત્વં
યન્મૂર્ધ્નિ  મે ચરણપઙ્કજમાદધાઃ સ્વમ્ ।

યચ્ચાહમપ્યપિબમમ્બુ મનાક્ તદીયં
તન્મે મનસ્યુદયમેતિ મનોરથોઽયમ્ ॥ ૮૯॥

ક્વાહં પરશતનિકૃત્યનુબિદ્ધચેતાઃ
સંકલ્પ એષ સહસા ક્વ સુદુર્લભાર્થે ।

એકા કૃપૈવ તવ મામજહત્યુપાધિ
શૂન્યૈવ મન્તુમદધત્યગતેર્ગતિર્મે ॥ ૯૦॥

હે રઙ્ગમઞ્જરિ  કુરુષ્વ મયિ પ્રસાદં
હે પ્રેમમઞ્જરિ કિરાત્ર કૃપાદૃશં સ્વામ્ ।

મામાનય સ્વપદમેવ વિલાસમઞ્જ-
ર્યાલીજનૈઃ સમમુરીકુરુ દાસ્યદાને ॥ ૯૧॥

હે મઞ્જુલાલિ નિજનાથપદાબ્જસેવાં
સાતત્યસમ્પદતુલાસિ મયિ પ્રસીદ ।

તુભ્યં નમોઽસ્તુ ગુણમઞ્જરિ માં દયસ્વ
મામુદ્ધરસ્વ રસિકે રસમઞ્જરિ ત્વમ્ ॥ ૯૨॥

હે ભાનુમત્યનુપમપ્રણયાબ્ધિમગ્ના
સ્વસ્વામિનોસ્ત્વમસિ માં પદવીં  નય સ્વામ્ ।

પ્રેમપ્રવાહપતિતાસિ લવઙ્ગમઞ્જ -
ર્યાત્મીયતામૃતમયીં  મયિ ધેયિ દૃષ્ટિમ્ ॥ ૯૩॥

હે રૂપમઞ્જરિ સદાસિ નિકુઞ્જયૂનોઃ
કેલિકલારસવિચિત્રિતચિત્તવૃત્તિઃ ।

ત્વદ્દત્તદૃષ્ટિરપિ યત્સમકલ્પયં તત્-
સિદ્ધૌ તવૈવ કરુણા પ્રભુતામુપૈતુ ॥ ૯૪॥

રાધાઙ્ગ  શશ્વદુપગૂહનતસ્તદાપ્ત
ધર્મદ્વયેન તનુચિત્તધૃતેન દેવ ।

ગૌરો દયાનિધિરભૂરપિ નન્દસૂનો
તન્મે મનોરથલતાં સફલીકુરુ ત્વમ્ ॥ ૯૫॥

શ્રીરાધિકાગિરિભૃતૌ લલિતાપ્રસાદ
લભ્યાવિતિ વ્રજવને મહતીં  પ્રસિદ્ધિમ્ ।

શ્રુત્વાશ્રયાણિ લલિતે તવ પાદપદ્મં
કારુણ્યરઞ્જિતદૃશં મયિ હા નિધેહિ ॥ ૯૬॥

ત્વં નામરૂપગુણશીલવયોભિરૈક્યા-
દ્રાધેવ ભાસિ સુદૃશાં સદસિ પ્રસિદ્ધા ।

આગઃશતાન્ ન ગણયન્ત્યુરરીકુરુષ્વ
તન્માં વરાઙ્ગિ  નિરુપાધિકૃપે વિશાખે ॥ ૯૭॥

હે પ્રેમસમ્પદતુલા વ્રજનવ્યયૂનોઃ
પ્રાણાધિકાઃ પ્રિયસખાઃ પ્રિયનર્મસખ્યઃ ।

યુષ્માકમેવ ચરણાબ્જરજોઽભિષેકં
સાક્ષાદવાપ્ય સફલોઽસ્તુ મમૈવ મૂર્ધા ॥ ૯૮॥

વૃન્દાવનીયમુકુટ વ્રજલોકસેવ્ય
ગોવર્ધનાચલગુરો હરિદાસવર્ય ।

તત્સન્નિધિસ્થિતિયુષો મમ હૃત્શિલાસ્વ-
પ્યેતા મનોરથલતાઃ સહસોદ્ભવન્તુ ॥ ૯૯॥

શ્રીરાધયા સમં તદીયસરોવર ત્વત્-
તીરે વસાનિ સમયે ચ ભજાનિ સંસ્થામ્ ।

ત્વન્નીરપાનજનિતા મમ તર્ષવલ્લ્યઃ
પાલ્યાસ્ત્વયા કુસુમિતાઃ ફલિતાશ્ચ કાર્યાઃ ॥ ૧૦૦॥

વૃન્દાવનીયસુરપાદપ યોગપીઠ
સ્વસ્મિન્ બલાદિહ નિવાસયસિ સ્વયં યત્ ।

તન્મે ત્વદીયતલસ્તસ્થુષ એવ સર્વ
સઙ્કલ્પસિદ્ધિમપિ સાધુ કુરુષ્વ શીઘ્રમ્ ॥ ૧૦૧॥

વૃન્દાવનસ્થિરચરાન્ પરિપાલયિત્રિ

stavAmRRitalaharIsangraha.pdf 59



શ્રીસ્તવામૃતલહરી

વૃન્દે તયો રસિકયોરતિસૌભગેન ।
આઢ્યાસિ તત્કુરુકૃપાં ગણના યથૈવ
શ્રીરાધિકાપરિજનેષુ મમાપિ સિદ્ધેત્ ॥ ૧૦૨॥

વૃન્દાવનાવનિપતે જય સોમ સોમ
મૌલે સનન્દનસનાતનનારદેડ્ય ।

ગોપીશ્વર વ્રજવિલાસિ યુગાઙ્ઘ્રિપદ્મે
પ્રીતિં  પ્રયચ્છ નિરુપાધિ નમો નમસ્તે ॥ ૧૦૩॥

હિત્વાન્યાઃ કિલ વાસના ભજત રે વૃન્દાવનં પ્રેમદં
રાધાકૃષ્ણવિલાસવારિધિરસાસ્વાદં ચેત્વિન્દથ ।

ત્યક્તું શક્નુથ ન સ્પૃહામપિ પુનસ્તત્રૈવ હૃદ્વૃત્તયો
વિશ્રદ્ધાઃ શ્રયત મમૈવ સતતં સઙ્કલ્પકલ્પદ્રુમમ્ ॥ ૧૦૪॥

ઇતિ શ્રીવિશ્વનાથચક્રવર્તીઠક્કુરવિરચિતઃ શ્રીસઙ્કલ્પકલ્પદ્રુમઃ સમ્પૂર્ણઃ ।

(22) Nikunjakelivirudavali ॥ (૨૨) નિકુઞ્જકેલિવિરુદાવલી ॥

(૧)
નિકુઞ્જકેલીવિરુદાવલીયં
નિકુઞ્જકેલીરસિકપ્રસાદમ્ ।

સ્વકીર્તિનૈપુણ્યજુષે    પ્રદત્તે
સ્વકીર્તિનૈપુણ્યપુષે   જનાય ॥ ૧॥

શ્રીકૃષ્ણલીલા હૃદયં પુનાતુ મે
લીલા ચ યા પ્રેમરસાનુભાવિની ।

રસશ્ચ કાન્તાપરિશીલિતોઽસ્તિ યઃ
કાન્તા ચ યા ગોકુલયૌવતાગ્રણીઃ ॥ ૨॥

વ્રજયુવતિજનૈકપ્રાણબન્ધોરમુષ્ય
સ્મરવિલસિતમેવોત્કર્ષમાહુઃ  કવીન્દ્રાઃ ।

ભવકમલભવાદ્યૈઃ સ્તાવકૈઃ પ્રથ્યમાનં
ન પુનરનુપમં તત્પારમૈશ્વર્યમુચ્ચૈઃ ॥ ૩॥

પ્રથિતમપિ વદાન્યં રાધિકે માં તવાલ્યઃ
કથમધરસુધાયાસ્તસ્કરં તા બ્રુવન્તિ ।

પિબ પિબ મુખચન્દ્રં તત્સ્વયં મે નિકામં
ત્વમિતિ રહસિ શંસન્ શં સ કૃષ્ણસ્તનોતુ ॥ ૪॥

(૨)
ચણ્ડવૃત્તસ્ય નખે માતઙ્ગખેલિતમ્  ૨
ગોકુલાનન્દ શીલિતામન્દ ચાતુરીપુઞ્જ માધવીકુઞ્જ ।

ભાજિમાતઙ્ગ  ગામિનીસઙ્ગ  શાલિતારઙ્ગ  રાજિતાનઙ્ગ  ।
કૌતુકાસઙ્ગ  ભારભાગઙ્ગ  રાગિતારઞ્જિ યૌવતાસઞ્જિ ।
ધીરતાગઞ્જિ ચાપલાવ્યઞ્જિ કૈતવાભ્રાન્ત શોણનેત્રાન્ત ।
શાયકાક્રાન્ત ભાવિનીસ્વાન્તર્ભાવિતાનન્ત કેલિસામન્ત ।
રેચિતોદન્ત રાધિકાદન્ત દંશનાખણ્ડ માધુરીષણ્ડ ।
ખેલિતાપાઙ્ગ  નીરદાભાઙ્ગ  રાધિતાશ્રાન્ત કન્દરાધ્વાન્ત ।
નીલચેલાઞ્ચિ કામિનીકાઞ્ચિ મોચનોદીર્ણ સમ્મદાકીર્ણ ।
શેમુષીશીર્ણ વામતાભીર્ણ ખેદ સમ્પૂર્ણ વૈદુષી તૂર્ણ ।
કામસંરમ્ભ સઙ્ગરારમ્ભ  જાત રોમાઞ્ચ પાહિ ભો માં ચ ॥ ૫॥
॥ ધીર ॥
ઉદ્યન્નખાઙ્કહરિણાઙ્કરુચા સુચારુ
ખેલાપરં કુચરથાઙ્ગયુગં  સુકણ્ઠ્યાઃ ।

સ્વાગાધહૃત્સરસિ સાધુ નિમજ્જયંસ્ત-
દુન્મજ્જયન્ સ રસિકો મુદમાદધાતુ ॥ ૬॥

સઙ્ગત  સદનઙ્ગજ  મદ
રઙ્ગ  તરલદઙ્ગ  ગરલ
શ‍ૃઙ્ગ  રુચિરભૃઙ્ગ  સુચિર
ગુઞ્જન ચણકુઞ્જશરણ
કઞ્જનિચય ગઞ્જનશય ॥ ૭॥
॥ વીર ॥

(૩)
વીરભદ્રઃ ૩
કન્દર્પદર્પકકુચાદ્રિવિમર્દભીતિ
સંવિગ્નકૌસ્તુભભટશ્રિતકણ્ઠપાર્શ્વઃ ।

કાન્તાતિનિઃશ્વસિતધૂસરિતાધરશ્રીઃ
કૃષ્ણો મુદં નયનયોર્મમ શં તનોતુ ॥ ૮॥

યુઞ્જદ્ગુઞ્જદ્ભ્રમરકલિતકલ
ભવ્યસ્તવ્યસ્થલસરસિજદલ ।

માલ્યસ્વાલ્યર્પિતરતિરસકર 
રઙ્ગત્રઙ્ગદ્રસનયુવતિવર   ।
દીવ્યન્નીવ્યન્તિકવિનિહિતપુરુ
વામ્યક્લામ્યદ્બલકરબલદુરુ ।
હર્ષોત્કર્ષોત્પુલકહૃદયનટ
શમ્ભસ્તમ્ભસ્ફુરિતજઘનતટ ।
કાઞ્ચિપ્રાઞ્ચિસ્વનિતજનિતસુખ
મન્દસ્પન્દસ્વલકલલિતમુખ ।
નૃત્યશ્રિત્યર્થકશુભમણિસર
સદ્યઃપ્રદ્યત્પ્રખરનખરશર ।
ભિન્નસ્વિન્નસ્તનયુગનવઘટ
સક્તસ્રક્તર્જકસુપદકભટ ।
રત્યુદ્ધત્યુચ્ચલિતચિકુરચય
શસ્તસ્રસ્તપ્રવરકુસુમમય ।
તલ્પસ્વલ્પસ્વનનવલયધર
કમ્પોત્કમ્પોત્તરલસુતનુકર ।
વેષ્ટસ્વેષ્ટસ્મરવિલસિતમદ
મત્તપ્રત્તસ્વજનહૃદયમુદ ।
ભીષ્ટશ્રીષ્ટસ્વપઘનરદબલ
દષ્ટસ્પષ્ટપ્રભસદધરદલ ।

કાન્તસ્વાન્તપ્રણયદમમલસ
હૃદ્યક્લિદ્યપ્યતુલકરુણરસ ॥ ૯॥

॥ વીર ॥
કૌસ્તુભવિદલિત સુલલિત
કુઙ્કુમકઞ્ચુકકુચાં  રાધામ્ ।

તદલકમાર્જિતતિલકો 
રમયન્ કૃષ્ણો હૃદિ સ્ફુરતિ ॥ ૧૦॥

સઞ્જાતતન્દ્રાસ્ય કઞ્જાતચન્દ્રાસ્ય
કાશ્મીરજન્માદિરશ્મીરસમ્માદિ ।

ઘર્મોચિતાનલ્પનર્મોચિતાકલ્પ
કુઞ્જે લસાનન્દ પુઞ્જે રસાશન્દ ॥ ૧૧॥

॥ વીર ॥

(૪)
પુરુષોત્તમઃ ૪
પ્રિયાયા ગચ્છન્ત્યાઃ સ્વયમનુપલબ્ધો વનપથં
પરિષ્કુર્વન્ પુષ્પૈર્ઘનવિટપવલ્લીર્વિઘટયન્   ।

સ્વપાણિભ્યાં લુમ્પન્ નિજચરણચિહ્નં ચલતિ ય-
સ્તદગ્રે તં નૌમિ પ્રણયવિવશં ત્વાં ગિરિધરમ્ ॥ ૧૨॥

ધરણીક્લમહારિક્રિય
રમણીવ્રજકેલિપ્રિય ।
લલિતોદ્ભટવેણુસ્વર
વલિતોત્કટકામજ્વર ।
દલિતાન્વિતલોકત્રપ
વનિતાસ્મૃત ભો ભદ્રપ ।
કમલાર્ચિતપાદદ્યુતિ 
પટલાદ્રિતશોકશ્રુતિ
યુગલોચ્ચલનીપસ્ફટન્-
મુકુલોજ્જ્વલરૂપછટ ।
ચપલાપ્રભચેલદ્વય
મહિલાર્પિતહેલસ્મય   ।
સરસેક્ષણકોણક્રમ
રભસેક્ષકલોકભ્રમ ।
જનકાશ્રિતવેદક્રમ
શમકાચ્યુતશીલશ્રમ ।
કણિકાર્જિતમાધુર્ય   સ
દનિકાદ્ભુતરોચિર્લસ ।
પુરુષોત્તમ ચેતઃસ્થિત
મરુષો વ્રણમાશુ સ્મૃત
ચરિતો ધ્રુવમેવ દ્રુતં
અભિતોઽર્દસિ નાથ દ્રુત

મનસાં પ્રણયેન ત્વયિ
મમ સાંપ્રતમીશ ત્વયિ
ભવતાદ્રતિરીતિર્મતિં
અવતાત્તવ નામશ્રુતિ-
રમિતાર્થકલીલસ્વરં
અમિતાર્થદ મામુદ્ધર ॥ ૧૩॥
॥ વીર ॥
ઉરોજાન્તર્લગ્નાં મમ દૃશમિયં વીક્ષ્ય ચકિતં
પરિસ્રસ્તં ચેલાઞ્ચલમધિશિરો ન્યસ્ય સુમુખી ।

પિધત્તે કઞ્ચુક્યાવૃતમપિ કુચં તદ્ગતમનો
મણિં  મે સમ્પ્રાપ્યેત્યુદિતસુબલો નોઽવતુ હરિઃ ॥ ૧૪॥

વિમલજલદસુભગસુષમ
વિજિતચપલવસનકુસુમ ।
સદૃશમૃદુલગજકભુજક
ચિકુરરચિતશિખિજદલક ।
રસિકયુવતિહૃદયકલન
ચટુલનયનમદિરમિલન ।
રુચિરવદનમધુરહસિત
કથિતનિખિલસુરતચરિત ।

લલિતચરણકમલચલન
વિલસ સુતનુવિતનુવલન ॥ ૧૫॥

॥ ધીર ॥

(૫)
અચ્યુતઃ ૫
કર્ણાધ્વગામ્યતનુનર્મશલાકયૈવ
વિદ્રાવ્યચારુરદનચ્છદગાઢમુદ્રામ્ ।

નિષ્કાસિતાં સ્મિતસુધાં પ્રસભં રમણ્યાઃ
કૃષ્ણઃ સ્વનેત્રચષકેણ પિબન્મુદે સ્યાત્ ॥ ૧૬॥

જય જય શીલપ્રિય જલધીલ
સ્વરઘનનીલદ્યુતિધર કીલ
સ્તુત પુરુલીલ પ્રણયનિમીલત્-
ત્રપતરુલીલ શ્રુતિપરિશીલન્-
નવમુરલીકપ્રબલદલીક
પ્લુતજનભીકપ્રકટતટીક
પ્રમદવતીકસ્થિતસુપટીક-
ર્ષકરજનીપસ્વકિરનદીપ ।
પ્રણુતસમીપસ્ફુટદલનીપ
સ્તૃતતટદેશ પ્રથિતવરેશ
પ્રગતસુકેશપ્રવર નિશેશ ।
પ્રતિમવિશેષ પ્રભૃતવિશેષ
પ્રભશુભવેશ વ્રજમહિલેષ ।
ચલિતસુચેલ સ્તનયુગખેલન્-
નયનસુવેલ સ્મૃતરતિવેલ ।
સુહૃદતિવેલપ્રતતનિશાત
સ્મરશરજાતપ્રજરનિપાત ।
પ્રબલવિઘાતપ્રચલિતદેહ
શ્રિતરતગેહ ત્વમઘહરેહ ।
સ્ફુત હૃદિ મે હ ॥ ૧૭॥
॥ વીર ॥
મયિ ક્ષિપ્ત્વાપાઙ્ગં  કુચકનકશમ્ભું સ્મિતસુધા
સુધારાભિઃ કાન્તે! સ્નપયસિ ન કિં  પૂજયસિ તમ્ ।

પ્રકામં કામાયાચ્યુતકરસરોજેણ સુદતી-
ત્યુપાગચ્છન્ જલ્પન્વિલસતુ સ રાધારતિસખઃ ॥ ૧૮॥

વૃન્દાવનનગવૃન્દાધિકલવ
કુઞ્જાલયચર ગુઞ્જામણિસર ।

કઞ્જાતુલમદગઞ્જામલપદ
કાન્તાકુચશય માં તારય જય ॥ ૧૯॥

॥ ધીર ॥

(૬)
તુરઙ્ગઃ  ૬
પૃષ્ઠીકૃત્ય પ્રયાન્ત્યા દ્રુતમયમધુનૈવાગ્રતો રોત્સ્યતે માં
ઇત્યાશ્વાસં દધત્યા હૃદિ બત સુતનો રક્ષિણી તે પદાબ્જે ।

પ્રાભૂતાં નૈવ ગન્તું કથમપિ પુરતો નાપિ પૃષ્ઠં દ્રુતો વે-
ત્યાકુઞ્ચન્ત્યા નિતમ્બત્વિષિ ધૃતનયનો માધવો માં ધિનોતુ ॥ ૨૦॥

સુન્દરમુખ શશિબિમ્બક કુન્દનિવિડ મદડિમ્બક
દન્તપટલ લસદમ્બુજ શન્તમકર શુભકમ્બુજ
લઙ્ગિમભર  પરિકુણ્ઠક રઙ્ગિમધુરતરકણ્ઠક  ।
સઙ્ગતયુવતિકદમ્બકરઙ્ગતરલિતહૃદમ્બર   ।
લુઞ્ચનચતુરદૃગઙ્ગન  કુઞ્ચનવિલસિતરઙ્ગણ
વઞ્જુલકુસુમસુરઞ્જિત મઞ્જુલકચભરગઞ્જિત
ચઞ્ચલમધુકરમણ્ડલ સઞ્ચલદલકસકુણ્ડલ ।
મન્દહસિતલસદિન્દિરશન્દચરિતગુણમન્દિર ।
દણ્ડિતસમદમતઙ્ગજ  મણ્ડિતગતિવલદઙ્ગજ  ।
કમ્પરુચિરરુચિનિન્દિત શંપસુતનુમતિસન્દિત ।
દમ્ભવિષમજનવઞ્ચક શમ્ભદમન શરપઞ્ચક
ખણ્ડિતહૃદતનુ સાગરપણ્ડિતરતિસુહૃદઙ્ગર  ।
બમ્ભ્રમદલિવરલમ્ભિત સમ્ભ્રમસુદૃગભિરમ્ભિત ।
સઙ્ગમસદલિકકઙ્કણ  મઙ્ગલચલકરકઙ્કણ
ડિણ્ડિમરણિતનિરન્તરચણ્ડિમકલિતમુદન્તર ।
નન્દહૃદયમકરન્દક શન્દયવિપિનપુરન્દર ॥ ૨૧॥
॥ વીર ॥
નટચ્ચટુલલોચનાઞ્ચલવિલાસવલ્ગુશ્રિયં
સ્વચિલ્લિવરવલ્ગનગ્લપિતધૈર્યચર્યાભરામ્ ।

નવપ્રણયસમ્ભૃતસ્મિતસુધાપિધાનાકુલાં
નિજપ્રણયિણીં સ્મરન્ સપુલકો હરિઃ પાતુ નઃ ॥ ૨૨॥

જય ચારુવેષ નય નાગરેશ
શયનીતતાલમયરાગજાલ ।

ધરવેણુદૂતવરસાધુધૂત
વનિતાભિમાનજનિતાતિમાન ॥ ૨૩॥

॥ વીર ॥

(૭)
તિલકમ્ ૭
જીયાદ્ધરિઃ સ્વમુરલીપરિગીતપીત
પાતત્રપામ્બુસરસીઃ સરસીરુહાક્સીઃ ।

શૂન્યાન્તરા ગતબલા અપિ તાઃ પ્રકૂર્વન્-
પૂર્ણા નિજાધરસુધારસુધારસેન ॥ ૨૪॥

ચટુલમધુપમદકુણ્ઠકસદલક ।
વિમલજલદરુચિલુણ્ઠકદમનક
મૃદુલસુરભિદલગુમ્ફકસુલલિત
કુલવરતનુધૃતિલુમ્પકવિહસિત ।
હઠભરકુચપટકુઞ્ચનવિકલિત
યુવતિનયનકટુકુઞ્ચનકવલિત ।
કરકરધુનનવિશઙ્કટકલહજ
વિતતપુલકકુલકઙ્કતમલયજ
મૃગમદઘુસૃણસુગન્ધિતપરિસર
વનગતમદનમુદન્ધિતમધુકર
નિકરરણિતરતિમઙ્ગલમયરવ
વિવૃતસુરતરસરઙ્ગલસુખનવ
વિતનુસમરપુરુદમ્ભપટિમધર
સુતનુનિવિડપરિરમ્ભ રસિકવર ।
જનિતમણિતમણિકઙ્કનકણદતિ
રભસરમણગતશઙ્કચિકુરતતિ
મિલિતનટનઝષકુણ્ડલવિસૃમર
રુચિભરવરકરિશુણ્ડસદૃશકર ।
નિજપરિચરણરતં જનમિમમતિ
કૃપય નિખિલગુણરઞ્જનરતિપતિ

શતમતિમથનકૃદઙ્ગસુષમ  જય
મનસિજવલિતતરઙ્ગચરિતમય  ॥ ૨૫॥
॥ વીર ॥
રતિરણઘનઘર્માક્રાન્તસિન્દૂરપઙ્ક
શ્રિતવદલકમાલાસક્તભાલં પ્રભાલમ્ ।

યુવતિરદનકીર્તિખ્યાપિ  બિમ્બાધરહૃન્-
મમ કલયતુ કૃષ્ણસ્યાસ્યચન્દ્રં સ્વતન્ત્રમ્ ॥ ૨૬॥

ત્વં ગતશઙ્કિતરઙ્ગતરઙ્ગિત 
કુન્દસુસત્તમદન્તવસન્તમ ।

વઞ્જુલકુઞ્જકમઞ્જુલગુઞ્જક
સઞ્જયરઞ્જકકુઙ્કુમપઙ્કક  ॥ ૨૭॥

॥ વીર ॥
નિત્યં યાતિ યથાયથા કુચયુગં પીતત્વમુત્તુઙ્ગતાં
ચોલિં  પ્રાપ્ય તનુત્વમૃચ્છતિ તથાસ્યાર્ધાવૃતૌ યોગ્યતામ્ ।

કાન્તે કુપ્યસિ તત્પ્રસાધનકૃતે સખ્યૌ વૃથા હૃષ્ટતાં
અક્ષ્ણોર્મે કલયેતિ કૃષ્ણભણિતં જાગર્તુ મે ચેતસિ ॥ ૨૮॥

(૮)
ચણ્ડવૃત્તસ્ય વિશિખે પદ્મમ્ ૮
જય લવમાત્રસ્વવિરહદાત્ર
પ્રદિતસુગાત્ર વ્રજમહિલાત્ર ।
ગ્રહપતિકન્યાતટલસદન્યા
પ્રતિમસુધન્યા યતનતવન્યા
સુહૃદલકાન્તાલિપટલકાન્તા
લિકનિજકાન્તામિલનરતાન્તા ।
રતિરણરઙ્ગોદયકુચસઙ્ગો 
પણપરિભઙ્ગોદિતવદનઙ્ગો 
રુશરનખાઙ્કકલિતશશાઙ્કા
વલિવલિતાઙ્કાધૃતહરિણાઙ્કા

નનસુદૃગુલ્લાસકપરિફુલ્લા
ચટુલમરુલ્લાલિતભુજમલ્લા
હિતપરિવેષ્ટપ્રણયસુખેષ્ટ
પ્રવલદકષ્ટસ્વરદનદષ્ટ
પ્રમદવતી દ્રાગુદિતસુધાર્દ્રા
ચરિતમિહાર્દ્રા વહમતિ મુદ્રા
વિતહૃદિ યુઞ્જેઽરુણતરગુઞ્જે
લિતનવકુઞ્જે રુવદલિપુઞ્જે ॥ ૨૯॥
॥ વીર ॥

(૯)
વઞ્જુલમ્ ૯
શ્રીરાધેક્ષણસખ્યલક્ષણરસસ્વારાજ્યમત્યુર્જ્જિતં
પ્રાપ્ય સ્વૈરમલં ગતો યદધરો ભ્રાજિષ્ણુતાં જિષ્ણુતામ્ ।

નાથ ન્યક્કુરુતામયં તવ તતઃ સખ્યાલિદૃઙ્મોદનો
મત્તાલિશ્રિતબન્ધુજીવક યશઃપુઞ્જ નિકુઞ્જેશ્વર ॥ ૩૦॥

કુઞ્ચિતકચવિરચનધૃતચમ્પક
લુઞ્ચિતમણિસરસદતનુકમ્પક ।

રઞ્જિતયુવતિસુરતરસલમ્પટ
ગઞ્જિતતડિદભિનવરુચિસમ્પટ ॥ ૩૧॥

॥ વીર ॥
સ્નાતોત્થિતાં કલિતરઞ્જિતચીનચીર
પાણિદ્વયોદ્ધુતકચાં ચકિતામકુર્વન્ ।

કાન્તાં હરિર્જયતિ વલ્લિદલાવૃતોઽસ્યા
વક્ષોજકક્સસુખવીક્ષણસક્ષણાત્મા ॥ ૩૨॥

વિલસ વિશઙ્કત ભુજગતસઙ્કત
જગદતિરઙ્ગલચરિતસુમઙ્ગલ   ।
શશધરગઞ્જક મુખરુચિરઞ્જક
કુરુવકમઞ્જુલવિકસિતવઞ્જુલ ।

કુસુમસુમણ્ડિત શુચિરસપણ્ડિત
તનુરુચિદણ્ડિત જલધરખણ્ડિત ।
તડિદતિસુન્દરવસન પુરન્દર
ધનુરતિનિન્દકચલશિખિચન્દ્રક
નિચયકરમ્બિતકચભરલમ્બિત
મણિસરકમ્પકધૃતનવચમ્પક ।
કલિતવિકસ્વરકલગવલસ્વર
સુતનુજનસ્ખલદુપજઘનસ્થલ ।
પરિહિતનીવ્યભિહિતમદન વ્યભિચરિત
જવસ્ફુરદતિખરનિષ્ઠુર  ।
ગુરુજનગર્જનકટુમુખતર્જન
કૃતગતિવર્જનવલદુપસર્જન ।
પિશુનવિસૃત્વરપુરુવલિતજ્વર
શમનકૃતક્રમધૃતયુવતિભ્રમ ।
કલપદસઞ્ચિતચતુરિમવઞ્ચિત
કટુતરદુર્જનભવનસમર્જન ।
કલિતસુતલ્પકવિલસદનલ્પક
મધુરિમસન્ધિતમદનમુદન્ધિત ।
વરતનુકઙ્કિતકુચયુગટઙ્કિત
ભુજપરિરમ્ભણરુતમણિકઙ્કણ
ચપલિમલમ્ભનજનિતવિકમ્પન ॥ ૩૩॥
॥ વીર ॥
વિકચયદપિ રાધાનેત્રનીલોત્પલાન્તં
સ્મિતસિતરુચિબિમ્બં સમ્ભ્રમાદુજ્જિહાનમ્ ।

વ્યનમયદથ સા પ્રાચૂકુચત્તત્તદૈવે-
ત્યુદિતમનુ સ જીયાત્કુન્દવલ્લ્યા  મુકુન્દઃ  ॥ ૩૪॥

જય કમલાગોચરપરભાગો
ચિતનવરાગોપનતકલાગો
પનચલરામામુખવિધુધામા
મૃતકલનામાદિતનવદામા ॥ ૩૫॥

॥ વીર ॥
નૃત્યાન્તે ધૃતગર્વમુદ્ધતસખિપ્રોત્તેજનાત્સ્વં હઠા-

જ્જેતું દૃગભિનેષ્યમાણનટનાવેશાપ્તશોભાં પ્રિયામ્ ।
કાઞ્ચીકઞ્ચુકગાઢબન્ધકષણાસંસક્તપાણિદ્વયાં
પશ્યન્ સ્વાક્ષિયુગં હરિઃ સફલયન્ દિશ્યાત્સ મે વાઞ્છિતમ્ ॥ ૩૬॥

(૧૦)
બકુલભાસુરમ્ ૧૦
જય જય પિઞ્છમુકુટ રસસાગર સાગરસાભૂષણપદકેતન
કેતનકલ્પનિકુઞ્જમહારત હારતરલતરતાપ્રતિપાદક ।
પાદકમલવરલાસ્યવિલાસક લાસકલાકૌતુકમુદિતાન્તર
તાન્તરમિતતરુણીમુખમાર્જન માર્જન પરકરકમલસુખાતુલ ।
ખાતુલવનિતાવૃન્દવિમોહન મોહનદીપ્લાવિતભવનારદ ।
નારદશાપ્રાર્થકકમલાસન લાસનચરણાબ્જપરાગક ।
રાગકલાસ્વરમૂર્ચ્છનસઞ્ચય સઞ્ચયનાશ્રિતસર્વવિલક્ષણ
લક્ષણમયમુરલીપરિશીલક શીલકલિતગુણમણિપદપર્વત ।
પર્વતરલરમણીક્ષણનિર્વૃત નિર્વૃતનર્મવિલાસહસપ્રિય ।
સપ્રિયભૃઙ્ગીસ્તુતનવમાલક  માલકદમ્બકમઞ્જુલરૂપક ।
રૂપકરમ્યકવિત્વકવીલિત વીલિતશિખરિતટાપ્તમહારસ ।
હારસહિતકુચકઞ્ચુકઘટ્ટક ઘટ્ટકલહખણ્ડિતસુસતીવ્રત ।
તીવ્રતમઃશમકાઙ્ગસદામદ  દામદરાન્દોલનગતિવિભ્રમ ।
વિભ્રમદન્તરુદિતબહુસમ્ભ્રમ સમ્ભ્રમવિશ્લથનીવિવધૂજન ।
ધૂજનકેક્ષણકોણવિનોદન નોદનચિત્રચરિત્રવિરાજન ।
રાજનટોપમકૌસ્તુભકન્ધર કન્ધરસુન્દરગોકુલજીવન ।
જીવનજાક્ષસમસ્તસભાજન ભાજનકુઞ્જગૃહશ્રિતદેવન
દેવ નમો ભવતે ભયભેદન ॥ ૩૭॥
॥ વીર ॥
મધુરહસિતવિદ્યાદ્રાવિતાશેષનારી
ધૃતિકઠિનભુજાઙ્ગીસઞ્ચયઃ  શં ચિકીર્ષુઃ ।

શિશિરતરદૃગમ્ભોજાઞ્ચલેનામૃજંસ્તાઃ

સ રસયતુ મુકુન્દઃ  કુન્દદામાભિરામઃ  ॥ ૩૮॥
કલિતમુખતાન લલિતસુખગાન
જનિતમતિમોહ વનિતરતિદોહ ।

ચલદમલમાલ જલદસમભાલ
નય ચતુરશીલ જય મધુરલીલ ॥ ૩૯॥

॥ વીર ॥
મુખચરણમેકં કમ્પયન્ લમ્પટત્વં
દધદધિતરુગાત્રં ધરયંશ્ચારયન્ સ્વમ્ ।

નિજતનુમનુ નેત્રં વલ્લિગૂઢામ્બુજાક્ષી
હસિતદૃશિ ચ યુઞ્જન્ કુઞ્જનાથઃ સ જીયાત્ ॥ ૪૦॥

(૧૧)
બકુલતુઙ્ગમ્  ૧૧
ઉલ્લસ મુકુન્દ  કુન્દવનમાલ  માલમદહારિ હારિરુચિકાય ।
કાયનવિહાર હારલતિકાન્ત કાન્તમણિરાજરાજદુપકણ્ઠ
કણ્ઠ કમલાસ્ય લાસ્યકૃતભૂષ ભૂષણહગાન ગાનવધિમોદ ।
મોદય ભદક્ષ દક્ષમતિનાર્ય નાર્યપથસત્વસત્વરહૃદિષ્ટ
દિષ્ટમહિલાગ લાગપરભાગ ભાગમલધીલધીલલિતલોક
લોકનન્દભાલ ભાલવિધુબિમ્બ બિમ્બસુભગોષ્ઠ ગોષ્ઠપસમુદ્ર ।
મુદ્રવરચન્દ્ર ચન્દ્રરસચિત્ર ચિત્રકકપોલ પોલવનહાસ
હાસસહચારિ ચારિમસદન્ત દન્તરુગકન્દ કન્દરસુપર્વ ।
પર્વતવિલાસ લાસકમહેશ હે શરણ દેવ નાથ ॥ ૪૧॥
ઉન્નીતવામકરપદ્મ ધૃતાગ્રશાખાં
રાધાં વિલોક્ય કુસુમપ્રચયૈકતાનામ્ ।

પશ્ચદ્વિવર્તિતમુખીં    સહસા વિધિત્સુ-
ર્વંશીં  સ્વરન્ જયતિ ગૂઢતનુર્મુકુન્દઃ  ॥ ૪૨॥

નીરદપુઞ્જ શ્રીધરગુઞ્જ
ભાસુરભૃઙ્ગ  ક્ષ્માધરશ‍ૃઙ્ગ
સ્થાતુલસન્તસ્ત્વામભજન્ત ॥ ૪૩॥

॥ નાથ ॥
પાણિર્મેઽત્ર મદીયકિઙ્કિણિસખઃ ચોકૂયતે તેન કિં
સદ્યઃ સુન્દરિ કિઙ્કિણીમનુ નિજાં શાશઙ્કમાનેક્ષસે ।

જેઘ્રિયે કમલં વિકાસ્ય તવ કિં  ચોકુપ્યતે વા મુખં
સાક્ષાદિત્યતિમઞ્જુલા તવ હરે વાણી વ્રજે ભ્રાજતામ્ ॥ ૪૪॥

અથ ચણ્ડવૃત્તસ્ય સામાન્યભેદઃ
વેણુધ્વાનક ધેનુસ્વાનક
સારપ્રીતિદ સારશ્રીમદ ।
ધામશ્યામલ ભામધ્યાનલ
ગોપસ્ત્રીકૃતકોપ શ્રીડિત ।
હાસપ્રોદિત રાસત્રોટિત
માનશ્લેષણ દાનસ્વેષણ ।
દામભ્રાજિત કામપ્રામૃત
ખેલક્લેશદ હેલશ્લેષદ ।
બાલક્ષેમદ માલપ્રેમદ
ભાલસ્થાલક જાલક્ષાલક ।
હારિસ્વેદક વારિક્ષેપક
બાતપ્રાહિત શાતદ્રાગિત ।
ભાતક્ષ્માધર રાતસ્વાદર
લોકખ્યાપિત તોકત્વાવૃત ।
મેઘત્વાયિત હેઽઘત્રાવિત
ગોપવ્રાતક ભો પત્રાનક ।
વાદિત્રારત કાદિત્રનત
લોકસ્થાતુલ શોકવ્યાકુલ ।

ચારુવ્યાપૃત કારુણ્યામૃત
ધાર પ્રીણય સારશ્રીમય ॥ ૪૫॥

॥ વીર ॥
મણિસરમહધારે કૌસ્તુભાનર્ઘ્યદીપે
નિજઃર્દિ  વનમાલાતોરણે ધામ્નિ નિત્યમ્ ।

પરિચય કમલાઙ્કસ્વર્ણસિંહાસનસ્થાં 

અઘહર વરદેવીં  રાધિકાં ત્વં સકામઃ ॥ ૪૬॥
જય કુણ્ડલ રુચિસણ્ડલ
શુભગણ્ડક જગદણ્ડક ।
દવખણ્ડન વરમણ્ડન
રતિપણ્ડિત તનુદણ્ડિત
ઘનમણ્ડલ નવદણ્ડલ ॥ ૪૭॥
॥ દેવ ॥
વદનમધુરિમસદનં ચલનદલનં કરીન્દ્રકીર્તીનામ્ ।
હસિતં સુદૃગભિલષિતં હરતુ હરે મામકં હૃદયમ્ ॥ ૪૮॥

(૧૨)
મઞ્જર્યાં કોરકઃ ૧૨
નીલસરોજકુલસ્તુતકાયક
શીલસમૃદ્ધિજિતાખિલનાયક ।
પીતનપીતનવામ્બર નારદ
ગીતનવોદિતલીલ સદા મદ ।
મારસહસ્રજયિ પ્રભનાગર
સારસલોચન હે ગુણસાગર ।
ચન્દનચિત્રક ચિત્રલલાટક
મન્દનટન્નયનાઞ્ચલહાતક ।
કુણ્ડલતાણ્ડવિતચ્છબિપુઞ્જક
તુણ્ડલસદ્દ્વિજરાજસુગુઞ્જક  ।
હારવિરાજિતતુઙ્ગસદંસક
સારવિલાસભરાવધિશંસક ।
સર્વવિલક્ષણાલક્ષણમણ્ડિત
પર્વવિશેષસમર્પણપણ્ડિત ।
વિશ્વસભાજિતમઞ્જુલતારત
નિશ્વસનોલ્લસદાનમદાનત
તુન્દરમાઙ્કવિરાજદુરઃસ્થલ
સુન્દરકૌસ્તુભરત્નધરસ્થલ ।

નીરદદામદરોર્જિતધૂનન 
ધીરજગદ્વનિતામતિમોહન ।
મત્તમતઙ્ગજનવ્યગતિક્રમ
સત્તમનૂપુરપૂરિતવિભ્રમ ।
નૃત્યકલાતિવિચક્ષણમાદન
કૃત્યકલાપપરાખિલસાધન ।
ધર્મપરાઙ્મુખગોપવધૂધૃત
ભર્મપદાઙદરાવવશીકૃત ।
ચારુતરાબ્જપરાગભરાદૃત
મારુતવેલ્લિતવેલ્લિદલાવૃત ।

ચન્દ્રકશોભિતચૂલસુધામય
મન્ત્રકલસ્વનવંશ વિભો જય ॥ ૪૯॥

॥ વીર ॥
રાધાકટાક્ષમધુપાવલિપીતબન્ધુ
જીવાધરદ્વિગુણિતસ્મિતસીધુપૂરઃ ।

લીલામ્બુજં કરતલેન વિકાશ્ય જિઘ્રન્-
કૃષ્ણઃ સ મે હૃદયગેહમલઙ્કરોતુ ॥ ૫૦॥

પાદપલ્લવભાસરિલ્લવ
નીતખર્વતરૂપપર્વત ।
મારસુસ્તુત કેલિવસ્તુત
નાથસર્વક શેષપર્વક
ચારુવિક્રમ શીલસુક્રમ ॥ ૫૧॥
॥ વીર ॥
વલદ્ઘૂર્ણાપૂર્ણારુણનયનમાકીર્ણચિકુરં
નવાલક્તારક્તાલિકમધરસક્તાઞ્જનરસમ્ ।

પ્રગે રાધાબાધાપ્રકુપિતસખીતર્જિતમલં  
હરિં  યુઞ્જે કુઞ્જે હૃદિ કમપિ ભાવં દધતિ તમ્ ॥ ૫૨॥

(૧૩)
મઞ્જર્યાં ગુચ્છઃ ૧૩
જય કુસુમશાયકોદ્ધતયુવતિરઞ્જિત
પ્રબલતરઘૂર્ણિતારુણનયનગઞ્જિત 
ભ્રમરધૃતબન્ધુજીવરુચિરુચિરાધર
પ્રસરદુરુજૃમ્ભિતહ્નુતિચતુરનાગર  ।
શ્રમસલિલરાજિયાવકસરસભાલક
ક્રમવિવૃતવિશ્વગાલુલિતલલિતાલક ।
પ્રખરનખરાઙ્કિતારુણહૃદયખણ્ડિત
પ્રણયભરવલ્લભાકટુરટનદણ્ડિત ।
ક્રકચનિભચિલ્લિતર્જનબહુલતાધુત
પ્રકટશપથાવલિધ્વનિતનિજસાધુત ।
સ્મરસમરસૂચકલપિતવનદામક
ગ્રથિતબહુચાતુરીપ્રતિવચનસામક ।

દ્રુતમસરલાલિનિર્મિતપટિમવઞ્ચન 
પ્રતનુ મમ ભાવમચ્યુત મનસિ કઞ્ચન ॥ ૫૩॥

॥ વીર ॥
સ્મરસમરવિમર્દામોદમુગ્ધં તવાઙ્ગં
મમકનયનનાસાનન્દમુચ્ચૈર્વ્યતાનીત્ ।

વિતર વિતર ચાટુ પ્રેમગર્ભં પ્રિયોઽસિ
શ્રુતિસુખમિતિ રાધાગીર્ધુતં સ્તૌમિ કૃષ્ણમ્ ॥ ૫૪॥

દૃષ્ટસ્મરમદ સૃષ્ટશ્રમપદ
મૃષ્ટપ્રણિગદ ધૃષ્ટપ્રણયદ ।

સિદ્ધપ્રતિભય વિદ્ધસ્વહૃદય
વૃદ્ધક્લમવિયદૃદ્ધપ્રભ જય ॥ ૫૫॥

॥ વીર ॥
ઇન્દીવરેણ સખિ કર્ણમલઙ્કુરુષ્વે-

ત્યુક્તા નિરઞ્જનમુદીક્ષયતે સ્વનેત્રમ્ ।
તત્ત્વં શ‍ૃણોતિ ન ચ પશ્યતિ રાધિકેતિ
વૃન્દોક્તિતો વિધુરિતો વિધુરસ્તુ ભૂત્યૈ ॥ ૫૬॥

(૧૪)
મઞ્જર્યાં ગન્ધઃ ૧૪
ધૃષ્ટવર માનદવ હેતિભર દુનનવ
નીરરુહચારુમુખ રાધાધૃતખેદસુખ
મઞ્જુપદચાટુચયભાગુદિતશીલમય
લીલ નિજતાપગણસૂચિસમુપક્રમણ
સાધુચરિતાલિકૃત શાન્તસુદૃગઙ્ઘ્રિધૃત
ચૂડવનિતાસ્રજલસિક્તકુચકુમ્ભતલ
માર્જિશુભપાણિતલ   લબ્ધમકરાઙ્કબલ
મઙ્ક્ષુહૃતમાનધન રોમકસમુદ્ગમન
બોધિતવિલાસરસ લબ્ધરતિકુઞ્જલસન્-
મઞ્જુકુસુમાલિદલ ચિત્રમૃદુતલ્પતલ
રૂપપુરુકેલિવિશદઙ્ગ  સુહૃદાલિદૃશં
અઙ્ગ  સુખયાનુપદમિદ્ધરુચિચન્દ્રમદ
હારિચરણાબ્જનખ દીવ્યલલિતાલિસખ ॥ ૫૭॥
॥ દેવ ॥
ઝનજ્ ઝનદિતિ શ્રુતિ પ્લુતિમિતા રતે કિઙ્કિણી
સનત્સનદિતિ સ્વનાશ્વસિતિ સન્તતિર્વાં મુહુઃ  ।

ભ્રમદ્ભ્રમર સંભ્રમા પ્રચલ સૌરભાલિર્વિભો 
ઝલજ્ ઝલતિ ભાતુ મે હૃદય સમ્પુટે રત્નવત્ ॥ ૫૮॥

મદન રણગ સુતનુ દશન વિદિત વિદિત ચરિત લલન
મુખર બલય કથિત વિતત સકલ સકલ નિભૃત સુરત
કલિત વિપિન સદન શયન વિલસ વિલસ કમલ નયન ॥ ૫૯॥
॥ ધીર ॥
ખપુર સરસ વીટીં ચર્વયન્નાસ્ય ભાસા
વરતનુ ધૃતિ ગર્વં ખર્વયન્ પીતવાસાઃ ।

સુબલ ભુજ શિરોઞ્ચદ્વામ બાહુઃ  સહેલં
મદકલ કરિગામી ભાતિ ચિત્તેઽનુવેલમ્ ॥ ૬૦॥

(૧૫)
વિદગ્ધત્રિભઙ્ગી  ૧૫
વૃન્દારકનતિવૃન્દાદૃતશુભવૃન્દાવિપિનપુરન્દર કન્દર
ખેલારત વરહેલાવૃત સુમહેલામુખ વિધુબિમ્બકચુમ્બક
ગોપીગુરુભયલોપી હિતસુખરોપી ક્ષણરતિનાયકશાયક
ગઙ્ગાધરધૃતિભઙ્ગાચિત   નવરઙ્ગાવનમુરલીલિતશીલિત
શર્માલયગુણકર્માકૃતિધર  નર્મામૃતરસવર્ષણહર્ષણ
કૃષ્ણાતટનટ કૃષ્ણાસમશરતૃષ્ણાવિધુતસતીવ્રતતીવ્રત
રમ્ભાજયિસુભગમ્ભાવુક ગુણસમ્ભાવિતમહિલાલસલાલસ
રાધાસ્મરશરબાધાહર સુરસાધાયકવચનામલદામલ
કાન્તામણિ નય નાન્તાદરલવશાન્તાખિલદવલક્ષણ સક્ષણ
રામાકુચમુકુલામાદિતતમ કામાર્બુદમદદારુનવારણ
બાલાર્પિતવનમાલાસુલલિત   કાલાગુરુરસવાસિત ભાસિત
શીલોદિતનિજલીલોન્નત નવનીલોત્પલરુચિજાલ સદાલસ
દેવાભિલષિતસેવામવિરતમેવાદિશ કરુણાલય પાલય ॥ ૬૧॥
॥ વીર ॥
ચઞ્ચદ્બર્હવિરાજિતિર્યગરુણોષ્ણીષાવનત્યુન્નતિ
ભ્રામ્યત્કન્ધરમુચ્છલત્સ્વરદનદ્યોતાનુબિદ્ધસ્મિતમ્ ।

સખ્યાંસાહિતવામબાહુવલયદ્રાધાવિતર્કાવલિ
કર્ણાકર્ણિવચઃ   પ્રભોર્વિજયતાં   ગોષ્ઠાધિરથ્યાન્તરમ્ ॥ ૬૨॥

મન્દમરુચ્ચલપીતચેલ
શન્દ સખીવ્રજગીતખેલ ।

યુઞ્જદલિવ્રજશોભિમાલ
કુઞ્જગૃહશ્રિતકેલિજાલ ॥ ૬૩॥

॥ વીર ॥
નટન્મણિસરં ત્રુટદ્વલયમુચ્છલત્સૌરભં
ક્વણત્કનકનૂપુરં વ્રણિતમુક્તધારાધરમ્ ।

સ્ખલત્કચભરં દરશ્રમકપાલિ સપ્રેયસી
ભવાન્મદનરમ્યતાં દધદધીશ રંરમ્યતામ્ ॥ ૬૪॥

(૧૬)
અથ સાપ્તવિભક્તિકી કલિકા ૧૬
મુખવિધુરિષ્ટઃ સુદૃગભિમૃષ્ટઃ
સ્મરમદધૃષ્ટઃ સ ભવતુ દૃષ્ટઃ ।
સુવલિતહસ્તૌ કરિકરશસ્તૌ
રતિકલિતસ્તૌ યુવતિભિરસ્તૌ ।
શ્રિતબહુદાસા જગદભિલાષા
મધુરિમવાસાઃ સ્યુરિહ વિલાસાઃ ।
ગુણમભિધેયં તમપરિમેયં
જગતિ સુગેયં રટતિ વરેયમ્ ।
વ્રજભયદરણૌ લસદાભરણૌ
લવણિમ ધરણૌ પ્રણુવે ચરણૌ ।
તાંસ્તરસારાંશ્ચતુરિમભારાન્-
મમ હૃદુદારાન્ ભજતુ વિહારન્ ।
દયિતસવયસા સહવરમહસા લસ
સહસરસામૃતમયવચસા પ્રવિહર ।
તાભ્યાં સુતનુધૃતાભ્યાં સ્મરવશગાભ્યાં
તૈર્જયદક્ષૈર્યુવતિધૃતિક્ષૈઃ ।
પરિષદલક્ષૈઃ પ્રચલકટાક્ષૈઃ
સુદૃગભિલષતે વનમધિવસતે ।
તદતિમદાભ્યાં વિતરતિ તાભ્યાં
સ્વમપિ નટાભ્યાં તવ નયનાભ્યામ્ ।
સુદૃગુદિતેભ્યઃ સ્મરવિલસિતેભ્ય-
સ્તદિહ ત્વમેભ્યઃ પ્રમિલ સિતેભ્યઃ ।
રતિ-સુખભરિતાત્તદતુલચરિતાન્-
ન ફલમુદારાત્પરમિહ સારાત્ ।
ત્રસ્યતિ તાભ્યાં રતિમુગ્ધાભ્યાં
ખરનખરાભ્યાં તવક કરાભ્યામ્ ।
પ્રખરતરેભ્યો મદનશરેભ્યો

ઽવસિ બત તેભ્યઃ સુતનુમિતેભ્યઃ ।
પ્રતિતતમસ્ય પ્રતિપદમસ્ય
સ્વમિવ વરસ્ય ત્વમસિ રસસ્ય ।
સ્મરરણચલયોર્નટરસકલયો-
ર્ઝષકુણ્ડલયોર્યુગમેવ કલય
વ્રજભુવિ વસતાં રતિમભિલષતામ્ ।
શરણમસિ સતાં તસ્મિન્ ભગવતિ લીલાં કુર્વતિ
પરમકૃપાવતિ મતિરસ્તુ ભવતિ ।
તવ મૃદુતરયોરરુણાધરયોઃ ખપુરસુરસયોઃ
સુદૃગતિરસયોરુલ્લસિતેષુ પ્રમદય તેષુ
સ્મિતકુસુમેષુ પ્રેમપ્રદેષુ ।
સ્વાન્તં પુરુદય નવનવરસમય
ચરિત નિખિલનયમન્દિર જય જય ॥ ૬૫॥
॥ વીર ॥
સ્વીયં કૌશલસૂચકેન કુટિલાલોકેન  કીર્ણોઽપ્યલં
કુર્વન્નેવ કપોલયોર્મકરિકે ગાન્ધર્વિકાયાશ્ચિરમ્   ।

પ્રસ્વિન્નાઙ્ગુલિરાદિશ  પ્રભુવર ત્વં માં કૃપાવારિધે
યેન ત્વામભિવીજયાનિ વલિતાનન્દાશ્રુ સપ્રેયસીમ્ ॥ ૬૬॥

જય શુભલીલામૃતરસલીલા
મયભવદાલિપરિજનપાલીં
અનુગણનાયામહમપિ યાયાં
ઇતિ ભવપાશાવૃતમતિરાશાં
અપિ રચયેયં ફલતુ મમેયમ્ ॥ ૬૭॥
॥ નાથ ॥ વીર ॥
મધુરરસકૃતાર્થીકારિહારીષ્ટલીલઃ
પ્રણયિસુજનચેતોવપ્રવિપ્લાવિશીલઃ ।

ક્ષણરુચિરુચિકાન્તાકાન્તિસંમર્દધીલઃ
સુખયતુ મુદિરોઽસ્માન્મેદુરઃ કોઽપિ નીલઃ ॥ ૬૮॥

રાધામાધવસાધુસાધનસુધાધારાધુરાધારિણાં
ધાતા સા તમિયં નુતિઃ પ્રતિપદં પ્રીતિપ્રતાના સતામ્ ।

અત્રાધિં  વિધુવન્ ધરાધરધરો ધારાધરેન્દ્રદ્યુતિઃ
સદ્યઃ સ દ્યતુ યદ્યવદ્યમધિપદ્યાદ્યન્તમધ્યાન્તગઃ ॥ ૬૯॥

શ્રીમદ્રૂપપદાબ્જધૂલિમલિકે નિત્યં દધે યા મના-
ઘ્રાતા હૃન્મધુપં મમાનયદહો કૃષ્ણાઙ્ઘ્રિતૃષ્ણાઙ્ઘ્રિપમ્   ।

યઃ સંસારમતઙ્ગજાઙ્ગમદિરાં   વ્યસ્મારયત્સ્વૈ રસૈ-
ર્યદ્ગન્ધાણુલવોઽપિ કર્ષતિ ધૃતોત્તર્ષં મુનીન્દ્રાનપિ ॥ ૭૦॥

ષોદષભિઃ કલિકાભિઃ પૂર્ણામૃતરશ્મિમણ્ડલીવેયમ્ ।
વિરુદાવલ્યધિકુઞ્જં સરાધામાધવમુદે ભૂયાત્ ॥ ૭૧॥
વિયન્નભઃકારકચન્દ્રસઙ્ખ્યે
શાકે શૂચૌ સૂર્યદિને શુદર્શે ।

નિકુઞ્જકેલીવિરુદાવલીયં
રાધાસરસ્તીરભુવિ વ્યરાજીત્ ॥ ૭૨॥

ઇતિ મહામહોપાધ્યાયશ્રીવિશ્વનાથચક્રવર્તિવિરચિતા 
નિકુઞ્જકેલિવિરુદાવલી સમાપ્તા ।

(23) Suratakathamritam Aryashatakam ॥ (૨૩) સુરતકથામૃતં અથવા
આર્યશતકમ્ ॥

મૂલગ્રન્થસ્ય કેન્દ્રીયશ્લોકઃ-
કદાહં સેવિષ્યે વ્રતતિચમરીચામરમરુ-

દ્વિનોદેન ક્રીડા કુસુમશયને ન્યસ્તવપુષૌ ।
દરોન્મીલન્નેત્રૌ શ્રમજલકણક્લિદ્યદલકૌ
બ્રુવાણાવન્યોન્યં વ્રજનવયુવાનાવિહ યુવામ્ ॥

ઉત્કલિકાવલ્લરી ૫૨
શ્રીકૃષ્ણ ઉવાચ-
ચિત્રમિદં નહિ યદહો વિતરસ્યધરસુધાં નિકામં મે ।
અતિ કૃપણોઽપિ કદાચિદ્વદાન્યતમતાં જનઃ પ્રિયે ધત્તે ॥ ૧॥
લયમપિ ન યાતિ દાને પ્રત્યુત ઋદ્ધિં  રસાધિકાં લભતે ।
અધરસુધોત્તમવિદ્યાં વિબુધવરાયાદ્ય મે દેહિ ॥ ૨॥
સ્વાન્તે બિભ્રતિ ભવતીં  સ્વાન્તે વાસિન્યતિસ્નિગ્ધે ।
મયિ કિમપૂર્વાં નાદાસ્ત્વમિમાં ચ યસ્માદ્વિદુષ્યહો તત્ર ॥ ૩॥
શ્રીરાધાહ-
કુલરમણીતતિલજ્જાનિર્મૂલનતન્ત્રકૌશલોદ્ગારૈઃ ।
પ્રથયસિ કિમુ નિજગર્વં જ્ઞાતં પાણ્ડિત્યમસ્તિ તે તત્ર ॥ ૪॥
દૈવાદ્વિપક્ષતામપિ મયિ યાન્ત્યા બત મમૈવ સહચર્યા ।
ન્યસ્તાહં તવ હસ્તે કથમત્ર ગર્વો ભવેન્ ન તે ॥ ૫॥
અયમપિ પરમો ધર્મઃ શ્લાઘા મહતી તવેયમેવેષ્ટા ।
યૌવનફલમપિ ચેદં કુલાબલાપીડનં યદહો ॥ ૬॥

શ્રીકૃષ્ણઆહ-
સ્મરનરપતિવરરાજ્યે ધર્મઃ શર્મપ્રદોઽયમાદિષ્ટઃ ।
વત્સ્યાયનમુનિનિર્મિતપદ્ધત્યુક્તાનુસારેણ   હિ ॥ ૭॥
અપિ ચ-
અત્ર પ્રમાણમિષ્ટં ચેન્મદુક્તેઽપિ ન મન્યતે કિઞ્ચિત્ ।
ભરતમુનેઃ કિલ શાસ્ત્રં શાસ્ત્રાન્તરમત્ર કો ગણયેત્ ॥ ૮॥
વિદ્યુતિ વિદ્યુતિદાયી શ્લાઘાં મનુતે પયોધરઃ સ્વીયામ્ ।
વિદ્યુદપિ સ્વાં સુષમાં પયોધરે શ્લાઘયત્યધિકામ્ ॥ ૯॥
શ્રીરાધાહ-
ગોવર્ધનગિરિકન્દરવાસી હરિરસીતિ શ્રુતં કતિધા ।
કુલબાલાહરિણીતતિરથાપિ ગચ્છત્યતો ન તે દોષઃ ॥ ૧૦॥
કિં  કુર્મઃ સ્વાચરિતો ધર્મસ્ત્યક્તું કથં પુનઃ શક્યઃ ।
દિનકરપૂજનવિધિરિહ કુસુમાવચયે પ્રવર્ત્યતે ॥ ૧૧॥
શ્રીકૃષ્ણઆહ-
વૃન્દારણ્યપુરન્દરમપિ માં ન ગિરાપિ કર્હિચિન્મનુષે   ।
સૂર્યારાધનગર્વસ્તદયં રાધે ન તે ભવેત્ખર્વઃ ॥ ૧૨॥
ગોવર્ધનગિરિધારણકારણમોજો ન તેઽધિકં મનુતે ।
તવ સવયસ્તતિરપિ સ તવૈકકુચશૈલગર્વેણ ॥ ૧૩॥
શ્રીરાધાહ-
ન કિલ કુચૌ મમ શૈલૌ પશ્યામ્બુજકોરકૌ નવોત્પન્નૌ ।
ન તયોર્દલનં મરકતશિલાનિભેનોરસાઽદ્ય તે યોગ્યમ્ ॥ ૧૪॥
કૌસ્તુભમણિરતિતરલઃ સરલમતિઃ પુનરહં કુલ પ્રમદા ।
તદલમનેન ધિનોતુ ત્વાં નિજસદૃશં ભૃશં હૃદિસ્થસ્તે ॥ ૧૫॥
શ્રીકૃષ્ણઆહ-
સત્યમયં ભયતરલઃ કણ્ઠતટાન્તં મમ પ્રિયે શ્રયતે ।
દયતે તવ કુચદ્વયમધિકં સમ્મર્દયત્યહો સદ્યઃ ॥ ૧૬॥
શ્રીરાધાહ-
તવ ખરનખરવિદારણસહનં કુચયોરિયં વરા શક્તિઃ ।

કિમત્ર સમ્ભવતિ સ્ફુટમનયોઃ સ્વબલપ્રકાશનાટોપઃ ॥ ૧૭॥
શ્રીકૃષ્ણઆહ-
મમ ખરનખરમહાઙ્કુશઘાતાદપિ શતગુણં બલં લબ્ધ્વા ।
કોલાદિવ કુચ કુમ્ભૌ મમાર્દયતો ભૃશં પ્રિયે પશ્ય ॥ ૧૮॥
શ્રીરાધાહ-
કુચપદ્મકુટ્મલયુગં મર્દયતિ ત્વાં નિજાતિદૌરાત્મ્યાત્ ।
વૃન્દાવનવરસિન્ધુર નનુ દયસે ત્વં નિસર્ગકારુણ્યાત્ ॥ ૧૯॥
શ્રીકૃષ્ણઆહ-
તન્વાતે મુદમુચ્ચૈસ્તાવકકુચકોરકૌ યદિમૌ ।
નખચન્દ્રોદયમધિ કિં  સ્વયોગ્યમતુલં ન શોભતે પ્રિયે ॥ ૨૦॥
શ્રીરાધાહ-
નખરાનામતિખરતારતાય તે તાવકેન કિલ વિધિના ।
વ્રજવનિતાનામરુચ્ય રુષેવ નિરમાયિ કિં  નૂનમ્ ॥ ૨૧॥
શ્રીકૃષ્ણઆહ-
કુસુમાદપિ મૃદુલાઙ્ગ્યાઃ  કુચયોરેવાસ્તિ હન્ત કાઠિન્યમ્ ।
ઇતિ તન્ નિષ્કાશયિતું ક્ષુણત્તિ નખરાવલી ચતુરા ॥ ૨૨॥
શ્રીરાધાહ-
હન્ત કૃતં બત કિમિદં સુરતરસોન્મદકુલસ્ત્રિયાઃ કદનમ્ ।
હારાસ્ત્રુટિતાઃ કાઞ્ચી ગલિતા સ્ખલિતા તથૈવ મે વેણી ॥ ૨૩॥
શ્રીકૃષ્ણઆહ-
હારા બલાદુરુભારાઃ કૃશમપિ મધ્યં ચ નહ્યતે કાઞ્ચી ।
ચિકુરકદર્થનભૂતા વેણી તદિમા રક્ષિતું ન યોગ્યાઃ ॥ ૨૪॥
શ્રીરાધાહ-
ઊધો યેન ગિરીન્દ્રસ્તમપિ ન વહતો મમોરસો ભારઃ ।
હારૈર્ભૂષણભૂતૈરભૂદિયં સ્નેહમુદ્રા કિમ્ ॥ ૨૫॥
કુચગિરિવહનપટુત્વં કૃશમપિ મધ્યં યતો બલાદ્ધત્તે ।
મણિમયકાઞ્ચીબન્ધાદેવ તમૃતે દૃઢતાઽસ્ય કેન સ્યાત્ ॥ ૨૬॥
ઉત્કર્ષણાવાકર્ષણપર્યાયોદિતપરસ્પરાસક્ત્યા ।
પ્રીતિરિયં કિલ વેણીચિકુરાણાં ન ચ કદર્થનં વાચ્યમ્ ॥ ૨૭॥

શ્રીકૃષ્ણઆહ-
સત્યમહં ગિરિધારી કરનલિનાભ્યાં ગિરિદ્વયં ધાસ્યે ।
મધ્યસ્યાત્ર પટુત્વૈરલં બલં કિલ મમૈવાસ્તામ્ ॥ ૨૮॥
ચિકુરાણામપિ વેણ્યાઃ પરસ્પરાસક્તિઃ સૂચિતા ।
પ્રીત્યા કિં  ફલમિહ યદિ પરિચરણં તે ન કુર્વન્તિ ॥ ૨૯॥
વેણીબન્ધવિમુક્તશ્ચિકુર કલાપોઽત્ર વેલ્લિતો મરુતા ।
ચામરતામુપયાતઃ સ્વિન્નાઙ્ગીં   વીજયત્યહો ભવતીમ્ ॥ ૩૦॥
શ્રીરાધાહ-
આવિસ્કૃત પુરુ શિલ્પં સખ્યા મે બહુ વિલમ્બતો રચિતમ્ ।
ચિત્રકમલિકતટે તત્ક્ષણેન વિધ્વંસિતં ભવતા ॥ ૩૧॥
શ્રીકૃષ્ણઆહ-
સ્મિતમુખિ રુચાર્ધવિધુના સુચારુભાલેન મે મિલન્ત્યેષા ।
ત્વદલિકવિધુરેખાઽસ્મૈ પ્રેમ્નાઽર્પયતિ સ્મ સર્વસ્વમ્ ॥ ૩૨॥
શ્રીરાધાહ-
ગણ્ડતટે મમ મકરી શ્યામા સરલાતિચિત્રિતાપ્યબલામ્ ।
મકરદ્વયતાટઙ્કશ્ચપલો ધૃષ્ટઃ કદર્થયત્યેનામ્ ॥ ૩૩॥
શ્રીકૃષ્ણઆહ-
રમણિ મમ શ્રુતિયુગલં ત્વદુદિતસૌધદ્રવૈઃ પ્લુતં તદપિ ।
દ્વિગુણિતતૃષ્ણં જાતં લોલુપતાયાઃ સ્વરૂપમેવૈતત્ ॥ ૩૪॥
શ્રીરાધાહ-
લોલુપચૂડામણિરસિ તવાઙ્ગવૃન્દં  ચ લોલુપં યદયમ્ ।
મન્નયનાક્તમસીમપ્યધરો રાગી સ્વ મણ્ડનં કુરુતે ॥ ૩૫॥
શ્રીકૃષ્ણઆહ-
બન્ધૂકાન્તરવર્તિનમલિનમિવાયં   મસીદ્રવં ધૃત્વા ।
અક્ષ્ણોરેવ મુદં તે તનુતે તદિમં કિમાક્ષિપસિ ॥ ૩૬॥
શ્રીરાધાહ-
વન્દે તવ પરિહસિતં કં દેવં પરિચરસ્યહો નિભિઋતમ્ ।
યત્પ્રસાદાદધીતા સૌરતવિદ્યાતિચાતુરીધારા ॥ ૩૭॥

શ્રીકૃષ્ણઆહ-
તવ જઘનોત્તમસદનં સરસં દેવં સમુપચરામ્યતુલમ્ ।
નિભૃતનિકુઞ્જગૃહસ્થઃ પ્રતિ દિનમુચિતાધિકાર એવાહમ્ ॥ ૩૮॥
શ્રીરાધાહ-
સત્યમતઃ સ્વારૂપ્યં લબ્ધ્વા દૃપ્તઃ કુલાબલાનલિનીઃ ।
મલિનીઃ કુરુષે કા તવ નયને પતિતા સ્વકં પતિં  ભજતામ્ ॥ ૩૯॥
શ્રીકૃષ્ણઆહ-
સખિ તવ નિરાવૃતાન્યતિરુચિરાન્યઙ્ગાન્યતીવ  સઙ્કુચન્તિ ।
સમ્પ્રતિ મન્નયનાન્તર્વિશન્તિ   મન્દાક્ષમગ્નાનિ ॥ ૪૦॥
શ્રીરાધાહ-
ધૃષ્ટતમે તવ નયને યન્મિત્રં કૌસ્તુભો દ્યુતિં  તનુતે ।
તદિહ મદઙ્ગાન્યધુના  શરણં યાન્તુ ત્વદઙ્ગાનામ્  ॥ ૪૧॥
શ્રીકૃષ્ણઆહ-
હિત્વા સતૃષદૃશૌ મમ વૈરાદિવ કૌસ્તુભં પરાભૂય ।
વિશતિ તવ સ્તનયુગલં મદ્ધૃદયાન્તઃ સ્વવિક્રમં બિભ્રત્ ॥ ૪૨॥
શ્રીરાધાહ-
કઠિનતમં તવ હૃદયં કુચયુગમપિ મે પ્રતીયતે કઠિનમ્ ।
તદુચિતમનયોર્મિલનં   યોગ્યં યોગ્યેન યુજ્યતે યસ્માત્ ॥ ૪૩॥
શ્રીકૃષ્ણઆહ-
મદુરઃ પક્ષગતા ત્વં મમ યદ્યક્ષ્ણોર્વિપક્ષતાં   કુરુષે ।
તદપિ તયોસ્ત્વદ્વદનં પ્રકામસુભગં મુદં તનુતે ॥ ૪૪॥
શ્રીરાધાહ-
સ્વચ્છન્દં યદિ રમસે રમસ્વ તત્રાબલાસ્મિ કિં  કુર્યામ્ ।
ક્ષિપસિ દૃશં યદલજ્જં મદપઘને તત્કથં સહે કુલજા ॥ ૪૫॥
શ્રીકૃષ્ણઆહ-
યદિ મમ દૃષ્તિચકોર્યા વિધુમુખિ નૈવોપલભ્યસે દૈવાત્ ।
હૃદયગૃહે ખેલસ્યપિ તથાપિ હા જ્વલયસિ પ્રસભમ્ ॥ ૪૬॥
શ્રીરાધાહ-
તવ ભુજયુગદૃઢબન્ધં વામાપીહેઽન્યથા ભવન્નયને ।

નિસ્ત્રપશિરોમણે માં ત્રપામ્બુધૌ પાતયિષ્યતઃ પ્રકટમ્ ॥ ૪૭॥
શ્રીકૃષ્ણઆહ-
ત્વન્નયને ચ મદક્ષ્ણોરન્તેવાસિત્વમિચ્છતઃ કિન્તુ ।
ગર્વાદિવ ન ચ પઠતઃ પ્રકટં પ્રૌઢિઃ કિયતો અહો યદિયમ્ ॥ ૪૮॥
શ્રીરાધાહ-
ચેતઃ સ્ફુટતિ સ્વયં ચ તથાપિ નયને ન તાદૃશે ભવતઃ ।
સાધ્વીનામિયમુચિતા એવ નિસર્ગત્રપાકુલતા ॥ ૪૯॥
શ્રીકૃષ્ણઆહ-
સમ્પ્રતિ સત્યં બ્રૂષે ત્રપાવતીનાં શિરોમણિસ્ત્વમસિ ।
વત્સ્યાયનતન્ત્રોક્તઃ સાધ્વીનામયમેવ ધર્મઃ ॥ ૫૦॥
શ્રીરાધાહ-
યદ્યપ્યરુન્ધતી સા સાધ્વીગણગણ્યગૌરવા જગતિ ।
ધર્મમિમં પાઠયિતું તામપિ શક્નોતિ તે નયનમ્ ॥ ૫૧॥
શ્રીકૃષ્ણઆહ-
રાઢે દ્વિગુણિતશોભં મદાસ્યપઙ્કેરુહં ધ્રુવં પિબતુ ।
સમ્પ્રત્યપિ નિજલોચનમધુકરયુગં કિં  ન સર્વથા દિશસિ ॥ ૫૨॥
શ્રીરાધાહ-
લાવણ્યાદ્ભુતવન્યામયં ત્વદઙ્ગં  ન શીલયત્યધિકમ્ ।
લોચનશફરયુગં મમ દૃગન્તજાલં યદા નુ તત્ક્ષિપસિ ॥ ૫૩॥
શ્રીકૃષ્ણઆહ-
નૂપુરમઙ્ગલવાદ્યજ્ઞાપિતમનસિજનૃપોત્સવામોદઃ  ।
ત્વરિતમુપયાતિ અલિવન્દી કીર્તિં  ચ તવ પ્રથયન્વિરાજતે ॥ ૫૪॥
શ્રીરાધાહ-
દયિત નૃપોઽસ્યનુભૂતઃ સત્યં મનસિજપરઃશતાનાં ત્વમ્ ।
દિશિ દિશિ સતીષુ વિક્રમવિજયં શંસતિ તવૈવાયમ્ ॥ ૫૫॥
શ્રીકૃષ્ણઆહ-
સુરતમહામખભેરી ત્રિજગતિ ગર્જંસ્તવૈષ નૂપુરઃ ।
તર્જતિ ગર્વવતીસ્તાઃ પ્રકામમમરાઙ્ગના  અપિ પ્રસભમ્ ॥ ૫૬॥
શ્રીરાધાહ-

રમણમહોદિતમદભરમત્તાહં કિં  બ્રવીમિ તે ચરિતમ્ ।
સ્તૌષિ મુહુર્નૂપુરમપિ નૂપુરમાત્રાવશિષ્ટભૂષાયાઃ ॥ ૫૭॥
શ્રીકૃષ્ણઆહ-
કિં  કથ્યસે સ્વયં બત રમણમહે ત્વં સમુદ્ધતા સત્યમ્ ।
મદભરમત્ત યન્ નિજપરિહિતવાસોઽપિ કુરુષે સ્મરસાત્ ॥ ૫૮॥
શ્રીરાધાહ-
સ કિલ તવેષ્ટા દેવતા મદનઃ શ્રદ્ધાવતીરતો યુવતીઃ ।
ઉપદિષ્યૈતન્મન્ત્રં શિષ્યાઃ કુરુષે વિતીર્ણસર્વસ્વાઃ ॥ ૫૯॥
શ્રીકૃષ્ણઆહ-
ત્વયિ પુનરસૌ રસજ્ઞઃ સ્મરોઽપિ રોપિતમુદા વસતિ ।
યદિદં કુચહાટક સમ્પુટયુગમસ્ય સર્વસ્વમ્ ॥ ૬૦॥
શ્રીરાધાહ-
એવં ચેત્કથમનયોઃ કઞ્ચુકમથ મૌક્તિકં લસદ્ધારમ્ ।
મૃગમદચર્ચાં દલયસિ કલયસિ ચ કઠિનકરાઘાતમ્ ॥ ૬૧॥
શ્રીકૃષ્ણઆહ-
સ્વધનવ્યવહૃતિસમયે હાટકમયસમ્પુતસ્ય યદ્દૃષ્ટઃ  ।
મઙ્ગલભૂષણવસનોદ્ઘાટો  મુખદાર્ઢ્યતઃ  નખાઘાતઃ ॥ ૬૨॥
શ્રીરાધાહ-
તદ્વ્યવહર્તા પુનરથ કૃત્વા  દ્વિગુણિતસુસમ્ભારમ્ ।
આવૃત્યાતિરહઃસ્થં કુરુતે સમ્પુટમિદં ચ ભો દૃષ્ટમ્ ॥ ૬૩॥
શ્રીકૃષ્ણઆહ-
સ્મરમણિસમ્પુટકુચયુગમધુનાપ્યુત્તાનમસ્તિ તત્કાન્તે ।
હૃદયગૃહં મમ પૂરય કૃત્વાઽધો  મુખમિદં મહારત્નૈઃ ॥ ૬૪॥
શ્રીરાધાહ-
વિધિના વિમૃશ્ય નિહિતં યાસામબલેતિ નામ યુક્તાર્થમ્ ।
તાસાં કુચસમ્પુટયોરધો મુખી કૃતિવિધૌ  ક્વ વા શક્તિઃ ॥ ૬૫॥
શ્રીકૃષ્ણઆહ-
કતિ ન કરગ્રહવિધિના કુચસમ્પુટકાન્તરાહૃત રાધે ।
મોદમણીનાં તતયસ્તદપિ ન મે પૂર્યતે હૃદયમ્ ॥ ૬૬॥

stavAmRRitalaharIsangraha.pdf 89



શ્રીસ્તવામૃતલહરી

શ્રીરાધાહ-
વ્રજવનિતાઃ શતકોટ્યસ્તવૈવ તાઃ પણ્ડિતાશ્ચ રતિતન્ત્રે ।
હૃદયં તદપિ રતૌ બત રઙ્કતમત્વં ન તે ત્યજતિ ॥ ૬૭॥
શ્રીકૃષ્ણઆહ-
સ્મરશિખિતપ્તે મમ હૃદિ સુકુમાર્યસ્તાઃ વિશન્તુ કિં  મુગ્ધાઃ ।
ત્વમતિસમર્થા પ્રસભં પ્રવિશ્ય રાજસિ સદૈવૈકા ॥ ૬૮॥
શ્રીરાધાહ-
તદયે સ્વરઙ્ગદાને  સ્વરઙ્ગનાસ્તાઃ  સમાનય ક્ષિપ્રમ્ ।
તત્તન્નામ ગૃહીત્વા મુરલીગાને તવાત્ર કો યત્નઃ ॥ ૬૯॥
શ્રીકૃષ્ણઆહ-
નન્દનવનકુસુમાઞ્ચિતશિરોઽપિ ધર્તું નિજાત્યયોગ્યતયા ।
તવ પદનખતલસવિધે લજ્જં તે સુરવરાઙ્ગના  અપિ તાઃ ॥ ૭૦॥
શ્રીરાધાહ-
નાભીવિવરવરાન્મે સમુદ્ગતેયં ન કાન્તરોમાલી ।
કિન્તુ પ્રકુપિતભુજગી  તદુન્મુખં કિમુ ચિકીર્ષસિ સ્વકરમ્ ॥ ૭૧॥
શ્રીકૃષ્ણઆહ-
તવ રોમાલીભુજગીં  ખેલયિતું મત્કરશ્ચલત્યભિતઃ ।
ભવદખિલાઙ્ગગતાન્યપિ  રોમાન્યુદ્યાન્તિ કિં  રોદ્ધુમ્ ॥ ૭૨॥
શ્રીરાધાહ-
મદખિલગાત્રભટા અપિ યતઃ પરાભવમવાપ્ય મુહ્યન્તિ ।
સ્મરરણમત્તે ત્વયિ કિં  બત રોમ્નાં યુજ્યતે યુદ્ધમ્ ॥ ૭૩॥
શ્રીકૃષ્ણઆહ-
વયમતિકૃશાશ્ચ તદપિ પ્રભવામોદ્ગમવિધાવિતિ પ્રકટમ્ ।
ભવતીમુદ્ગમચર્યાં રોમભટાઃ સ્મરયન્ત્યહો ચતુરાઃ ॥ ૭૪॥
શ્રીરાધાહ-
રતિરસપરવશ ! સહતે તેઽતથ્યં કિં  મે તનોરન્વયઃ ।
રમયસ્વ અતિવામામપિ તાં ન ચ દયસે કાન્ત્યા વેદયસે॥ ૭૫॥
શ્રીકૃષ્ણઆહ-
સ્મરશરરાધે રાધે સમરે સમરેખયાઞ્ચિતે દ્વિતયે ।

ઇહ ભવદઙ્ગમદઙ્ગે   પ્રતિભટમધુના ધુનાનેસ્તામ્ ॥ ૭૬॥
શ્રીરાધાહ-
પ્રસ્વેદામ્બુ વમન્તી ઘનરસસિક્તેવ ગાત્રવલ્લી મે ।
દલિતો લલિતાકલ્પસ્તલ્પશ્ચ ખણ્ડિતો નો વા કતિધા ॥ ૭૭॥
શ્રીકૃષ્ણઆહ-
મદનઘનાઘન એષ સ્વેદમિષાદ્વર્ષતીહ તનુવલ્લીમ્ ।
ઘનરસભરૈઃ પ્રતિપદમુદિતલસત્કોરકાં કાન્તે ॥ ૭૮॥
શ્રીરાધાહ-
પ્રિય તવ તરુણિમજલધેરવધેરન્વેષણં કથં કુરુતામ્ ।
મહિલામતિમકરી તદ્વિરમ્યતાં રમ્યતાં રતં યાતુ ॥ ૭૯॥
શ્રીકૃષ્ણઆહ-
અતિનિઃશ્વસિતસમીરણવેગાદ્દ્વિગુણીભવન્મહાવીચિમ્  ।
કેલિસુધાસરિતં નૌ માનસકરિણૌ મુહુર્મુહુર્ભજતામ્ ॥ ૮૦॥
શ્રીરાધાહ-
ખેલતિ મનઃકરી તે સત્યં પ્રકટં સ લક્ષ્યતે કિન્તુ ।
તત્રૈક્યં મમ મનસો બ્રૂષે કોઽત્રાભિપ્રાયસ્તે ॥ ૮૧॥
શ્રીકૃષ્ણઆહ-
શ્રીમન્મદનસુરોત્તમસેવા સમ્સિદ્ધયે તુ નૌ મનસી ।
ઐક્યમવાપ્ય ત્વરયા તત્ર ચ સાયુજ્યમીહેતે ॥ ૮૨॥
શ્રીરાધાહ-
સ્વસ્મિન્નેવ તનોર્મમ મનસશ્ચાપ્યેકદૈવ સાયુજ્યમ્ ।
પ્રસભં કુરુષે દેવ ત્વમેવ સાક્ષાન્મહામદનઃ ॥ ૮૩॥
શ્રીકૃષ્ણઆહ-
સર્વસ્વાત્મસમર્પણકારિણ્યૈ તે મુદા મારઃ ।
સ્વીયાં મૌક્તિકમાલામલિકે સ્વેદકણવ્યાજાદ્દત્તે ॥ ૮૪॥
શ્રીરાધાહ-
ત્વદલકનિકરસ્તામપિ નીત્વા સ્તિમ્યતિ હઠાદયં ચપલઃ ।
મદનપ્રસાદ ઇત્યતિભાગ્યં સંશ્લાઘતે સ્વીયમ્ ॥ ૮૫॥
શ્રીકૃષ્ણઆહ-

તામ્બૂલામૃતરસલવલાભેનૈવાત્ર ગર્વિતે   ભવન્નયને ।
અન્તર્બહિરપિ તદ્રસમુદિતે ગણ્ડે કથં નુ મે હસતઃ ॥ ૮૬॥
શ્રીરાધાહ-
યત્સૂચયસિ રસપ્રિય તદિદં સ્વેનૈવ પાઠિતં તન્ત્રમ્ ।
સ્વયમેવ વ્યાચષ્ટે સ ભવાનિતિ કિલ નમસ્તુભ્યમ્ ॥ ૮૭॥
શ્રીકૃષ્ણઆહ-
મન્મુખપઙ્કેરુહમપિ ચિત્રમિદં યદ્વિકાશયસ્યધિકમ્ ।
ગુણવત્યતિસુરભિતેન સ્વવદનસુધાકરસુધાદ્રવેણ હિ ॥ ૮૮॥
શ્રીરાધાહ-
નીલનિધેર્બત પોતો બિન્દુવ્યાજેન રક્ષિતશ્ચિબુકે ।
તમપિ ચ ભવદધરોઽયં હૃતવાનિતિ કતિ મૃષામ્યનયમ્ ॥ ૮૯॥
શ્રીકૃષ્ણઆહ-
અનુરાગિણમપિ સાગસમધરં મે દણ્ડયસ્યતઃ કોપાત્ ।
રદનાસ્ત્રેણ તદપ્યભિમનુતે લબ્ધપ્રસાદમેવાયમ્ ॥ ૯૦॥
શ્રીરાધાહ-
અધિ રદનચ્છન્દનં મે સ્વરદનકીર્તિં  ન કિં  વિચારયસિ ।
યુવતીસભાસુ ચિત્રં ત્રપાકુલતમતેયં નુ મયિ સૃષ્ટા ॥ ૯૧॥
શ્રીકૃષ્ણઆહ-
વિષમાશુગરણરઙ્ગે  સ્વાઙ્ગેનાતુલ  પરાક્રમા ક્રમસે ।
દર્શય ભુજબલમયિ ભો મયિ તે દયિતે ગુણાવલી ફલતુ ॥ ૯૨॥
શ્રીરાધાહ-
તન્વીમપિ તનુમેતાં મુહુરતિદાર્ઢ્યેન   વેષ્ટયતે ।
ત્વદ્ભુજભુજાઙ્ગપાશઃ  શ્વાસો મે કેવલં વલતે ॥ ૯૩॥
શ્રીકૃષ્ણઆહ-
સમ્પ્રતિ સાક્ષાત્કારો મદનસ્યસ્યાદિતીવ જાનીમઃ ।
યન્ નશ્ચેતસ્ત્વરતે નિરુપમમત્રૈકભાવાય ॥ ૯૪॥
શ્રીરાધાહ-
તાણ્ડવપણ્ડિત નિતરામલમધ્યાપનશ્રમેણ તે ।
મદપઘનાઃ સ્વયમેતે ચારણચર્યાસુ યાન્તિ નૈપુણ્યમ્ ॥ ૯૫॥

શ્રીકૃષ્ણઆહ-
મદનમહાઘનઘૂર્ણાઘ્રાતાન્યઙ્ગાનિ  નૌ પ્રિયે યુગપત્ ।
શ્વાસોદિતજયચતુરિમભરમન્યોન્યં દિશન્તિ સોન્માદમ્ ॥ ૯૬॥
(શ્રી ગ્રન્થકર્તાહ- )
લોચનમીનચતુષ્ટયમધુના નિષ્પન્દતામુરીકુરુતે ।
રસભરવિસ્મયમત્તે નૈસર્ગિકચેષ્ટિતસ્મૃતિઃ   કિં  સ્યાત્ ॥ ૯૭॥
ચન્દનનલદસુધાંશુદ્રવમયજલયન્ત્રવેશ્મમધ્યસ્થે ।
સ્થલજલરુહદલકલ્પિતતલ્પેઽસુપ્તાં રતશ્રાન્તૌ ॥ ૯૮॥
ક્રમવલિતૈર્નિઃશ્વસિતૈઃ   સુરભયતોઃ સ્વામિનોરથાન્યોન્યમ્ ।
નિદ્રાવૃદ્ધિમવેત્ય પ્રમોદસિન્ધાવયં જનઃ પ્લવતામ્ ॥ ૯૯॥
સુરતકથામૃતમાર્યશતકં નતકન્ધરો જનો જુષતામ્  ।
રતસુખધામગવાક્ષશ્રિતનયનઃ સ્વામિનોરહો કૃપયા ॥ ૧૦૦॥
પ્રવિશતુ શનૈઃ શનૈરથ મૂકિતનૂપુરં જનસ્તત્ર ।
ગાત્રે નિભાલ્ય યૂનોઃ સ્વવલયરાજીં પિધાય બધ્નાતુ ॥ ૧૦૧॥
કમ્પનચકિતૈરલિભિસ્ત્યક્તુમશક્યેન તાલવૃન્તેન ।
વીજયતુ શ્રમસલિલં પ્રત્યઙ્ગં  શોષિતં નિરૂપયતુ ॥ ૧૦૨॥
રાધાકુણ્ડતટવાસમહાસમ્પદં મદઃ સોઽયમ્ ।
કિમુ વાઞ્છિતમતિદુર્લભવસ્તુનિ તમૃતે મમાસ્તુ સમ્ભાવ્યમ્ ॥ ૧૦૩॥
અષ્ટમક્ અધિકરહસ્યવ્યઞ્જકં મથ્નન્ નિબધ્યતેઽત્ર શતકે ।
તાદૃશભાવવિભાવિતહૃદયેનૈવાસ્તુ તત્સેવ્યમ્ ॥ ૧૦૪॥
ખવિયદૃતુક્ષમાગણિતે શાકે વૃષસંસ્થિતે દિવાધીશે ।
સુરતકથામૃતમુદગદુદયતાં ચ ભક્તહૃન્નભસિ ॥ ૧૦૫॥
ઇતિ મહામહોપાધ્યાયશ્રીવિશ્વનાથચક્રવર્તિવિરચિતં 

સુરતકથામૃતં સમાપ્તમ્ ॥

(24) Shri Nandishvarashtakam ॥ (૨૪) શ્રીનન્દીશ્વરાષ્ટકમ્ ॥

સાક્ષાન્મહત્તમમહાઘનચિદ્વિલાસ
પુઞ્જઃ સ્વયં શિખરિશેખરતામુપેતઃ ।

યત્રેશ્વરઃ સ ખલુ નન્દતિ યેન વેતિ
નન્દીશ્વરઃ સ મદમન્દમુદં દધાતુ ॥ ૧॥

બ્રહ્માણ્ડવપ્રગતલોકનિકાયશસ્ય
સન્તર્પિ  કૃષ્ણચરિતામૃતનિર્ઝરાઢ્યઃ ।

પર્જન્યસન્તતિસુખાસ્પદપૂર્વકો યો
નન્દીશ્વરઃ સ મદમન્દમુદં દધાતુ ॥ ૨॥

યત્સૌભગં ભગવતા ધરણીભૃતાપિ
ન પ્રાપ્યતે સુરગિરિઃ સ હિ કો વરાકઃ ।

નન્દઃ સ્વયં વસતિ યત્ર સપુત્રદારો
નન્દીશ્વરઃ સ મદમન્દમુદં દધાતુ ॥ ૩॥

યત્ર વ્રજાધિપપુરાપ્રતિમપ્રકાશ
પ્રાસાદમૂર્ધકલશોપરિનૃત્યરઙ્ગી  ।

બર્હીક્ષ્યતે ભુવિ જયધ્વજકેતુભૂતો
નન્દીશ્વરઃ સ મદમન્દમુદં દધાતુ ॥ ૪॥

યચ્છૃઙ્ગસઙ્ગતસુગન્ધશિલાધિરૂઢઃ  
કૃષ્ણઃ સતૃષ્ણનયનઃ પરિતો વ્રજાબ્જમ્ ।

આલોક્યતે દ્વિષડુદારદાલાટવીસ્તા
નન્દીશ્વરઃ સ મદમન્દમુદં દધાતુ ॥ ૫॥

જિગ્યે યદીયતટરાજિસરોજરાજિ

સૌરભ્યમઞ્જુલસરોજલશીકરેણ ।
ત્રૈલોક્યવર્તિવરતીર્થયશો   રસૌઘૈ-

ર્નન્દીશ્વરઃ સ મદમન્દમુદં દધાતુ ॥ ૬॥
યત્તીરસઙ્ગિપવનૈરભિમૃશ્યમાનાઃ
સ્યુઃ પાવના અપિ જનાઃ સ્વદશાં પરેષામ્ ।

સા પાવનાખ્યસરસી યદુપત્યકાયાં
નન્દીશ્વરઃ સ મદમન્દમુદં દધાતુ ॥ ૭॥

કૃષ્ણાખ્યમસ્તિ મહદુજ્જ્વલનીલરત્નં
સૂતે તદેવ વસુ તત્સ્વભુવૈવ દૃષ્ટમ્ ।

તલ્લભ્યતે સુકૃતિનૈવ  યદીયસાનૌ
નન્દીશ્વરઃ સ મદમન્દમુદં દધાતુ ॥ ૮॥

દુર્વાસનાશતવૃતોઽપિ ભવત્પ્રયત્નઃ
પદ્યાષ્ટકં પઠતિ યઃ શિખરીશ તુભ્યમ્ ।

કૃષ્ણાઙ્ઘ્રિપદ્યરસ  એવ સદા સતૃષ્ણં
એતં જનં કુરુ ગુરુપ્રણયં દધાનમ્ ॥ ૯॥

ઇતિ મહામહોપાધ્યાયશ્રીવિશ્વનાથચક્રવર્તિવિરચિતં 
શ્રીનન્દીશ્વરાષ્ટકં સમાપ્તમ્ ।

(25) Shri Vrindavanashtakam 2 ॥ (૨૫) શ્રીવૃન્દાવનાષ્ટકમ્ ૨ ॥

ન યોગસિદ્ધિર્ન મમાસ્તુ મોક્ષો
વૈકુણ્ઠલોકેઽપિ ન પાર્ષદત્વમ્ ।

પ્રેમાપિ ન સ્યાદિતિ ચેત્તરાં તુ
મમાસ્તુ વૃન્દાવન એવ વાસઃ ॥ ૧॥

તાર્ણં જનુર્યત્ર વિધિર્યયાચે
સદ્ભક્તચૂડામણિરુદ્ધવોઽપિ ।

વીક્ષ્યૈવ માધુર્યધૂરાં તદસ્મિન્
મમાસ્તુ વૃન્દાવન એવ વાસઃ ॥ ૨॥

કિં  તે કૃતં હન્ત તપઃ ક્ષિતીતિ
ગોપ્યોઽપિ ભૂમેઃ સ્તુવતે સ્મ કીર્તિં
યેનૈવ કૃષ્ણાઙ્ઘ્રિપદાઙ્કિતેઽસ્મિન્
મમાસ્તુ વૃન્દાવન એવ વાસઃ ॥ ૩॥
ગોપાઙ્ગનાલમ્પટતૈવ  યત્ર
યસ્યાં રસઃ પૂર્ણતમત્વમાપ ।

યતો રસો વૈ સ ઇતિ શ્રુતિસ્તન્
મમાસ્તુ વૃન્દાવન એવ વાસઃ ॥ ૪॥

ભાન્ડીરગોવર્ધનરાસપીઠૈ-
સ્ત્રીસીમકે યોજનપઞ્ચકેન ।

મિતે વિભુત્વાદમિતેઽપિ ચાસ્મિન્
મમાસ્તુ વૃન્દાવન એવ વાસઃ ॥ ૫॥

યત્રાધિપત્યં વૃષભાનુપુત્ર્યા

યેનોદયેત્પ્રેમસુખં જનાનામ્ ।
યસ્મિન્મમાશા બલવત્યતોઽસ્મિન્
મમાસ્તુ વૃન્દાવન એવ વાસઃ ॥ ૬॥

યસ્મિન્મહારાસવિલાસલીલા
ન પ્રાપ યાં શ્રીરપિ સા તપોભિઃ ।

તત્રોલ્લસન્મઞ્જુનિકુઞ્જપુઞ્જે
મમાસ્તુ વૃન્દાવન એવ વાસઃ ॥ ૭॥

સદા રુરુન્યઙ્કુમુખા વિશઙ્કં
ખેલન્તિ કૂજન્તિ પિકાલિકીરાઃ ।

શિખણ્ડિનો યત્ર નટન્તિ તસ્મિન્
મમાસ્તુ વૃન્દાવન એવ વાસઃ ॥ ૮॥

વૃન્દાવનસ્યાષ્ટકમેતદુચ્ચૈઃ
પઠન્તિ યે નિશ્ચલબુદ્ધયસ્તે ।

વૃન્દાવનેશાઙ્ઘ્રિસરોજસેવાં
સાક્ષાલ્લભન્તે જનુષોઽન્ત એવ ॥ ૯॥

ઇતિ મહામહોપાધ્યાયશ્રીવિશ્વનાથચક્રવર્તિવિરચિતં 
શ્રીવૃન્દાવનાષ્ટકં સમાપ્તમ્ ।

(26) Shri Govardhanashtakam ॥ (૨૬) શ્રીગોવર્ધનાષ્ટકમ્ ॥

કૃષ્ણપ્રસાદેન સમસ્તશૈલ
સામ્રાજ્યમાપ્નોતિ ચ વૈરિણોઽપિ ।

શક્રસ્ય યઃ પ્રાપ બલિં  સ સાક્ષા-
દ્ગોવર્ધનો મે દિશતામભીષ્ટમ્ ॥ ૧॥

સ્વપ્રેષ્ઠહસ્તામ્બુજસૌકુમાર્ય
સુખાનુભૂતેરતિભૂમિ વૃત્તેઃ ।

મહેન્દ્રવજ્રાહતિમપ્યજાનન્
ગોવર્ધનો મે દિષતામભીષ્ટમ્ ॥ ૨॥

યત્રૈવ કૃષ્ણો વૃષભાનુપુત્ર્યા
દાનં ગૃહીતું કલહં વિતેને ।

શ્રુતેઃ સ્પૃહા યત્ર મહત્યતઃ શ્રી
ગોવર્ધનો મે દિષતામભિષ્ટમ્ ॥ ૩॥

સ્નાત્વા સરઃ સ્વશુ સમીર હસ્તી
યત્રૈવ નીપાદિપરાગ ધૂલિઃ ।

આલોલયન્ ખેલતિ ચારુ સ શ્રી
ગોવર્ધનો મે દિષતામભીષ્ટમ્ ॥ ૪॥

કસ્તૂરિકાભિઃ શયિતં કિમત્રે-
ત્યૂહં પ્રભોઃ સ્વસ્ય મુહુર્વિતન્વન્    ।

નૈસર્ગિકસ્વીયશિલાસુગન્ધૈ  -
ર્ગોવર્ધનો મે દિષતામભીષ્ટમ્ ॥ ૫॥

વંશપ્રતિધ્વન્યનુસારવર્ત્મ

98



શ્રીસ્તવામૃતલહરી

દિદૃક્ષવો યત્ર હરિં  હરિણ્યાઃ ।
યાન્ત્યો લભન્તે ન હિ વિસ્મિતાઃ સ
ગોવર્ધનો મે દિષતામભીષ્ટમ્ ॥ ૬॥

યત્રૈવ ગઙ્ગામનુ  નાવિ રાધાં
આરોહ્ય મધ્યે તુ નિમગ્નનૌકઃ ।

કૃષ્ણો હિ રાધાનુગલો બભૌ સ
ગોવર્ધનો મે દિષતામભીષ્ટમ્ ॥ ૭॥

વિના ભવેત્કિં  હરિદાસવર્ય
પદાશ્રયં ભક્તિરતઃ શ્રયામિ ।

યમેવ સપ્રેમ નિજેશયોઃ શ્રી
ગોવર્ધનો મે દિષતામભીષ્ટમ્ ॥ ૮॥

એતત્પઠેદ્યો હરિદાસવર્ય
મહાનુભાવાષ્ટકમાર્દ્રચેતાઃ ।

શ્રીરાધિકામાધવયોઃ પદાબ્જ
દાસ્યં સ વિન્દેદચિરેણ સાક્ષાત્ ॥ ૯॥

ઇતિ મહામહોપાધ્યાયશ્રીવિશ્વનાથચક્રવર્તિવિરચિતં 
શ્રીગોવર્ધનાષ્ટકં સમાપ્તમ્ ।

stavAmRRitalaharIsangraha.pdf 99



Stavamritalahari Waves of Hymns of Nectar by Vishwanatha
Chakravarti Thakkur

શ્રીસ્તવામૃતલહરી

(27) Shri Krishnakundashtakam ॥ (૨૭) શ્રીકૃષ્ણકુણ્ડાષ્ટકમ્ ॥

કિં  તપશ્ચચાર તીર્થલક્ષમક્ષયં પુરા
સુપ્રસીદતિ સ્મ કૃષ્ણ એવ સદરં યતઃ ।

યત્ર વાસમાપ સાધુ તત્સમસ્તદુર્લભે
તત્ર કૃષ્ણકુણ્ડ એવ સંસ્થિતિઃ સ્તુતાસ્તુ નઃ ॥ ૧॥

યદ્યરિષ્ટદાનવોઽપિ દાનદો મહાનિધે-
રસ્મદાદિદુર્મતિભ્ય ઇત્યહોવસીયતે ।

યો મૃતિચ્છલેન યત્ર મુક્તિમદ્ભુતાં વ્યધાત્
તત્ર કૃષ્ણકુણ્ડ એવ સંસ્થિતિઃ સ્તુતાસ્તુ નઃ ॥ ૨॥

ગોવધસ્ય નિષ્કૃતિસ્ત્રિલોકતીર્થકોટિભી
રાધયેત્યવાદિ તેન તા હરિઃ સમાહ્વયન્ ।

યત્ર પાર્ષ્ણિઘાટજે મમજ્જ ચ સ્વયં મુદા
તત્ર કૃષ્ણકુણ્ડ એવ સંસ્થિતિઃ સ્તુતાસ્તુ નઃ ॥ ૩॥

ક્વાપિ પાપનાશ એવ કર્મબન્ધબન્ધના-
દ્બ્રહ્મસૌખ્યમેવ વિષ્ણુલોકવાસિતા ક્વચિત્ ।

પ્રેમરત્નમત્યયત્નમેવ યત્ર લભ્યતે
તત્ર કૃષ્ણકુણ્ડ એવ સંસ્થિતિઃ સ્તુતાસ્તુ નઃ ॥ ૪॥

ફુલ્લમાધવીરસાલનીપકુઞ્જમણ્ડલે
ભૃઙ્ગકોકકોકિલાદિકાકલી  યદઞ્ચતિ ।

આષ્ટયામિકાવિતર્કકોટિભેદસૌરભં
તત્ર કૃષ્ણકુણ્ડ એવ સંસ્થિતિઃ સ્તુતાસ્તુ નઃ ॥ ૫॥

દોલકેલિચિત્રરાસનૃત્યગીતવાદનૈ-

ર્નિહ્નવપ્રસૂનયુદ્ધસીધુપાનકૌતુકૈઃ    ।
યત્ર ખેલતઃ કોશોરશેખરૌ સહાલિભિ-

સ્તત્ર કૃષ્ણકુણ્ડ એવ સંસ્થિતિઃ સ્તુતાસ્તુ નઃ ॥ ૬॥
દિવ્યરત્નનિર્મિતાવતારસારસૌષ્ટવૈ  -

શ્છત્રિકા વિરાજિ ચારુ કુટ્ટિમપ્રભાભરૈઃ ।
સર્વલોકલોચનાતિધન્યતા યતો ભવેત્
તત્ર કૃષ્ણકુણ્ડ એવ સંસ્થિતિઃ સ્તુતાસ્તુ નઃ ॥ ૭॥

માથુરં વિકુણ્ઠતોઽપિ જન્મધામદુર્લભં
વાસ્કાનનન્તતોઽપિ પાણિના ધૃતો ગિરિઃ ।

શ્રીહરેસ્તતોઽપિ યત્પરં સરોઽતિપાવનં
તત્ર કૃષ્ણકુણ્ડ એવ સંસ્થિતિઃ સ્તુતાસ્તુ નઃ ॥ ૮॥

કૃષ્ણકુણ્ડતીરવાસસાધકં પઠેદિદં
યોઽષ્ટકં ધિયં નિમજ્ય કેલકુઞ્જરાજિતોઃ ।

રાધિકાગિરીન્દ્રધારિણોઃ પદામ્બુજેષુ સ
પ્રેમદાસ્યમેવ શીઘ્રમાપ્નુયાદનામયમ્ ॥ ૯॥

ઇતિ મહામહોપાધ્યાયશ્રીવિશ્વનાથચક્રવર્તિવિરચિતં 
શ્રીકૃષ્ણકુણ્ડાષ્ટકં સમાપ્તમ્ ।

(28) Shri Gitavali 2 ॥ (૨૮) શ્રીગીતાવલી ૨ ॥

પ્રભો કૃષ્ણચૈતન્ય ગૌરાઙ્ગ
વિશ્વમ્ભર શ્રીશચીનન્દન પ્રેમસિન્ધો ।

હરે કૃષ્ણ ગોપાલ ગોવિન્દ
નન્દાત્મજ ગોષ્ઠગોપીજનપ્રાણબન્ધો ॥ ધૃ॥

(૧)
પાયય કૃપયા પ્રેમસુધા માં
કારય નિજસેવા બહુધા મામ્ ।

શ્રીગોવિન્દ મદનગોપાલ ગોપીનાથ
શ્રીકૃષ્ણ હરે વ્રજજનગીતલીલાગાથ ॥

મધુરિમગરિમસરસકરુણાલય
લોચનકોણવિકાશમ્ ।

મામનુભાવય ભાવય નિજગુણરૂપ
કલાપવિલાસમ્ ॥

શ્રીવૃન્દાવનકુઞ્જવિહારિણિ
રાધે હરિદયિતે ।

નય નિજચરણસરોજતલં
મામુરરીકુરુ લલિતે ॥ ૧॥

(૨)
રાગ કાનડા

વન્દે શ્રીવૃષભાનુસુતાપદ !
કમલનયનલોચનસમ્પદ ॥
નખર મુકુરજિત કોટિસુધાકર ।
માધવ હૃદયચકોર મનોહર ॥
કમલાનુત સૌભગરેખાઞ્ચિત ।
લલિતાદિકરયાવકરઞ્જિત ॥
સંસેવયા ગિરિધર મતિમણ્ડિત ।
રાસવિલાસ નટનરસપણ્ડિત ॥

(૩)
રાગ તુડિ
ઇહ નવવઞ્જુલકુઞ્જે ।
કુરુવકકુસુમસુષમનવગુઞ્જે ॥
તામભિસારય ધીરામ્ ।
ત્રિજગદતુલગુણભરિમગભીરામ્ ॥
ગુરુમઙ્ગીકુરુ  ભારમ્ ।
વિરચય મદનમહોદધિપારમ્ ॥
ભવતીં  ગરિમવલમ્બે ।
મદુચિતમિહ કુરુ વિગતવિલમ્બે ॥
ઇતિ ગદિતા મધુરિપુણા ।
ત્વરિતમગાદિયમતિનિપુણા ॥
રહસિ સરસિ ચટુ રાધા ।
સમબોધયદઘહર પુરુબાધામ્ ॥
હૃદિ સખિ ! વસસિ મુરારેઃ ।
જ્વલયસિ તદપિ કિમકૃતવિચારે ॥
અધુના દૃશિ ચ બલવન્તી ।
શિશિરય તદમિતરુચિ વિભવન્તી ॥
હરિવલ્લભ ગિરમમલામ્ ।

શ્રવસિ રચય સુમનસમિવ મૃદુલામ્ ॥

(૪)
કેદાર રાગ
સુન્દરિ કલય સપદિ નિજચરિતમ્ ।
ત્વમતનુકાર્મણવિદુષિ રસિકમમૂં
આકર્ષસિ ગુણકલિતમ્ ॥

(૫)
નિજમન્દિરમનુપદલસદિન્દિરં
અપિ પરિહાય વિલાસી ।

અભવદપાસ્તસમસ્તકલં ગિરિ
કન્દરતટવનવાસી ॥

ભવદનુરાગનૃપોઽકૃત હા કિં
અકારણવૈરમપારમ્ ।

પ્રહરતિ મનસિજ ધન્વામુના
પ્રહિતો યદમું કતિ વારમ્ ॥

જીવયિતું યદિ કાન્તમનઙ્ગ
ગુણાલયમિચ્છસિ કાન્તે ।

અભિસર સમ્પ્રતિ ભામિનિ
હરિવલ્લભભુવિ તાન્તે ॥

(૬)
વરાડી
મા તુદ મુઞ્ચ પટાન્તમિતિ સ્ફુટકુટિલમુખં  સ્મિતમિશ્રમ્ ।
ષાડવમિવ પ્રીતિશ્રિતભુજબલરાશિરઘારિરકૃષ્ટમ્ ॥
સખિ હે ! પશ્ય નયનસુખસારમ્ ।
રસિકમુકુટતનુયુગલમધિ શ્રિતબહુવિધમદનવિકારમ્  ॥

ચટુલિતવિકટચિલ્લિધનુરર્પિતશાનિતશોણકટાક્ષા    ।
તર્જતિ દયિતમિમં તદપિ પ્રતિપરિરમ્ભણરસદક્ષા ॥
મુખમતિપૂતમિદં યુવતિ વ્રજરસનારસિતમખણ્ડમ્ ।
સ્પર્શય મા દયિતેત્યભિધાય પુનર્ધયતિ પ્રિયગણ્ડમ્ ॥
વિરમ સતીત્વમજનિ મમ ખણ્ડિતમિતિ હિતમપિ તવ સિદ્ધમ્ ।
ઇતિ સા રુષેવ રદૈર્નિજવલ્લભમધરે   રચયતિ વિદ્ધમ્ ॥

(૭)
હરિભુજકલિતમધુરમૃદુલાઙ્ગા  ।
તદમલમુખશશિવિલસદપાઙ્ગા  ॥
રાધા લલિતવિલાસા ।
અધિ રતિશયનમજનિ મૃદુહાસા ॥
અસદ્કૃદુદઞ્ચિતઘનપરિરમ્ભા ।
ખરનખરાઙ્કુશોદિતકુચકુમ્ભા ॥
સ્મરશરખણ્ડિતધૃતિમતિલજ્જા ।
પ્રેમસુધાજલધિકૃતમજ્જા ॥
સરભસવલિતરદનચ્છદપાના ।
શ્રમસલિલાપ્લુતવપુરપિધાના ॥
કઙ્કણકિઙ્કિણિઝઙ્કૃતરુચિરા ।
પરિમલમિલિતમધુવ્રતનિકરા ॥
મૃગમદરસચર્ચિતનવનલિના   ।
કૃતિધરતિમિતચિકુરવૃતવદના  ॥
વલ્લભરસિકકલારસસારા ।
સફલીકૃતનિજમધુરિમભારા ॥

(૮)
કૃષ્ણા નન્દગોપનન્દના ।

stavAmRRitalaharIsangraha.pdf 105



શ્રીસ્તવામૃતલહરી

જય કૃષ્ણમન્દહાસ્યવદના ॥
કઙ્કણકિઙ્કિણિ કેયૂરભૂષણકૌસ્તુભમણિરાજિતા ।
કૃષ્ણા પદ્મનિન્દિચરણા ।
વઞ્જુલસદ્મવીથિચલના ॥
ઇન્દુકોટિજયિનખમણિદર્પણદણ્ડિતઘનતિમિરા ॥
કૃષ્ણા રાજદઙ્કલલિતા ।
મદગજરાજવર્યચલિતા ॥
મઞ્જુલશિઞ્જિતમઞ્જીરચુમ્બિતચઞ્ચલમાલ્યતટા ॥
કૃષ્ણા હાટકરુચિવસના ।
નવરસનાટકમણિરસના ॥
નાભિસરોવરતીરસમુત્થિતવીચિવલિત્રિતયા ॥
કૃષ્ણા કુન્દદામચપલા  ।
બન્ધુરતુન્દશોભિતરલા ॥
કૃષ્ણા પીનબાહુયુગલા ।
નિયતનવીનરઙ્ગકુશલા  ॥
રાધિકા સુખસાગરનાગરસુન્દરાબ્જનયના ॥
કૃષ્ણા કર્ણલમ્બિકુણ્ડલા ।
કુવલયવર્ણનિન્દિકુન્તલા  ॥
ભાલરઞ્જિતિલકાવલિનાસિકાદમ્ભરોચિરતુલા ॥
કૃષ્ણા વંશવાદ્યચતુરા ।
લસદવતંસપિઞ્છમધુરા ॥
નીલખઞ્જઘનપુઞ્જજિષ્ણુનવ્યસુષમા ॥
કૃષ્ણા રાસલાસ્યવિદિતા ।
મધુરવિલાસનિત્યમુદિતા ॥

(૯)
શ્રીરાગ વિહાગડા
મધુરગોકુલનન્દન છવિલ વૃન્દાવનચન્દ્ર ।
મુરલીધર મધુસૂદન માધવ ગોપીનાથ મુકુન્દ  ।
કેલિકલાનિધિ કુઞ્જવિહારિન્ ગિરિધર આનન્દકન્દ ॥
રાધે કૃષ્ણ રાધે ॥

(૧૦)
જય માધુર્યપતાકે શ્રીરાધે ।
જય વૃષભાનુસુતે ॥
લલિતાદિસખિકુમુદાવલિરાકે !
પ્રેમમહામૃતભાવિતરસમયતનુ ગુણરૂપકલાપે ।
નિજપરિજનપરિષદિ મામુપનય કલિતલલિતમમતાકે ॥

(૧૧)
નન્દસૂનો કૃષ્ણ ગોવિન્દ ।
દૃશમયિ દિશ મયિ નિજકૃપયા ।
માં જીવય મન્દસ્મિતસુધયા ॥
પીતવસન મમ કલય મનો ।
નવ નીલનલિનકમનીયતનો ॥
વલ્લવનગરવતંસ વિભો ।
વલ્લભ મામુરરીકુરુ ભોઃ ॥
ઇતિ મહામહોપાધ્યાયશ્રીવિશ્વનાથચક્રવર્તિવિરચિતં 

શ્રીગીતાવલી સમાપ્તા ।
ઇતિ શ્રીમદ્વિશ્વનાથચક્રવર્તિવિરચિતા 
શ્રીશ્રીસ્તવામૃતલહરી સમાપ્તા ।
॥ સમ્પૂર્ણોઽયં ગ્રન્થઃ ॥

